
Пухса хатӗрлекенӗ В.Г.Родионов профессор

Пичете Чӑваш патшалӑх университечӗн 
меслетлӗх канашӗ ҫирӗплетнӗ

Ҫак статьясен пуххине чӑваш литературин классике К.В.Иванов 
ҫуралнӑранпа 110 ҫул ҫитнине халалланӑ. Университет 
профессорёсен ҫёнё тёпчевӗсенче аслӑ поэтӑмӑрӑн пултарулӑхне 
тӗрлӗ енчен пӑхса хак панӑ. Ку вӑл юлашки ҫулсенче ирттернӗ 
шыравсен хӑйне евӗрлӗ пётӗмлетӗвӗ.

Кӗнеке Чӑваш патшалӑх университечӗн студенчӗсемшӗн 
кӑна мар, И.Я.Яковлевна унӑн вӗренекенӗсен ӗҫӗ-хӗлӗпе 
интересленекен кашни ҫыншӑн кирлӗ пулма пултарать.

“Ырӑ чӑваш тупӑнчӗ...” ^ ^
Чӑваш литературин классикӗ К. В. Иванов ҫуралнӑранпа 110 ҫул 

ҫитрӗ. Икӗ ҫул каялла чӑваш патриархӗн И.Я.Яковлевӑн 150ҫулне 
пысӑк уяв вырӑнне хурса палӑртнӑччӗ. Ҫак икӗ ҫын хушшинчи 
хутшӑну, вёсен ӗҫӗ-хӗлӗ пиркихамӑн шухӑшӑма каласшӑн эпӗ.

Хӑшӗ-пӗри паянхи кун та, “ватӑ арӑсланӑмӑрӑн’’(Юман Мӗтри) 
кӗнекисем ҫине-ҫинех пичетленнӗ тапхӑрта, вӑл вӗренекенсене 
ытлашши ҫирӗп тытнӑ, тӗн кӗнекисем куҫарттарса чирлеттернӗ тесе 
калама пӑхать. И.Я.Яковлевпа К.В. Иванов хушшинчи хутшӑнусене 
тӗрӗс мар ӑнлантарни те тӗлпулать.

Документсемпе ытти фактсем вара урӑххи ҫинчен калаҫҫӗ. Акӑ, 
Е.А.Яковлевӑн хӑйӗн Алексей ывӑлӗпе кинӗ патне 1908 ҫулхи 
январӗн 26-мӗшӗнче (ҫӗнӗ стильпе февралӗн 9-мӗшӗнче) янӑ 
ҫырӑвӗнчи йӗркесем: “Пирӗн шкулта хамӑрӑн сӑвӑҫ пур иккен. 
Калаҫнӑ тӑрӑх, мӗн тери чаплӑскер тата!Пӗлтӗр пӗрремӗш класран 
кӑларса янисенчен пӗри вёл -  Константин Иванов текенскер, вӑлах 
художник. Урӑх ниҫта та кайса кӗме ҫукран ӑна хамӑр шкултах 
хӑварнӑ, ӳкерме ӑста пирки ӑна Пунктра тӳлевсӗр вӗренме 
вырнаҫтарнӑ. Ҫав сӑвӑҫ иккен. Пӗррехинче Ив<ан> Як<овлевич> 
унӑн ҫывӑрмалли пӗчӗк пӳлӗмне пырса кӗнӗ, лешӗ темӗскер вуласа 
ларнӑ та И<ван> Я<ковлевич> асӑрхаман. Курсан хӑраса ӳкнӗ, 
хучӗсене пытарнӑ, кайран ҫапах та кӑтартнӑ. Чӑвашла халап ҫырнӑ 
иккен, икӗ пин ытла сӑвӑ йӗркиллӗскер, тап-таса чӑваш чӗлхипе, 
ҫав терилайӑх, ҫав терихитре, рифмисем те хӳхӗм. Аҫу чӑннипех 
техӗпӗртесеӳкнӗ, пичетлесшӗн”.

Ҫав ҫулах И.Я.Яковлев пултаруллӑсӑвӑҫӑн “Нарспи”поэмипе 
балладисене кун ҫути кӑтартать, ӑна малашне те пултарулӑхра 
хавхалантарса пырать.

Чӑваш прометейӗн сӑнарне К. В. Иванов хӑйӗн "Хальхи самана ’’ 
сӑввинче лайӑх калӑпланӑ, ӑна вӑл Чӗмпӗрти чӑваш шкулӗн 40 
ҫулӗ тӗлне ҫырнӑ. И.Я.Яковлевӑн улӑпла ӗҫне тӗрӗс хакласа, вӑл 
ҫапла каланӑ:

Ырӑ чӑваш тупӑнчӗ, Ҫӗнӗ ӗмӗр мар-и ҫав$
Ырӑ ӗҫе тытӑнчӗ. Ҫӗнӗ пурнӑҫ кайрӗ ҫав!
Чӑн чӑвашла сӑмахпа Пур ҫӗрте те ялсенче 
Хӑй тӑванне чӑваша Хура халӑх хушшинче 
Пырса ҫапрӗ чӗрине... Хут вӗренме тытӑнчӗҫ,

Шкулсем нумай уҫӑлчӗҫ.
Ҫах ӗҫе поэт танлаштарать ҫӗнӗ ӗмӗрпе:
И.Я.Яковлев чӑваш ачисемшӗн вун-вун шкулуҫнӑ, вёсен валли 

букварьсемпе кӗнекесем кӑларнӑ. Ҫак пархатарлӑ ӗҫе те 
палӑр тмасӑр иртмен литература классикӗ.

Поэта халӑх пурнӑҫӗ те пӑшӑрхантарать. Ахальтен мар вӑл 
ҫапла ыйтать:

Эй, самана, самана!
Мӗн кӑтартӑн малалла?
Хальхи кунсем капла-ха,
Килес кунсем мӗнле-ши?

Малалла пӑхса каланӑ, паянхи пурнӑҫ пирки шухӑшлаттаракан 
йӗркесеммар-и ҫаксем?Акӑкамсем ҫине тӗллесе кӑтартать сӑвӑҫ:

Анчах чӑваш хушшинче Тӑрса ҫапла каларӗҫ: 
Чунӗ хытнӑ ҫынсем те “Чаплӑ вырӑн тупасчӗ,
Тапалана пуҫларӗҫ, Часрах улпут пуласчӗ”

Поэт ҫутӑ тӳмешӗн ҫунакансене питлет, вӗсем чӑвашла 
калаҫманнинчен тата тӑванӗсене маннинчен тӑрӑхласа кулать. 
К  В. Ивановун йышшисене чӗрӗвилепе танлаштарать. Вӗсемхалӑх 
хуйхипе ҫунмаҫҫӗ, халӑх ӗҫне те тумаҫҫӗ. Кунта мӗн пур чӑваша 
малалла, ҫутлӑх, вӗрентӳ еннелле туртакан И.Я.Яковлевран тӗслӗх 
илмелле, ун хыҫҫӑн каймалла, тесе чӗнет сӑвӑҫ.

Хальхи вӑхӑтра та хӑшӗ-пӗрисем Чӑвашлӑх ҫинчен, чӑваш 
халӑхӗн пурнӑҫӗ ҫинчен суйлав умён е пӗр-пӗр должноҫе ларас 
умён кӑна калаҫма та ӳркенеҫҫӗ. Суйлав иртсенех е пуҫлӑхпуканне 
йышӑнсанах ун пеккисем чӑваш халӑхне те, хӑйсем чӑваш пулнине 
те манаҫҫӗ кӑна мар - чӑваша хирӗҫле ӗҫ тума пуҫӑнаҫҫӗ.

К.В. Иванов ҫамрӑклах ҫӗре кӗнӗ. Ҫапах та вӑл ҫыравҫӑ кӑна 
мар, вӗрентекен пек те паллӑ. Чӗмпӗрти чӑваш шкулӗнче вӑл 
ачасене ӳкерме, сӑрлама тата хитре ҫырма хӑнӑхтарнӑ, урӑхла 
каласан, илеме курма вӗрентнӗ. И.Я.Яковлевӑн ӗмӗчӗсене 
пурнӑҫласа вӑл чӑваш ачисене тӗнчене кӑларма хатӗрленӗ. Илемлӗ 
пултарулӑхра та, вӗрентӳ ӗҫӗнче те поэт чӑваш ятне ҫӗкленӗ, унӑн 
пуласлӑхӗ пирки шухӑшланӑ.

ҪакИ.Я.Яковлев пуҫарнӑ “чӑваш ӗҫне”паян туса пыракансен 
чи малти ретӗнче -  Чӑваш патшалӑх университечӗ. Кунта 
И.Я.Яковлев еткерне тӗпчекен институт тухӑҫлӑ ӗҫлет. Пирӗн 
профессорсем К. В.Ивановӑн пултарулӑхне те анлӑн тӗпчеҫҫӗ. 
Ҫакна кӗнекере пичетленекен ӗҫсемлайӑхкӑтартса параҫҫӗ. Вӗсене 
Чӑваш филологийӗпе культура факультетӗнчи студентсене 
вӗрентекенсем ҫырнӑ. Статьясенчи пӗтӗмлетӳсем тӗрлӗренпулма 
пултарӗҫ. Шырав ҫулӗ нумай, тӗллевӗ вара пӗрре: И.Я.Яковлевпа 
унӑн вӗренекенӗсем ҫинчен ӑсталӑхӗпе паянхи ӗҫре тухӑҫлӑ усӑ  
курасси.

Л.П.КУРАКОВ,
И.Н.Ульянов ячӗллӗ Чӑваш патшалӑх 

университечӗн ректорӗ, РФ вӗрентӳ 
академийӗн член-корреспонденчӗ.

Г. И. Федоров 
“Хай тӗнчине пӑхӑнать”. . .

(К.Ивановӑн философилле ӑнё)

УМӖНХИ СӐМАХ. Константин Иванов. Нихҫан тӗксӗмленми 
ят. Ёмӗрлӗх символ, вилӗмсӗр классик. Чӑвашӑн чӑвашлӑхне 
никамран ытла ӑнкарса илнӗ тейӗн ун пирки, ӑна тӗпренчӗкӗн 
пухса сӑнара хывнӑ, тӗнче умне тивӗҫлӗн, калӑплӑн кӑларнӑ. 
Вӑл хывнӑ шухӑшсен вулли мӗн ҫул иртнӗҫем тата кӗрешрех, 
илемлӗ ӑн-хакӑлӗн тымарӗ тата тарӑнрах. Сӑвӑҫ хывнӑ хайлавсем 
тавралли калаҫу куллен-кун хивреленет, вӑл сӑпатланӑ ӗҫ-пуҫ, 
чун панӑ пурнӑҫ чараксӑр аслӑ малашлӑх тупать. Гений шӑпи 
ялан ҫапла -  пулас ӑрусем унра хӑй сӗмленмен-туман, апла 
пулин те вӑлах систерсе-палӑртса хӑварнӑ кӑмӑл-сунӑм хевтине 
тупаҫҫӗ. Иванова та ҫав екӗ-хевте малаллах туртать, шавах 
ӑна ҫӳлелле ҫёклет, ун сӑнарлӑхӗн, эстетикин тымарӗсене тата 
тутлӑхлӑрах сётеклентерет.

Икӗ ҫын Кӗҫтенттинра. Пӗри чӑваш чунлӗн Чӗмпёр урамёсене 
жатнӑ, юлташӗсемпе пӗрле пуласлӑха мал ӗмӗтлӗн савнӑ.Хуларан 
таврӑна-таврӑна ашшӗ-амӑшне куҫ тулли савӑнӑҫпа телей кунӗ.Ку 
этем Чӗмпёр урамӗсенчех, Слак тӑрӑхӗсенчех юлнӑ, вырӑнти 
ватӑсен асёнче усраннӑАна, ҫав ҫамрӑка, унран ытла кун-ҫул 
кирлӗ те мар, вӑл -  чёрӗ ҫын, ытти пиншер чӑваш пекех, 
харкам хӑй пурнӑҫёпе пурӑннӑ яшӑ. Тепри -  хӑй сӑвви- 
юрринче сӑнарланнӑ, ӗмӗрсен вӑй-халӗпе пакапар чӗрём пулса 
ӳтленнӗ. Наци культурин пӗр вӗҫсӗр пысӑкланса, тарӑнланса 
пыракан символӗ вӑл, чӑваш этеплӗхӗн (гуманитариллӗ ӑнӗн) 
хӑйне евёр хӑрти-калӑпӗ. Икӗ Иванов -  пӗри тепринчен ҫӗр 
пӗлӗгрен уйрӑлнӑ евӗр расна. Иккӗмӗшне, символ-сӑнара, ахаль 
ҫынпа танлаштарма та йывӑр, вӑл -  Художник, Шухӑшлавҫӑ. 
Унра халӑхӑн хастар шанӑҫлӑ чёри тапать, унра кашни ҫёнӗ 
ӑру хӑйне тата урӑхрах хаваллӑн ӑнланать. Ку символра наци 
хакӑлӗ, ун пуласлӑхё тӳпенелле кармашать, кёрнекен паркаланать. 
П.Хусанкай калараш: поэт паян та “ юман пулса шавлать 
ҫӗре ҫӗршер икел ӳкерет, вуншар сӑвӑҫ ҫуратать.

Иванов тавралла сыпӑнса пыракан сӑмах-юмах, тӗпчев- 
шухӑш тивӗҫлнпех “Нарспи" поэмӑпа ҫыхӑнать-тӗр, унран пуҫласа 
амаланса каять, унпа шӑнӑрланса хевтеленет. Ытти хайлавӗсем, 
тӗнчен тӑватӑ кӗтесӗ пек, тӑтӑшах ун йӗри-тавра ҫаврӑнаҫҫӗ,

художник ӗҫӗ-хӗлӗнчи чӑваш шӑпине сӗрелтелеҫҫӗ. Савра тени 
кӗтмен ҫӗртен сиксе тухнӑ ӑнлав мар, Кӗҫгенттиншӑн вӑл ун 
пултарулӑхӗн тӗп категорийӗсенчен пӗри. Шырав философийӗн 
палли. Шӑп ҫавӑ тӗртӗмленет те поэт ҫырнӑ хайлавсенче юлнӑ 
пӗрлехи сӑнарта,художникӑн символла палӑрӑмӗнче. Шӑп ҫавӑнпах 
Иванов-ӳнерҫӗ (художник) сӑнарӗ Иванов-ҫын шӑпинчен гшн 
хут аслӑрах, ҫӗр хут тарӑнрах. Мӗншӗн ҫапла пулни уҫӑмлӑ: 
“Нарспири”, “Тимӗр тыпӑри”... ӗлке-калӑп, сӑнлӑх-сӑнар тахҫанах 
пирӗн кулленхи шухӑш палли пулса ҫирӗпленнӗ, Слак ачин 
шухӑш хакӑлӗ, илемлӗх килтти пек тӗвӗленсе ӳтленнӗ...

“ЯЛЁ ТАВРА УКӐЛЧА, ҪӖНЁ ҪАТАН УКӐЛЧА”... 
“Пуш уйӑхӗн вӗҫӗнче Хӗвел пӑхрӗ ӑшӑтса” пуҫлать “Нарспие” 
ӳнерҫӗ. Пуш сӑмах, тишкеререх пӑхсан, асӑрхаттарать 
С.Александров, тӳрех мифла илентермӗше ёҫе кӗртни курӑнать: 
хӗл каҫипе каннӑ ҫӗрӗн “пӗтӗленес”, вӑрлӑх шӑтарас, йывӑҫ- 
курӑк ӳстерес ӗмӗт тытмалли вӑхӑт ҫитнӗ.1 Ҫуркунне, хӗвел 
шӑратса пӑхать, ҫут тӗнчене васкатать. Пур ҫӗрте те чӗр вӑй, 
ӑнтӑлу,ӳсӗмлӗх -  “Ҫырма юхать кёрлесе”, “Ачи-пӑчи выляса 
Чупса ҫӳрет”, “Путек-сурӑх сиккелет”, “Кайӑк юрри янӑрать”, 
“Ҫӗр ҫӗмӗрсе каччисем Ташлать”... Лӳпперлӗх, вӑрахлӑх асра- 
тӗсре те ҫук, пурте ӳсесшӗн, ҫӳлелле кармашасшӑн. Йӳтӗмӗ 
паллӑ -  “Килчӗ ырӑ ҫуркунне”, “Хӗвел пӑхать ӑшӑтса”. Апла 
пулсан, тӗнчен мифла пӗр' кӑшӑлӗ хывӑнчӗ темелле -  урӑх 
тапхӑр ҫитрӗ Силпие -  ака тӑвас вӑхӑт; урӑх ӳсӗм ҫӗкленчӗ 
ял-йыгп хушшинче -  Нарспин те ачаллӑ-пӑчаллӑ пулас шӑпи 
алкумӗнче гӑрать... Чӑннипех те миф: Хӗвел тенине халӗ ӗнтӗ 
пайӑр ят пек ӑсласан та, пысӑкран ҫырсан та пӑсӑк пулмӗ. 
Хӗвел те, ”пуш уйӑх вёсӗ” (туртса иалӑртнисем -  кунта та, 
малалла та статья авторён) те малаш ҫилхине ярса тьггнӑ, 
хӑйсем ӗнтӗ ахаль сӑмах картинчен те, ахаль кана эпитет- 
метафора тӑпсинчен те тухнӑ. Эпгшн символ “сарӑ хёрён” 
“конкретлӑ; чӑнлавлӑ” тенешкел пурнӑҫӗпе пӗтёҫрӗ, ӑна иаци 
ӑн-хакӑлӗн ҫулӗ ҫине кӑларчӗ. Нарспин поэмара ӳт-пӳленес 
кун-ҫулӗ ӗмӗрсен гарӑнӑшснчи сывлӑша ҫӑтса илчӗ, халӑх 
философийӗнчи идейӑсемпе пуянланчӗ.

Ку ёнтӗ ырӑ, сывӑ хавал ҫаври тейӗпӗр. Ҫав хӑртанах 
тепӗр, ӳппӗн-тӗппӗн йӗр те ӳкрё: ашшӗ-амӑшён хӑтланкаларӑшӗсем, 
авӑ, кутӑнла ҫавра ӳкерчӗклерӗҫ. Тёнче нӗрне ҫухатнӑ ватӑсене 
“укҫапала-эрэхех” “ӑсран кӑларчё” -  “Тӑван ҫирӗ тӑванах”, 
“Савнӑ хӗрне укҫашӑн” “Сутса ярса пӗтерчӗ”. Ҫитӗнсе пӗве

кӗнӗ ачине амӑшӗ “пӗтме”, “типме”, “хӑрма” усал сунса 
хӑварчӗ. Хӑш вулакан калӗ: “Карчӑк хӗрне питӗ тарӑхнӑ, авӑк 
ҫилӗпе тулхӑрса вӑрҫать ӑна, ҫакӑнса вилме сунасси ун ӗмӗрте 
те пулман”,- тейӗ. Анчах та ӗнтӗ ку шухӑш “Нарспири” 
ытарлӑха, символлӑха фактологи картне туртса антарас ӗмӗт 
кӑна. Ытарлӑха хакла пёлменрен ӗнтӗ эпир “сарӑ хӗрте” кӗрт 
проблеми тупрӑмӑр,2 унра класслӑ кӗрешӳ хакӑлё куртӑмӑр,3 
нациллӗ уйрӑмлӑхсене катертсе пурӑнтӑмӑр. Чӑнласах фактологие 
ҫеҫ шанас пулсан, Иванов пирки ҫёр ҫул калаҫни йӑлтах кӑлӑх 
нуша пулнипе килӗшес пулать -  пурнӑҫра мӗнле пулать,ҫавна 
кӑна ҫырса илнё пулать сӑвӑҫ, идейӑсене ытла та ансат,пулчӗ- 
пулмарӗ татса панӑ... Ҫук, икӗ пил тӗртӗмленет сюжет юхӑмӗнче: 
ҫут тӗнчен пин ҫул тарӑнӑшӗнчен килекен йӗрки Нарспие 
пурнӑҫ малашӗ халаллать, 2. ашшӗ-амӑшё ҫав йӗркерен писет, 
аврӑш-авӑра пугать. Капилш хӑйле сюжет тагаш, хӑйле аталанӑвӗ, 
урмӑшӗпе упӗнчӗкӗ. Хире-хирӗҫле икӗ ен хайланать: авалтан 
килекен, асатте-асаннесен ӑрави тата тӳнтер тӑнлӑ-пуҫлӑ ҫынсем 
ӗмӗрхи йӗркене кутӑнланса пӑрхӑҫлани.

Каллех Александров ҫырнине асӑнам: миф Силпири пурнӑҫ 
тирпейне шӑнӑрласа пырать, тет вӑл: ҫимӗк умён вилнисене 
асӑнать ял-йыга, туйсем ирттерет -  кивелекен, йӑшакан, ватӑлакан 
пурнӑҫ йӗккине ҫӗнетме, ҫамрӑклагса чӗр вӑй пама. Тавралӑх. 
савралӑх сӑнарӗ те ҫав шухӑшшӑнах сӑмсаланать, ялти пурнӑҫ 
гармонине кӑтартать.4 Хайхи, чӑваш ӑнӗн онтологи ҫаврн 
калӑпланать, унӑн мён авалтан тӗкел упранакан вӑйӗ тан пек 
тапса тухать. “Ялӗ тавра укӑлча. Сӗнӗ сатан укӑлча” -  ҫак 
йӗркесенче чӑн чӑвашла, наци ӑнкарӑшне ытамланӑ вӑрттӑн 
пур. Усал-тӗсӗлрен упраслӑн карталанӑ иккен хӑйсен куллен- 
кунне, ёмӗрсен сывлӑшне силписем. Картине, ҫитменнине, сёнетсех 
тӑраҫҫӗ. Сатанӗ -  леш ен тата ку ен чикки-кӑранӗ. Икӗ енӗ те 
пит уҫӑмлӑн, питё курӑмлӑн сӑнарланать поэмӑра, аталанать, 
тарӑнланать. Шалта, кӑшӑл варринче, ҫутти те, тӗксӗмми те 
пур. Пепкине телейлӗ тӑвас тесех, тен, Михетерпе карчӑкӗ 
уншӑн пуян упӑшка “янтӑланӑ”. Тӑван-пӗтенлӗ пулса, Тӑхтаман 
хурӑнташёсемпе хӑталлӑ, ҫӑкӑр-тӑварлӑ хутшӑнусем тытасси 
ҫине те шак хунӑ-тӑр ҫапла туса. Ара вёт, чӑвашсемшӗн 
тӑванлӑх несӗпне хисеплесси, кӗреке кӑмӑлне тума пӗлесси 
нимрен те аспӑ сӑвап шутланнӑ. Пурнӑҫ тыткӑчи хывӑннӑ ҫав 
йӑлара -  ывӑл-хӗре те ҫав йӑлана хӑнӑхтармалла, унра упраннӑ 
вӑрттӑн шухӑша пиллесе хӑвармалла пулнӑ. Туйӗ вара кун пек

чух унашкал ҫыхӑнусен тӗвви пулса хайланнӑ. Ку, хайхи, -  
каллех кун-ҫул ҫаври темелле, ҫамрӑксен тӑван-хурӑнташӗ, 
таврашӗ ҫинчен калани; хӗрпе ывӑл ашшӗ-амӑшӗсем, вёсен 
тӑванӗсем хӑталлӑн-тӑхлачлӑн тавраланнӑ ҫамрӑк мӑшӑр 
пурнӑҫӗнче.

Ҫапах та, хӗр тӑванӗсем мула хапсӑнаҫҫӗ ытларах, ӑна 
тӳнтер халлӑн ӑҫлеттереҫҫӗ, чӑваш философии чи пысӑк категорине, 
тӑванлӑх сӑвапне аркатаҫҫӗ.Ачисене те ырӑ пил парса 
хӑвараймаҫҫӗ Михетерпе карчӑкӗ, ӗмӗрсем хушши пуҫтарӑнса 
пынӑ, килпетлӗн хӑрталаннӑ кун-ҫул картине татма-аркатма 
кӑна вӑй хураҫҫӗ.

Сӑвӑҫ пултарулӑхӗшӗн кунашкал сӗмленӳ-ёненӳ ӑнсӑрт ҫине 
кёмсӗрт витни мар, “Тимӗр тылӑра” та “Нарспире” те, ытти 
хайлавсенче те чи кӗҫӗннисемпе аслисем хире-хирӗҫленеҫҫӗ. 
Кашни хутӗнчех аслисен тивёҫсӗрленнӗ, чыссӑрланнӑ сӑн-сӑпатне 
курарах пырать ӳнерҫӗ. Ытах, вӑл енне каяс пур, аслисен 
пилсӗр тыткаларӑшне П.Осипов, Ф.Павлов, Хв.Уяр, М.Илпек, 
Хв.Акивер, Д.Гордеев пултарулӑхӗсенче те асӑрхатпӑр. Сӑлтавӗсене 
ҫапла ӑнлантарма пуласса ӗненетӗп -  общество аталанӑвӗ 
калӑплӑн, тӗпрен арканнӑ тапхӑрта яланах ашшӗсемпе ывӑлӗсен 
проблеми хускалать, истори ҫулё нумай енлӗн ҫӗнелни, урӑх 
сывлӑш-хавал тупни палӑрса пырать ҫапла. Пӗрлех, ӗмӗрхи 
хавалӑн иксӗлми вӑй-хӑвачё, нациллё ӑшӗ-чикки тӗпе тухать, 
илемлӗ хайлавсенче тӗшше ларма тытӑнать. Ҫаплах мар-и-ха 
кунта та? Пит ҫуман буржуасен самани ҫитнине ӑнкарса 
илеймен Лриле унчченхиллех пуйма ӗмӗтленет, ӗмӗрхи тирпей- 
килпет картинчен тухса ҫӗр варринче супӑшса ҫӳрет. Ҫавӑнпах 
пӳкле пётет (Уяр, “Таната”)- Шерккей те пуяс ӗмёте алран 
ямасть, ӑна нимрен мала хурса хӗрне, Селимене, ҫёре кӗргет 
(Илпек, “Хура ҫӑкӑр”)- Иккёшӗ те прозаиксем хӑйсен сӑнарӗсене 
вӑрҫӑ хыҫҫӑнхи тапхӑрта калӑпланӑ, обществӑн арканса кайнӑ 
мехелне асра тытнӑ.

Паллӑ-ха: гармонипе хаос ылмашланса черетленеҫҫӗ. Черетленӳ 
варри, ун тӗнӗлӗ упрансах юлать-тёр, вулли нихҫан та хӑрмасть 
ун, ҫёрмест. Ку чӗрӗлёх -  халӑх ӑнӗн тӗшши, ун онтологийён 
пулӑхлӑ вӑрлӑхӗ, тӑванлӑх сипечё, кёреке сӑвапё, мифла шухӑш 
сӗтекӗ. Ытарлӑ та ҫавӑрса калам: наци шӑпин ӗмёр сӳнми 
хӗвелӗ. Пёрлӗхсӗр карчӑкпа старик ҫав Хӗвеле сӳнтерме 
капашнӑ, кӑлӑх та никрес айланура хӑйсен Хӗвелё те анасса 
тӗшмӗртеймен. Хӗвелӗн сӑнарлӑ ӑш-чикки вӗҫсӗр тарӑнланса



пырать поэмӑра. Пуласлӑх ашшӗ пек килсе кёрет вӑл хайлава, 
ыр пиллӗн ӑшӑтать мӗн пур ҫанталӑка, пиншер ҫынна, ҫершер 
яла. Хайлав вӗҫӗнче те ҫав сывлӑшах туятпӑр унра: пӗр анать 
те пӗр хӑпарать вӑл, кунпа каҫ, ӗҫпе кану чиккисене палӑртать, 
Силпие, “таҫти-таҫти ҫӗрсене” ҫутатать каллех. Сатан карта та 
символла сӑнар, ун леш енӗ -  ют, урӑх халлӑ тёнче, ку енӗ
-  “пирӗн”, хамӑрӑн тенӗ ӑнлавсемпе ҫыхӑннӑ. “Пирӗн” тенё 
пурнӑҫ -  ял-йышӑн пӗр-пӗринпе ҫураҫма хӑнӑхса ҫитнӗ хӑрти, 
шӑпа йӗрки-шывне силпилле тытса пыма алӑ ҫавӑрнӑ ҫынсен 
пӗрлӗхӗ. Анчах сатан -  пурнӑҫпа вилём чикки те. Ун тулашне 
тухса ҫӳренӗ Нарспипе Сетнер ҫӗре кӗчӗҫ. Кӑмӑл-сипет, халӑх 
ӑнён картине аркатма тӑнӑ Михетерпе карчӑкӗ те, вёсен 
кёрӳшӗ те вилӗмрен ҫӑлӑнса юлаймарӗҫ. Ҫьш вилсен тӗнче 
пушанса юласси паллах, анчах тӗнче йёрки-маси уншӑн чарӑнса 
лараймё. Ҫаплипех хӗвел анса хӑпарать, силписем Нарспипе 
Сетнере (“мёскӗнсене”) аса илсе хӗрхенеҫҫӗ. Хӗвелӗ вара яланхиллех 
кунпа ҫӗр ҫаврисем хывать, синкерлӗ Хушӑлкана, вӑрманпа 
улӑха, пурнӑҫпа вилӗм черетленӗвне сӑнагь. “Ҫемҫе чӗлхе 
вӗҫӗнчи” сӑмахпа ҫынсем Тӑхтаманӑн хаярлӑхне те нумай 
тӗшӗлерӗҫ пулӗ ялта, ашшӗ-амӑшӗн пилсӗрлӗхне курса тата 
тепӗр хут аманчӗҫ пулӗ чӗрисемпе. Куна кура тӗркач, тата 
тепӗр шухӑш тӗвви тупӑнать: ҫаври хӑне тӗллӗн кӑна кирлё те 
мар иккен сӑвӑҫа, вӑл черетленсе, “ҫаврӑнса”, ум-хыҫланса 
пыни хаклӑрах уншӑн. Ярӑм-ярӑмӑн сыпӑнса пыракан ҫаврасен 
хӑрти, хайхи, произведении хӑйне евӗр ритмне йёркелет, пурнӑҫ 
тӑтӑшӗн сӗрелтине калӑплать.

Ҫут ҫанталӑк, ҫут тӗнче, тӳпепе ҫӗр, иртнипе хальхи, 
малашлӑх, вӑхӑт -  пурте ҫав тери анлӑ, чиксёр-паксӑр ӑнлавсем. 
Пурте пур “Нарспире”, пурте тӗлӗнмелле нумай енлӗ, нумай 
сийлӗ. Мӗнле мелсемпе, мӗнпе тытса, ӑҫтан ал хыпашлун, чун 
туртӑмӗллён ӑнкарса илмелле ҫак мӗн пур пуянлӑха, нумай 
саслӑха, тӗпсӗр тарӑнлӑха? Анӑҫ теоретикӗсем, Европа сьшлӑшне 
ылтӑн ывтӑнтарни пек картакасем калӗччӗҫ -  хирӗҫ тӑрусем 
тупса. Кайрё вара хайхи: Анӑҫ -  Тухӑҫ, Сивӗ -  Лшӑ, Кӑнтӑр
-  Ҫурҫӗр, Пайӑрри -  Пӗрлӗхли т.ыт.те. Пӗри кивелсе ситрелсен 
теприне ӗҫе кӗртме юрать. Ҫапла тӑваҫҫӗ те. Чӑвашсен ӑн 
екки, вёсен кун-ҫул хакӑлӗ, чун ӑслайё савра. тавра сӑнарсенче 
ӳтленет пулӗ ытларах. Хире-хирёҫлӗхӗ хӑйне тӗллӗн кӑна 
ҫырлахтараймасть те, тен, пирӗн ентеше. Иванов та -  ӳсӗм 
таппи ҫавраланса хавалланнине мала кӑларать вӑл. Кун сӑлтавӗ

пирӗн сӑмахлӑх халӑх никӗсӗнчен уйрӑлса ҫырулӑха тарӑннӑн 
кӗрсе кайманнинче упранать пулӗ тетӗп. Ҫырулӑхӗ те -  малтанхи 
тапхӑрта ют, христиан тӗллевӗсемшӗн йӑлана кӗртнӗ пулам пек 
ӗҫленӗ вӑл, каярах тин чӑвашсен чӑн халӑхла ӑс килттипе 
ҫыхӑна пуҫланӑ. Илемлӗ литература вара, нации этеплӗ 
(гуманитариллӗ) ӑнӗ мифсенчен, юмах-халапран, юрӑ-сӑвӑран, 
ваттисем каланинчен, кулленхи чӗлхерен шӑтса паркаланни, 
ялан ҫав хунавсене кӑмӑлларах пынӑ. Акӑ “Нарспи” пуҫламӑшӗ 
те -  вышкайсӑр аслӑ, пысӑк панорамӑллӑ сӑн-сӑпата кӑларать 
калӑпласа: “Пуш уйӑхӗн вӗҫӗ” (вӑхӑт), “Силпи чӑваш ялӗ” 
(этем пурнӑҫӗ, ял йӑли-йӗрки), “тусем-сӑртсем”, вӑрман, “Ҫырма 
юхни кӗрлесе” (лаптӑк, территори, талккӑш)... Каярахри сюжет 
йӗрӗ те ҫапла калӑплӑн сыпӑнса каять; анчах та вак-шак пек 
курӑнма пултаракан ӗҫ-мехеле черетлет вӑл -  хӗрпе каччӑ 
валак умӗнче калаҫса тӑнине, карчӑк тусан ӑшшӗн килтен киле 
ӗретлесе хӑнана чӗннине, Нарспипе Сетнер вӑрмана тарнине, 
Сетнер амӑшӗ юмӑҫа утнине... Ӑҫта кунта панорамӑллӑ событи 
темелле пек. Анчах панорами шӑпах ҫав кулленхи вакҫшак- 
чфегленӗвёнчен шӑтса ӳсет те. Тёрлӗ ёҫ-пуҫ ретрен реч' повторланса 
пыни ӑна эпика сывлӑшӗпе хӗмлентерет, пётӗм ҫут тёнче йёрки- 
масипе ҫыхать. Тата тепӗр ен ӳкрё эппин куҫ умне -  куллен- 
кунхи ӗҫсен ӳсӗмленӗвӗ, вӗсем ҫавраланни, ҫав ҫавралану 
эпика, панорама сывлӑшё тупни. Ку вара -  мӗн пурӗ -  
поэмӑна философи сӗмӗ кӗртет, халӑхӑн аваллӑхран тымарланакан 
ӑнӗпе ҫыхагь.

Паллах, аваллӑх ӑнён хӑйле эсгегки-илемлӗхӗ те пурах. 
Вун ҫичӗ ҫулхи яшӑ ҫырнӑ хайлавӑн идея пӗрлӗхне, эстетика 
ҫӗнӗлӗхне вак-шак пек курӑнакан ӗҫ-пуҫра тупатпӑр. Ку тёлӗнтерег. 
Анчах чӑвашсен сӑнарлӑ ӑнӗ ҫине те шак хурать -  ӑна 
славян, анӑҫ культуринчи пулӑмсемпе пулчӗ-пулмарӗ шайлаштарма 
ҫук. Л.Толстой, М.Лермонтов, Ф.Досгоевский пултарулӑхӗсем 
Европа сывлӑшне курарах тӑнипе те паллӑ. Чӑн та,вёсен те 
(уйрӑммӑнах, Лермонтовӑн) тухӑҫла шухӑшлав паллисем 
курӑнкаласа каяҫҫё-ха. Чӑннипе вырӑсла тенешкел ҫыракансем, 
тен, -  Н.Гогольпе А.Чехов пулна пулӗ. Ав мӗншӗн вёсен 
эстетика пулӑхне М.Илпек, Хв.Уяр, Ф.Павлов, И.Мучи, И.Тӑхти 
пултарулӑхёсенче туйса илетпӗр.К пулӑмӑн тупсӑмӗ ак ҫакӑнта 
пулӗ -  логикӑна хирӗҫле, яланхи йёрпе килӗшмен событисен 
таппине килӗштереҫҫӗ ҫак ҫыравҫӑсем, тӗрлӗ ӗҫ-пуҫа логика 
йӗркипе мар, ассоциациллӗн ҫыхӑнтараҫҫё. Сӑлтавӗ те тупӑнё -

прозаиксем пурте халӑх культурные ҫывӑх, фольклор мехелне 
ӑша хывас туртӑмлӑ. Ав мӗншӗн ассоциаци йӗркипе ҫураҫуллӑ 
шӳт хайланать ку ӑстасен хайлавӗсенче, сӑмах-юмаха, тӗрлӗ 
ёҫ-пуҫа вӑйӑ йӗркине пӑхӑнтарни тӗпе ларать. Мучи, сӑмахран, 
хытса ларнӑ тӗрлӗ сюжетсене, юмах-халап сӑнарлӑхне, яланхи 
формӑпа тӗл пулакан фразеологизмсене аркатать, каламбур 
еккипе вылянтарать. Тӑхти хӑй калас тенине ялан вӑлтса ҫеҫ 
пӗлтерет. Куҫа курӑнаканни, тӳрех ӑнланмалла пулни вӑл 
калас тенӗ сӑмах та мар-мӗн, ӑна тарӑнрахра шырамалла, 
Ухтерккене илӗр-ха тата -  вӗҫсӗрех аяккалла пӑрать сӑмахне, 
ӑнланмише перет, йӗкӗлтесе калаҫать. Ку тӗлёшпе вӑл Чеховӑн 
“Злоумышленник” калавӗпе питӗ ҫывӑх. Тимлӗрех сӑнани ҫапла 
ыйту лартмаллах сӑлтав та парать: “Чеховран курмалӑхне 
ҫырман-ши Ф.Павлов хӑйӗн “Сутра” хайлавне. Ытла та прозӑлла- 
ҫке!”

Чӑвашсен литературӑллӑ сӑмахӗ фольклортан питех уйрӑлса 
кайман. Куна пула, ытла та халӑхла хывӑнать пирӗн ӑстасен 
чӗлхи, вёсен сюжет таппи, композици хӑйне евӗрлӗхӗ. Мӗн паян 
кунчченех темелле, чӑваш прози ҫыруллӑ мар сӑмах техӗмӗ 
ҫине таянса пырать .Тӗлӗнмелли ҫук, ҫырулӑхне ун чух, иртнӗ 
ӗмӗрсенче ҫӳлте тӑракансем, чӑвашра христиан тӗнне сарас 
тёллевпе йӗркеленӗ, чӑвашсене халӑх йӑлинчен пистереспюн 
пулнӑ. Каярахпа кӑна чӑвашсен нациллӗ культура йӑлине кӗрет 
ҫак ҫырулӑх, анчах чӑваш литературин халӑхла чӗлхе туйӑмне 
хугшаймасть вӑл. Тӑхтиех, ҫапла, хӑй шухӑшне вӑлтса ҫеҫ 
мар, ҫавран-ҫавран хывса пырать. “Помидор” калавра Ашак 
Иванё улаха кайнинчен пуҫӑнать сюжет. Вӑл улахран таврӑннипе 
вӗҫленет. Шӑкӑлт! туса ҫаврӑнса ларчӗ эпиин шухӑш, пысӑк 
пӗтӗмлетӳсем патне тухрё. “Ҫанталӑкра” та тёрлӗ ҫаврӑмсем 
карталанса пыни куҫ кӗрет, вёсен черечӗ сӑнарлӑ мӗнле ытарӑш 
тупнине курмасан калав идейине вуҫех ӑнланаймӑн. Ку кӑна-и, 
пӗрре уйрӑм ҫыннӑн пайӑр хӑтланкаларӑшӗсем пирки калать 
прозаик, тепре героя пӗтӗм тӗнче шайӗнчи проблемӑсем патне 
илсе тухать, анчах ҫавра гытӑмне шӑнӑрласах пырать. Ку вӑл 
хальхилле каласан -  кино чӗлхи. Сӑмах искусствине, ҫыру 
халлӗн мар, ахаль калама, итлекенсем валли янтӑланӑ хайлав 
сакку.1ёсемпе йӗркелет Тӑхти. Ҫакнашкал туртӑм К.Ивановӑн 
та аван сисӗнет, вӑл та хӑй ункай-уйлавне фактологи шайӗнче 
хӑрталасшӑн мар.

Чӑн та, кино саккунӗсемпе кӑтартнӑ тейӗн поэма

пуҫламӑшӗнчи сӑнсене. Ытама кӗми туллилӗх -  ял тулашӗ, 
ялти сӑнсем, ҫӳл тӳпе. Майӗпен, камера куҫса пынӑн сӑрхӑнать 
автор сӑмахё: “ватӑ йӑмра тайӑлса” ларать, шыв хӗрринче 
“пулӑ тытан ватӑ” йӑпанать, “Ача шӑхличӗ калать”... Кунта 
Тӑхтинни евӗр йӗрке мар-и-ха? Малтан панорама ӳкерӗнчё, 
кайран унпа пайӑр сӑнсем хирӗҫленчӗҫ. Анчах Иванов этемӗ 
хирӗҫӳ варринче мар, шавар тӑтӑшланса пыракан, кӑшӑл евӗр 
хывӑнакан ҫавра варринче пурӑнать. Икӗ ен пӗтӗҫӗвӗ хӑйне 
тӗллӗн тӑрса юлмасть, ун таппи хивре, ӑмӑртуллӑ. Тӗрлӗ 
событисем, коллизисем пӗр-пёринпе юнран, чунран тымарлӑ, ҫут 
ҫанталӑкпа, аслӑ таллкӑш-лаптӑкпа, иртни-пулассипе пӗрлӗхлӗ. 
Ӳсем-аталану тӗшшине ӑша хывса, кӑмӑл анинче ҫав вӑрлӑха 
наци пурнӑҫӗн вӑрттӑнӗ пек амалантарса-таптарса пырать калу 
(повествовани). Авӑ мӗншён панорамӑлӑхӗ уйрӑм diiipa та, 
пайӑр ҫынра та, хӑйне тӗлпӗн ӳкерчӗкре те палӑрмасӑр юламсть.

Илӗпӗр “ҫёпё кёрӳ, Тӑхтаман” Силпие килсе кӗнӗ авӑках. 
Панорами ак: хӗвел вут пек хӑймаланать каҫ пулас самант 
синкерленет, пӗлӗт хӗррисем хӗлхемлӗн йӗрленсе ҫунаҫҫӗ. “Анат 
хапха патӗнче” халӑх кёпӗрленет... Унпа ылмашнӑ пайӑр сӑнсем 
ак -  “Туй килнине ҫавнтах систерчӗҫӗ евӗче”. Пуринчен 
малтан “ҫӗн кӗрӳ” сиксе тухать, пӗтӗм экран туллин тенешкеллён 
ун “лаптак сӑмси” курӑнса каять, унтан ҫав халлӑ “хёсӗк 
куҫ”, кайран черечӗпе -  “сарӑ ҫӳҫ”, “cap сухал”, “лаши сиксе 
пыру”... Ку мехел те ҫавра поэтикинех агалантарать. Панорамӑпа 
пайӑрлӑхӑн ӗретленӗвӗ ӗмӗрсен тарӑнӑшӗнчи эпикӑлӑхпа ума 
кӳрет, философиллӗ анлӑлӑх хывать. Ҫав эпика мифри пек 
анлӑ Хӗвел сӑнарне тивӗҫет, туйӑн “пӑсӑк туй” пулас екки 
ҫине шак хурать, Тӑхтаманри никреслӗхе уҫҫӑн палӑртать. 
Ярӑмлӑн хывӑнса пыракан идея вара пёр маях туратланать, 
тата ҫӗнӗ сӗмсем, шухӑш пайрӑмёсем тупса пырать...

Сетнерӗн ватӑ амӑшӗ ун ывӑлне усал ернӗ, ӑна такам 
тухатланӑ тесе шутлать, ҫав усала сирме юмӑҫ старик патне 
утать. Усален сӑнарӗ, ӗҫӗ-хӗлӗ, ун философийӗ мифла содержанире 
тӗвӗленнс. Пӗрех, чӑвашӑн ӑна ҫёнмелли майсем тупӑннӑ иккен- 
ха. Юмӑҫ усал чӗлхине чухлакан, ун вӑрттӑнне тёпчесе пёлекен, 
унран хӑтӑлмалли ҫул-йӗре уҫса паракан ӑрӑмҫӑ шутланнӑ. 
Ҫавна пӗлсе тӑнипе утать те ватӑ карчӑк ӑрӑмҫӑ патне. 
Каллех хирӗҫ тӑру кӑна тупӑнать пек... Тухатлакан сывлӑша 
тупмалли протоколне пёлет-мӗн ват арҫын: алӑка ҫаклатса 
хурать (Хӗвел кӗрефен-тӗр), “Ҫине кӗрӗк тӑхӑнать”, “Ҫӗлӗк

тытать хул айне”, “Ури айне шӑрт хурать” т.ыт.те. Ритуал 
ҫӑлаймасть юмӑҫа, урӑхла чӑнлӑх ҫулӗпе уттарать хӑй тӑрӑх 
юмӑҫа, инкекӗ чӑваш йӑлинче пулманнине ӑнкарма пулӑшать -  
“Тӗрлё усал-тӗсел мар, Киреметре хывни мар, Чир-чӗр ертен 
йёрёх мар; Ҫын тухатса хуни мар; Ҫук, кин, санӑн ывӑлна 
Турӑ ҫырни ҫаплалла”. Сӑмахӗ-канашӗ вара каллех ҫавра 
пулас ҫулпа пырать: “Сивӗ кунсем килӗҫ те Шӑнса кайӗ вӗри 
юн”, Хытӑ кунсем килӗҫ те Хытса кайё ҫемҫе чун, Вӗри 
кунсем килӗҫ те, Вӗриленӗ шӑннӑ юн, Хьггнӑ ҫӗртен ирӗлсе, 
Ҫунса кайӗ ҫемҫе чун”. Тӗрлӗ йӗрсен аталанӑвӗнче, вёсен 
ҫумлӑхӗнче чӑваш шӑпи ӳтленет, “Нарспири” сюжет сӗрелти 
хывӑнса туратланать. Паралеллӗ тӗрлӗрен сюжет амаланса каять 
хайлавра, сӑнарсене тӗрлӗ ҫавра тӗрлӗ халлӑн амаланмалӑх 
техӗм тупса парать. Сюжетӑн идеологиллӗ йӗрӗсенчен пӗри 
вырӑнне ҫак шухӑша картма юрать пулӗ: “Укҫапала зрехех 
Ҫынна ӑсран кӑларать”. Ку идейӑн таппине ватӑ ҫын тӑватӑ 
ҫын пулма пӑрахнинче сисетпӗр, вӑл -  ҫамрӑксемшӗн пурнӑҫ 
тӗслӗхё пулма пӑрахнинче куратпӑр. Мулӑн чӑваш ӗненӗвне 
аркатас хӑрти-хапи те ҫав йӗрпех ҫыхӑннӑ. Сложетӑн тепӗр 
тӗвви акӑ -  “Ҫичӗ ютран килчӗ ют”. Ку ӗлке тӑтӑш аталанса 
пыракан ютлӑх проблемине хускатать, ӑна тӗрлӗ енлӗн палӑртса 
пырать. Юмӑҫ сӑнарӗн сюжета тивӗҫ екки те пӗлтерӗшлӗ т. ыт. 
те.

Текст тӑршшӗнче вуншар ҫавра тӗвӗленет ҫапла, аталанас 
идея тёпне ӳкет. “Силпи ялӗ -  пуян ял Ларать вӑрман 
ӑшӗнче”, -  паллаштарать вулакана поэт хӑй ҫырнинчи ӗҫ-пуҫ 
вырӑнӗпе. Вӑрманӗ -  ют территори, Силпие кӑшӑлласа тӑрать 
вӑл. Нарспи ҫӗре кӗрсен ун тавралла пулин те карта ҫавӑрса 
хураҫҫӗ: “...Вилнӗ вырӑнах Хучӗҫ ӑна пытарса. Тӑпри тавра 
шёшкёрен Сатан лартрӗс савӑрса”... Ункӑн-ункӑн кӑшӑлланса 
пыракан пурнӑҫ юхӑмӗ хӑйшӗн ҫирӗп тёнӗл, тикӗс те хӑватлӑ 
варӑ ыйтать. Мӗн пур тавралӑхӑн, япалан, вӑхӑтӑн ҫаврӑнаслӑхне 
шӑнӑрласа тӑракан сӑнарсенчен пёри -  Хӗвел. Кун ҫавринче 
пӳкленсе анса пытанать вӑл, хӑй ҫутине ейӳн салатса ирпе 
тӳпене хӑпарать. “Ҫӗнӗ кӗрӳ” Силпие мӗн нушапа килсе кӗнине 
сисет те хӑй кӑмӑлне каҫхи кӑмӑл вутланӑвӗпе пёлтерет. 
Нарспие ылханса хӑваракан ал1шӗ-амӑшӗн тӳрккеслӗхне курать 
ге “Намӑсланса, хӗрелсе” “анса пытанать”. Юмӑҫ старик патне 
пуҫтах, иронилле пайӑркан кёрет, унран тӑрӑхласа пӗчёк нулём 
тӑрӑх шуса ҫӳрет, пуҫӗ ҫине сиксе ларать... Ку ӗнтӗ урмӑш

хавалпа ҫумлӑ Хӗвел темелле. Урӑх сӑпатли те пур. Ырӑ 
енсене курсан, вёсен ӑш пиллёхне ӳсӗмлетме тӑрӑшать, вӗри 
хавал тупать. Анса ларать те, ҫамрӑксен вӑййа тухма вӑхӑт 
ҫитнине палӑртать. Нарспи те вара “Питне ҫӑвать, шӑлӑнать, 
Вӑййа тухма шӳлкеме Кӑкӑрӗ ҫине ҫакать”. Ҫурхи куна савса 
ӑшталанать те, юр васкаса ирёлет, пӗтӗм тӗнче чӗрёлсе каять. 
Каччӑсем ташлаҫҫӗ хӗпӗртӳллӗн, хӗрӗсем “акӑш пекех сӗтеҫҫӗ”, 
кайӑк сасси “Ян-ян ярать таврана” т.ыт.те.

Ҫапах та шат пӗр сӑпатшӑн, пӗр ӗнершӗн кӑна хыпӑнать 
теме ҫук Хӗвел пирки. Силпири пурнӑҫ кӑна тулли те ытарми 
темелле. Хушӑлка гӗссӗр те кӑйттӑ сӑпат тупнӑ, кичем те 
ӳпӗнчӗк унти йӗрке-шыв. Хӗвел шӑрагса пӑхни сайраран пӗрре 
те курӑнмасть, “таҫти-таҫти ҫӗрсене” кӑна ҫутатать-мӗн вӑл. 
Ёмӗрхи ӑн-хакӑлшӑн, “ҫемҫе чунлӑ” Нарспишӗн ют, ӳппӗн 
пурнӑҫ упаленсе шӑвать ютлӑхӑн ҫак лаптӑкӗнче. Нарспи 
чунӗпе, Нарспи кӑмӑлӗпе пурӑнать тейӗн халӗ ӑна, Хӗвеле, -  
Силпие те “таҫти-таҫти ҫёр” пек ҫеҫ хаклать. Вӑхӑчӗ кӗтсе 
тӑмасть-ха, шавах васкать; Сетнерпе Нарспин телейсӗр юратӑвё 
юлчӗ ав “таҫта” хыҫа, Михетерӗн тӑрмаланчӑк ӗмӗчӗ те вӑл 
хӑй малтан ӗмётленнӗ ирӗк тупаймарё. 'Гӑхтаманӑн та ҫемйе 
йӗвенне алӑра тытасси пулмарё. Пӗтӗм тӗнче урмӑшланчӗ 
тейӗн, ҫӳл тӳпи те урать-асӑхать, “Аҫа ҫапать, шартлатать”, 
вӑрман кӗр кӗрлесе тӑрать... Хӗвелӗн ырӑ сунӑмлӑ таппи усал 
вӑя парӑнать тейӗн, аякри ҫӗрсенче ӑшталанса ҫӳрет вӑл. 
Хайлаври ӗҫ-пуҫ тӳнтерле вӗҫленет вара, мӗн пур тёп герой 
вӑрӑм ҫула ӑсанать, ҫӗр мӑшкӑлӗ пулать. Тин Хёвелён пытаннӑ 
уҫҫи-хуппи тупӑнать хайхи: “...анчё, каҫ пулчӗ, Чӑваш ҫынни 
ҫывӑрать. ... тухрӗ, ҫуталчӗ, Чӑваш ӗҫе тытӑнать”. Эппин тата 
тепӗр кӑшӑл, синкерлӗ ункӑ ҫаврӑнчӗ, салтӑнми тӗвӗленчӗ: 
Нарспин “Ӗмӗр тӗттӗм тупӑкра Хуйхи-суйхи татӑлчӗ”, “Ача 
чипф Сетнер те Выртать юман тупӑкра”, “Михетере вӗлернӗ...” 
Тарҫин-тӗрҫин кун-ҫулӗ те кёлермелле кайнӑ, вӗсене “Эрех 
парса ӳсӗртнӗ”. Агша пулин те, калуҫӑ (повествователь) гшре 
хӑй сӑмахне ҫавраласа каласа пани ахале каймарӗ, уссӑр 
сёврӗлмерӗ -  синкер ютран писме хистерё пиншер ҫынна. 
Геройсен ӗҫӗ-хёлӗ, ячӗ-шьшӗ, шӑпа кукри-макри “юлчӗ ял ҫинче”, 
пирӗн асра. “Юлчӗ” -  эпир ҫав урмӑш-аврӑшран хӑтӑласса.

Тӗнче тӑватӑ кӗтеслӗ, тетпӗр. Мӗне кирлё пулё унӑн 
тӑватӑ кӗтесӗ хӑйне тӗллӗн? Ҫав тӑват кӗтес варринче чёрӗ ҫын 
сӑнарӗ, халӑх ӑнӗн пӗр-пӗр пайрӑмӗ пулмасан? “Нарспири”

илемлё пурнӑҫ “сарӑ хӗр’: тавралла пуҫтарӑнса амаланать, 
Хӗвел йӗри-тавралла ҫаврӑнать. Кун-ҫул тӗнёлне ӑсгалать-калӑплать 
ҫакна ӑнланнӑ Иванов. Этем вӑйлӑ -  ӑс-хакӑлӗпе, “Ӑна никам 
ҫёнеймест”, “Ҫӗрсем ҫинче, шыв ҫинче Хуҫа пулса вӑл тӑрать”. 
Хӗвел пекех -  ӗмӗрсен тарӑнӑшӗнчен килекен шӑпа кӑшӑлён 
варри пулса. Хуҫине хуҫа та, поэт пӗрех ҫав анлӑлӑх, ҫав вӑй- 
хӑват “хӑй тӗнчине пӑхӑннине” ас тутарать. Пӗр пӑнчӑ кӑна- 
мӗн ҫын ҫут тӗнчере, пӗр пӗчӗк пайрӑм, анчах пӗтём тӗнчене 
пӑхӑнтарать. Ҫук, пӗтӗм тӗнчене мар, “укҫапала эрехе” ҫёнеймест.

“ПӖТЁМ ТЁ НЧ Е Х УШШИ НЧ Е ЭСЁ ПУЛТӐН 
ЫТЛАШШИ”... Хайлавне “Нарспи” ят панӑ Иванов, апла 
пулсан cap пикерен арӑм пулнӑ ҫамрӑк ҫын поэмӑн идейӑллӑ 
шӑнӑрӗ. Произведенире калӑпланнӑ пурнӑҫӑн варри. Ун тавра 
карталанса пырать тӗрлӗ лару-тӑру, чӗрӗ пурнӑҫ, вилёмсен 
ахрамӗ. Вӑрмана тарса кайсанах туять яш этем: ашшӗ ӑна 
ахаль каҫармастех, йытӑ пулса юнать хӗрне ун тӗлёкӗнче: 
“Ӑҫта тартӑн, усал хёр, Пусна сийӗп тупӑнсан”. Пусна сийёп 
тени Михетершӗн ҫӑвар тути, вёҫӗмех калать вӑл ку сӑмаха: 
“Ҫак тарана ҫитрём те Хӗрӗм сирӗ пуҫӑма”. Калуҫӑ та, ун 
ӑшӗ-чиккине туйса, ҫав ҫаврӑнӑшах хута ярать: Тӑван сирӗ 
тӑванах”. Сетнере те ҫак сӑмахсемпех хӑмсарать Михетер -  
“Ы-ых, Сетнер, ас тӑван: Манӑн хӗре эс ҫирӗн!” Чӑнах та, 
виле хыҫҫӑн виле ахрӑмланать, Нарспи тавралли вилӗмсен 
тӑватӑ кӗтесӗ пулса: Тӑхтаман пӗтет пуҫӗпе, “Ёҫӗсемшӗн 
хупланать”, Сетнер вӑрӑ пуртти айне лекет, Михетерпе карчӑкӗ 
сарӑмсӑр пӗтеҫҫӗ. Ҫавра хывӑнма ӗнтӗ Нарспин вилесси кӑна 
юлнӑ; ҫапла тӗвӗленет те салтӑнми тӑлӑ. Ҫук, ырӑ масара 
лекеймерӗ Нарспи, ӑна, хӑй ҫине алӑ хунӑ, ҫылӑха кӗнӗ тесе, 
Кантӑр вартах пытараҫҫӗ. Ун тавралӑхӗнче -  асӑхса вилнӗ 
Михетерпе карчӑкӗ те, Тӑхтаман та, ҫылӑх ҫулӗ ҫине тӑрса 
пӗтнӗ Сетнер те ырӑ вилӗме тивёҫ пулайман. Чун биографийӗ 
те, хайлаври пурнӑҫ содержанийӗ тӑватӑ енлӗ сарӑ пикен: 
ашшӗ кшӗнчи, “ҫичӗ ютран” хӑтана киличченхи пурнӑҫ; Тӑхтаман 
патӗнчи хурпа терт, ҫав пурнӑҫра пурнӑҫ ҫукки; упӑшкнне 
вӗлерсе Силпие таврӑнни, вӑл халӗ кунта ни ашшё-амӑшне, ни 
савнине кирлӗ пулманни; пӳкле масарти “канӑҫ”. Икӗ ҫавра 
хывӑнчӗ эппин умлӑн-хыҫлӑн, сийлӗн-сийлӗн аталанса пычёҫ 
вёсем, Нарспин телейсёр, пӳкле шӑпине карталарӗҫ ҫапла. 
Хываканӗсем те, ҫав картана тытаканӗсем ге -  паллӑ. Никамран 
малтан, паллах, -  Михетер, хӗрӗн ашшӗ. Ачине пуяна ҫураҫнипе

каппаять, ялта хӑй пёртен-пёр пуян пулнипе мухтанать. Кайран 
та, хёрё Сетнер патне таврӑнсан та ҫав сӑмахах ун чёлхи 
ҫинче: “Аҫу-аннӳн шур ҫӳҫне Пёр Сетнершӗн тӑктартӑн”. 
Сетнерӗ Михетершӗн ялти чи юлашки, чи пӗтнӗ ҫын. “Сетнер, 
йытӑ. кёссе пит Пуян хӗрне ан хапсӑн”, -  кӑшкӑрать вӑл 
юнӑхса пулма пултарас кӗрӳшӗ ҫине. Тепӗр енӗ ӗнтӗ -  амӑшӗ, 
аҫтаха чунлӑ карчӑк. Туй умён пӗр сӑлтавсӑртан вӑрҫса- 
мӑкӑртатса туллашать. Вӑрмантан тытса килнӗ хӗрне тӳрех 
ҫӳҫрен явать. Силпие таврӑннӑ хӗрӗпе каччине вилме, “хӑрма” 
“пиллесе” хӑварать. Виҫҫӗмӗш енӗ -  Тӑхтаман, “ватӑ упӑшки”. 
Хӑй арҫын пулнине ниҫта кайса чикеймест, арӑмне йытӑ 
вырӑнне хурать, кунсеренех саламатпа ислетет. Ҫапла туса 
йӗркеллӗ ҫемйе чӑмӑртама ӗмӗт тытнӑ теме ҫук-тӑр ун ҫинчен, 
унашкал мехел чӑмӑртаннӑ йӑвана та аркатма ҫеҫ пултарать. 
Ку вара йӑва ҫавӑрас, килӗшӳ тупас тесе пӳрне те хускатмасть. 
Сетнерӗ, чӑнах та, урхамах пек хатар чёреллӗ, яшӑ та сывӑ, 
хитре те тӗреклӗ. “Анчах ас ту Михетер Хӗрне памӗ Ҫукалла”. 
Ҫитменнине, “сарӑ хёре” вӑрмана илсе тарса, ун мӑшӑрне 
вӗлерме хасгарлсанса вӑл та шуйаттанпа туслашать, усал 
ҫулӗпе утать. Тӑватӑ ен, пӗри те Нарспие хӳтлӗх параймарӗ, 
канӑҫ кӳреймерӗ. Парадокс хывӑнчӗ хайхи. Пурӑнма ҫуралчӗ 
ырӑ пике ҫӗр ҫине. “Курчӗ ҫутӑ тӗнчене Пӳлӗх-турӑ пӳрнипе”, 
“Ӳсрӗ, пулчӗ сарӑ хӗр Атте-анне пӑхнипе”. Анчах хӗрӗн “ҫулӗ 
ҫитсессӗн” ашшӗ ӑна пуяна ҫураҫрӗ, Нарспин Сетнерпе тӗвӗленме 
пултарас пурнӑҫне урлӑ тӑчӗ. Тӑхтаманӗ хӑйӗн чунне кӑна 
вырӑна хучӗ, арӑмӗн те чун пуррине сӗмленмерӗ те вӑл. 
Хайхи, ни Силпире, ни Хушӑлкара пиллӗ вырӑн тупаймарё 
ҫамрӑк кин. Аила кӑна-и? -  хӑй ҫине ал хурас шухӑш та 
тёвёленчӗ ун Хушӑлкарах (“Пёгес мар-ши пуҫӑмпа?”), ун чухнех 
эппин пурнӑҫӗ вӗҫленсе ҫитнине ӑнланчӗ вӑл. Мӑшӑрне вӗлерсен 
тата тепӗр хут ӗненчӗ вара -  уншӑн пурнӑҫ та, вырӑн та ҫук 
ку тёнчере. Силпие таврӑнни ӗнтӗ вара йӑлишӗн, вилӗме кӗтес 
йӳтӗмпе тунӑ утӑм кӑна. Таврӑнни те Нарспин вилме, тӑван 
ҫӗрте выртма таврӑнни ҫеҫ пулчӗ. Асаи-тертрен хӑшкӑлнӑ 
ҫыннӑн ҫӗр ҫинче пурӑнма вырӑн та, вӑй та, кӑмӑл та 
тупӑнманни ӑнланмалла пек. Анчах ҫамрӑк арӑмшӑн леш 
тӗнчере те тупӑнмарӗ канлӗ ҫӗр, ырӑ масара кӗртмерӗ ӑна ял- 
йыш, вӑл пӳкле вилнине, ҫыпӑхлӑ пулнине аф а тытса, масар 
тулашне пьпарчӗ ӑна. Амӑшё калани аса килет каллех: “Шӑммӑр- 
шаккӑр ҫӗриччен Асапланӑр йытӑ пек!” -  Ҫагша ҫёмёрӗлсе

тухса кайнӑччӗ аҫтаха карчӑк. Этем пурӑннӑ хутрах ҫӗрмесси 
паллах, эппин вилнӗ хыҫҫӑнхи шӑпа ҫине шак хурса ылханмарӗ- 
и, тен, чӑваш ылханӗ-йӑлине аван пӗлекен пилсӗр ватӑ?! Эппин 
“вилнӗ хыҫҫӑнхи пурнӑҫ” тӳнтерӗ тпума халал пачё вӑл ачине.

Нарспи тавралла вӗҫӗмех ӑншӑрт сывлӑш пӗтӗрӗнсе-ҫаврӑнса 
тӑрать. Силпие килсе кӗнӗ усал сывлӑш Михетере туртӑштарать. 
Пӗрре хӗрне ирӗксӗрлесе качча пани ҫитмест ӑна, татах ҫӗн 
авӑра чикесшӗн вӑл Нарспие: “Яту ҫӗрнӗ пулсан та, Ҫапах эсё 
манӑн хӗр”, “Тепрер каччӑ тупӑпӑр Яту ҫӗрсех кайиччен”, 
“Аҫун мулӗ пур вст-ха”... Туй вӑхӑтӗнче сике-сике ташлани те 
усала йыхӑрниех темелле, ахальтен мар калуҫӑ ирониллӗн 
пӑхса тӑрать ват хуҫа сиккелени ҫине: “Акӑ ӗнтӗ, пӑх ӗнтӗ, 
Епле ташлать..!”, “Хёрин туйӗн савнӑҫё Ҫӗклет иккен ват 
пуҫа!” Каллех Гоголе аса илме ал майлӑ, ун хайлавӗсенче те 
ватӑсем ҫапла путишленсе сиккелеҫҫе ярминккере-мӗнре. Ку та 
вӑл -  мифла шухӑш палли, туй вилӗмпе пӗрлешнин уҫҫи- 
уйрӑмӗ. Михетер ӗҫ-пуҫӗ, ӑна тивӗҫес сюжет таппи, ҫапла 
майпа, килпетсӗрлӗх карти ҫавӑраҫҫё, ҫав ҫавра, хӑйӗн хӑйлӑхне 
упраса, Нарспи “орбитипе” пӗтӗрӗнет-ҫаврӑнать. Амӑшӗн 
хӑтланкаларӑшӗсем пирки каламалли те ҫук, вёсен тӳнтерёшӗ 
пёрре пӑхсах паллӑ. Нумай енчен “Тимӗр тылӑри” тухатмӑш 
карчӑкпа пӗрешкел-тӗр вӑл, иккӗшӗ те пурнӑҫ малашӗ пулса 
ҫамрӑксене ылханаҫҫӗ, иккӗшӗ те вӗсене пӗтме сунаҫҫӗ. Михетер 
арӑмӗн ылханё вара тухатмӑш карчӑкӑн ылханӗнчен ге хӑрушӑрах. 
Амӑш юнӑхӑвё, вӑл хывнӑ усал сунӑм Нарспие леш тӗнчере те 
вӗҫсӗрех йӗрлесе ҫӳрӗ -  “шӑмми-шакки ҫӗриччен”. Чёкеҫе 
ыпханакан карчӑк чӗлхи ҫинче те Михетер пуплевӗнчи ҫаврӑмсемех: 
“Шалт-шалт тыллӑм, шал тыллӑм, Ҫав кин пуҫне си. тыллӑм”. 
Анчах тухатмӑш карчӑк та, Михетерпе арӑмӗ те усала хӑйсен 
пуҫӗ ҫине анма та чӗнсе йыхӑраҫҫӗ. Тӑхтаман пирки поэт 
“Ёҫёсемшӗн хупланчӗ” тет те, ку шухӑш халь ҫеҫ тӗсенӗ виҫе 
героя та тивӗҫет. Нарспи масар ҫинче йӗрсе каланӑ сӑмахсем 
апла пӗрре те ӑнсӑртран мар -  “Эй, аттеҫӗм, аннеҫӗм, 
Мӗншӗн мана ҫуратрӑр? 'Гёнче асапне курма Кун ҫутине 
кӑтартрӑр”. Мӗскён хӗрӗн чӗри “ҫурӑлса кайрӗ”, хӑй шӑпин 
пӳкле тӗввине уҫҫӑн ӑнланчӗ вӑл -  “Пӗтӗм тӗнче хушшинче 
Эсӗ пултӑн ытлашши”. Ку тӗнчери кун ҫути те, леш тӗнчери 
каҫ тӗттӗмӗ те асаплӑ халӗ Нарспишӗн, ку асап чӑнласах -  
“тӗнче асапӗ”.

Тӑхтамнпа. Сетнере илсе пӑхас-и акӑ? Ытла та выльӑхла

тытать хӑйне упӑшки Нарспипе, кунсерен саламат антарать 
пӑтаран, хӑртса пӗтерет тем тӗрлӗн, ялан чӑмӑрне кӑтартса 
хӑмсарса пурӑнать. Капла тесен, ҫак этеме карикатура шайӗнче 
виҫмелӗх енсем те пур. Калуҫӑ та ирониллӗн систерсе тӑрать: 
“Санран ҫамрӑк ан култӑр”. Ку вал Тахтаманӑн шалта пытарӑннӑ 
сунӑмӗ-пӑшӑрханӑвӗ пирки систерни пулӗ-ха -  ара, ватӑ-ҫке, 
арӑмӗ -  ҫамрӑк, хӑйне каярах хунӑн туйӑнать-тӗр ӑна. Ҫавӑнпах 
(ҫамрӑка култарас темесӗр) ялан чышкине чӑмӑрласа ҫӳрет. 
“Ватӑ” сӑмаха пӗрре кӑна асӑнмасть автор, тӑтӑшах тӗл 
пулать Тӑхтаман ҫулран иртнӗ пирки калани. Туйӗ пуҫланман 
га-ха, шыва анан арӑм ыйтать Нарспирен -  “Каччу ытла вагӑ- 
им?” Акӑ Хушӑлкари сӑн, Тӑхтаман чӑтӑмсӑррӑн туй килнине 
кӗтни. “Туя кӗтсе ват(а) пуҫӑн Чунӗ вӑр-вӑр тӑвать-ҫке”. 
Мёншӗн пӑшӑрхансан ватать-ха чӗрине ват каччӑ? Туйӗ пёррех 
килессе пӗлмесг-шим элле? Апла-тӑк, хӑй ватӑ пулниех канӑҫ 
памасть ӑна. “Ват упӑшка кӳлешет” тени ӑнсӑртарн сиксе 
тухман пулӗ. Ҫакӑ паллӑ Ивановшӑн -  ҫулӗсем иртерех панӑ 
Тӑхтаманӑн, унӑн ашшӗ-амӑшӗ пирки асӑнни те тӗл пулмасгь 
ав. Хӑш вулакан Тӑхтаман ҫулне шутласа-хисеплесе ларни, 
вӑл ҫамрӑк пулнине ӗнентерме кӑлӑхланни -  эстетикӑшӑн, поэт 
хайлавӗшӗн пачах ют. Ӑнланас текенӗн сӑвӑҫ каланӑ шухӑша 
тӗшше хывмалла, поэма 'гулашӗнче ун-кун пӑгранса ҫӳрени -  
анекдота тивӗҫ сунӑм кӑна. Пӑхӑсӑр, пиччӗшӗн ачи те, Сентти 
те, ҫичё ҫула ҫитнӗ, ӑҫтан апла Тӑхтамана илём-тилӗм ҫамрӑк 
теес? Супса ҫӳресе этем нӗрне ҫухатнӑ героя калуҫӑ ахальтен 
аса илтермест-тӗр: “Анчах ас ту, хӑвӑннах ӳкёнмелле ан 
пултӑр”. Ватти ҫеҫ мар, психика тени те урмӑшарах панӑ 
эппин авланас ҫак каччӑн, упӑшка пулнӑ дат ҫыннӑн. Ахальтен- 
и вара “туй кёлетӗнчех”, мӑшӑрне пӗртен-пӗрре курсах темлле, 
юнама пикенет: “Ас ту, Парспи, йӗвенӳ Ман алӑра малашне”. 
Тӑхтамана тӳрре кӑларас текенсенчен ыйтмалӑх сунӑм та пур 
-  ҫапла хывма гытӑнаҫҫӗ-ши чӑвашсем ҫемйе пурнӑҫне? Наллӑ: 
ӑшӑ сӑмах тӗлне пӗлмест Хушӑлка ачи, арлӑ-арӑмлӑ пурнӑҫ 
еккине чухласа ҫитереймест. Эппин унӑн хӑйӗнле, кутӑнла 
пурнӑҫ ҫаври хывӑнать поэмӑра, хӑйне хӑй ҫеҫ тӑнлать-итлет 
вӑл, мӑшӑрӗ пирки тӗлӗкре те тӗлленмест, е ас илсен те таҫта 
пытарӑннӑ темле вӗчёхпе кӑна-тӑр. Ват упӑшка ҫамрӑк арӑмпа 
пурнӑҫ йӗрки-шывне тытма пӗлеес ҫукки тӳрех курӑнать. Хӑй 
орбитипе ҫаврӑнса Нарспи тавралли кӑшӑла та1 кӗрсе каять 
Тӑхтаман: савман арӑмӗ ҫине синкер илсе антарма, арӑмӗ

уншӑн ытлашши чун пулнине палӑртма, ӑна ҫут тӗнчерен 
уйрӑлас ҫул ҫине васкавлӑнрах тӑратма.

Е Сетнер-и тата? Вӗри яшӑ, пуянран хӑрамасӑр ун хӗрне 
вӑрмана илсе тарма та шикленмест, кайран, тытса килсен, ӑна 
хирӗҫ сӑмах хушма та аптрамасть. Ырӑ сунӑмлӑ каччӑ темелле 
пек, Нарспишӗн питӗ пӑшӑрханать, ҫунса ҫуренипе савнӑ ҫыннине 
те ӳпкелет: “Аҫу-аннӳ пит пуян. Хӑйсен пуянлӑхӗпе пӑрӑнаҫҫӗ 
ҫук ҫынран”. Нарсгше лартса тарнӑ каҫах ӑнланас-мӗн ун: 
кӑлӑх нушашӑн юн шёветет. Юмӑҫ та каларӗ ав -  “Турӑ 
ҫырни ҫаплалла” каччӑн, ӑнӑҫу пӳрмен ӑна, телей ҫырман ун 
ҫамкине. Тарса каяс каҫ та лӑпкӑ мар: “Вӗт ҫӑлтӑрсем 
тахҫанах Пӗлӗт айне хупланчӗҫ. Вӑрман тӗлне хуп-хурах Сӗм 
пӗлӗтсем капланчӗҫ. Ҫумӑр ҫӑвать, шыв юхать, Хура вӑрман 
кӗр кӗрлет. Ҫил тухать те ҫил каять, выҫӑ кашкӑр пек улать”. 
Ку вӑрмана усал тапратман-ха, юмӑҫ сӑмахӗнчи хавхапа гюр 
халлӑ кӑмӑл ёҫлет, Сетнере пулас хӑрушлӑх пирки сисгерет, 
Нарспие килес синкерӗн сӑн-питне кӑтартма тӑрӑшагь. Апла 
пулин те, шавласа ларакан йывӑҫ та, “Чипер кайӑр!” тиет те 
Пуҫне таять ҫул парса”. Тепӗр енӗ те пур -  кӗҫех, Нарспи 
тӗлӗкӗнче, кунта Михетер килессе сисет-ши, тен, вӑрман? Ку 
хутӗнчи сассем шиклӗ, “чӑв та чав!”, “Вӑрман ҫӑра, пит 
тискер”. Мӗншӗнни паллӑ: “ашшӗ йытӑ пулнӑ”, “Шӑлне шаккаса 
Сиксе ҫӳрет вӑрманта”. “Йытӑ ури айӗнче Шатӑртатагь сӗм 
вӑрман”. Акӑ вӑл усалӑн чӑн сӑлтавӗ -  йытӑ(!) пулнӑ этем 
ури айӗнче пётём вӑрман “шатӑртатса”, кёрлесе, ахӑрса тӑрать. 
Йытӑ тени те ӑнсӑртран сӑмах мар, шавах Михетерпе карчӑкӗн 
пуплевӗнче тӗл пулать вӑл: “Атя, йытӑ. хӑвӑртрах” (карчӑк 
хӗре калани), “Сетнер, йытӑ” (Михетер вӑрҫни). Синкерлӗ 
сьголӑш ҫӑраласси Нарспие малтанах сисёнет: Силш1 ялё харлатса 
ҫывӑрать, са-чӳ ҫук. Анчах пӗр йьггӑ “вӗркелет Ҫӑвар карма 
ӳркенмест”. Мӗн пурӗ ку Сетнере усал шухӑшпа явӑҫтарать, 
поэма вӗҫӗнче вӑл Тӑхтамана вӗлерес шухӑш тытать. Хӑй те 
ӑнланать урмӑш утӑм утнине, усала ҫёнме вӑй-халё ҫитменнине. 
Ун амӑшне юмӑҫ калани ахаль пулмарӗ эппин, тупӑнмарӗ 
Сетнершӗн унран (усалран) хӑтӑлмалли ҫӑлӑнӑҫ ҫулӗ: “Ах, 
ҫылӑхлӑ чунӑма Епле тытса чарам-ши?” Хӑйӗн малашнехи 
пурнӑҫё пӑрнӑҫа ҫаврӑнасса туйрӗ эппин Сетнер, анчах спикер 
лару-тӑру ӑна ирӗксӗрлесе туртса кӗртет авӑра. Пӗрех, пӗлет 
ге, ӗненет те: “Ҫын ухмаххи пӗтерчӗ”, “'Гурӑ ҫырни курӑнчӗ”, 
“Икӗ вӑйлӑ аллӑм пур”, “Унран усал тӗнче пур”. 11ӗр сӑмахпа,

Сетнерӗн шӑпа кӑшӑлё те турӑ пӳрнӗ кӑшӑл. Ҫутӑ кун курса 
савӑнма ҫырман ӑна та, вӑл та Нарспи тавралла ҫаврӑнать 
хӑйӗн унки-кӑшӑлӗпе, Нарсгш шӑпине тата ытларах йывӑрлатать.

Турра асӑнса тилмӗрни Нарспи ӑна, Турра, ӳпкелесе каланӑ 
евӗр илтӗнет: “Эй, турӑҫӑм”, пӳлӗхҫӗм, Мӗншӗн мана чун 
патӑн? Мӗскӗн ҫамрӑк пуҫӑма Пёр телей те ямарӑн?”. Хӗвел 
усал вӑйсем ахӑрса кайсан аякалла пӑрӑннӑ пекех ку. Аслӑ 
пӳлӗх те ашшӗ-амӑшё хӑй хӗрне телей сунасса шанчӗ пулё. 
Ҫук, тӳрре тухмарӗ турӑ шанӑҫӗ -  Михетрепе карчӑкӗ Нарспирен 
турӑ панӑ “ҫут куна” ҫеҫ мар леш тӗнчере пулма пултарас 
канӑҫа та туртса илчёҫ. Ниҫталла мар, таҫг&лла кӑна пулса 
юлчӗ Нарспин кун-ҫулӗ -  ни масарта вӑл, ни ку пурнӑҫра. 
Иртнӗ кунӗ пин юнӑх упрарӗ ун валли, куллен кун хӑртрӗ, 
чунне ватрӗ. Пулас кунӗ те таҫта кайса ҫӗтрӗ, ҫут тӗнчен ырӑ 
хавалӗ йышӑнмарӗ ҫав тери хитре, “сарӑ чечек” пек хӗре. Хӑй 
йӗрки-шывӗн тулашне кӑларса ывӑтрӗ Нарспие, чӗрине ҫурчӗ, 
пӗтӗм телей те тӑпри ҫине сапнӑ шыв кӑна пуласса пёлтерчӗ. 
Сӑмах май калас пулсан, “ҫатан карта” леш енне, ҫула тухса 
кайни Ивановӑн кӗҫӗн ҫулсенчи геройсене нихӑҫан та ырӑ 
сунмарё: “Тимёр тылӑри” Чӗкеҫ пуҫне тимӗр тылӑ татрӗ, 
“Тӑлӑх арӑмри” кӗҫӗн кинпе ывӑлё иккӗшӗ ге сарӑмсӑр пӗтрӗҫ, 
“Шуйттан чуринчи” ҫулра пиччӗшӗ шӑллӗне чиксе пӑрахрӗ... 
Ак Сентти апла пулсан -  вӑл та кӗҫӗн ӑулсенчи ача. Чӗр 
кӗмӗл пек таса чунлӑ, чӗвӗлти кайӑк чӗлхиллӗ пепке. Иванов 
тӗнчин калӑпне пӑхӑнсан, шик витет чуна -  нивушлӗ ун тёллӗн 
те ҫапла пӑтранса кайӗ-ши ҫут тӗнче тути-маси? Мӗнле тӗнче 
вӑл, кӗҫён ҫулхисене усал ҫулё ҫине тӑратакан тӗнче? Яшсен 
чун тасалӑхне пачах карта, хисепле пӗлмен шӑпа хӑрти? Каҫ 
тёттӗм хӗвел ҫутипе тавлашӑва кӗни ӑнланмалла. анчах турӑ 
ирӗкӗпе тава кёрсе аҫтахаланакан ашшӗ-амӑшне епле ӑнланмалла, 
епле каҫармалла? Вёсен айӑпӗпе ытлашши пулчё Нарспи ҫак 
тӗнчере. “Атте-анне ирӗкӗ Ҫирӗ сарӑ хӗр пуҫне”. Мӗн кӗҫӗнрен 
ӑна “ӑшӑ куҫпа пӑхса” усрани, савни эппин ниме те пӗлтермерӗ 
Михетерпе мӑшӑрӗн? Нарспийӗн ге шӑп та шай вӗсем пек 
шухӑшламалла, вӗсем пек пурӑнмалла гесе тӗв турӗҫ вёсем...

“ПЫСӐК ТУЙ ТА ПӐСӐК ТУЙ...” Туй. Мӗнле уяв-ши 
вӑл? Чӑваш ӑнӗнче чылай чух урмӑш ӗҫ-пуҫа, арӑш-пирӗш 
кӑмӑл-сипете, урлӑ хавала пӗлтересси те ҫук мар ку ӑнлавӑн. 
Туй тӑваҫҫӗ тетпӗр ҫӗмӗрӗлсе шӑв-шав тӑвакан ача-пӑча пирки. 
Кӗрмёшӳ, тӗркӗшӳ ҫине кӑна шак хуратпӑр-ши? Ҫук пулӗ. Акӑ

аса илер-ха “Нарспиех” -  “Пысӑк туй та пӑсӑк туй” тенё. 
Ӑнсӑртаран тес килмесг. “Айтарти”, “Ялтари” туйсене, Фелерико 
Гарсиа Лоркӑран курмалӑхне, “юнлӑ туй” теме юрӗ, тен. 
“Хура ҫӑкӑрти” пулма пултарас туй сывлӑшӗнчен те вилём 
варкӑшӗ ҫапать: Селиме, ашшӗн айӑпне пула, шыва сиксе 
вилет. Акӑ хайхи, сӑнарлӑ протоколё те тупӑнать ку уявӑн: 
“Нарспири” туйӑн урмӑшлӑхӗ Михетертен килнё-мӗн (ватӑ ҫьшран), 
“Айтарти” туйӑн синкер ахрӑмӗ нумай енчен Ахтупай (Пинерпи 
ашшё) аллинче. “Ялтари” туй еккине “калӑплакансем” те 
паллӑ -  Йӑскар акайпа Пӑрчкан. Шерккей пирки каламалли 
те ҫук, мулгаӑн асӑхса арӑмне те, хӗрне те пӳкле чикё патне 
илсе ҫитерчӗ. Хв. Агиверён “Туй” повеҫӗнчи уяв вара пушшех 
те синкер, этем ӗренки-нӗрне ҫухатнӑ йӑла -  пӳкле, чыссӑр 
вилнисен масарё ҫинче сикет вӑл. Ку повеҫре те аслисен 
айӑпне кӑтартнӑ -  99 ҫула ҫитнӗ карчӑк сарӑмсӑр пётнисен 
масарё ҫумӗнче качака (шуйтган выльӑхӗ) кӗтсе ҫӳрет, ҫамрӑксен 
пуҫӗсем ҫине инкек йыхӑрать.

Ҫапла туй сӑнарён чӑваш литература контекстӗнчи пӗлтерёшӗ. 
Паллӑрах енӗсем, ун сюжетлӑ тымарёсем ҫаксем: 1) ваттисен 
тӳнтерле сунӑм-юнӑмё, 2) ҫамрӑксен телейсӗр ҫаврӑннӑ шӑпи,
3) пурнӑҫ мехелне ҫёнетмелли уяв вилӗмпе пӗр тӗвве ҫыхӑнни,
4) кӗҫӗн ҫулхисемпе ваттисен хирӗҫ тӑрӑвё, 5) пурнӑҫӑн пӳкле 
ҫаврисем ретрен рет, йӗркерен йӗрке ярӑмланса пыни т.ыт.те. 
Ку семантикӑн персонажӗсем те, вёсен хушшинчи драма та, 
ҫав драмӑн аталану саккунӗсем те кашни хутӗнчех расна 
функци, расна йёр тупаҫҫӗ: К.Иванов Нарспие мала кӑпарать, 
ун шӑпипе хуҫӑлса чёрине ватать, П.Осипов Тӑхтаман “ролӗнчи” 
Айтара калӑплӑрах курасшӑн ӑшталанать... К.Иванов палӑртнӑ 
илемлё перспектива Осиповшӑн, Илпекшӗн, А.Артемьевшӑн, 
Ю.Скворцовшӑн кирлё пулса тӑрать. Пурте вӗсем паллӑ ситуации 
пӗр персонажне илеҫҫӗ, сюжет ун тавралла сьшса аталантараҫҫӗ. 
Артемьев иртнӗ вӑрҫа хыҫҫӑнхи тапхӑрта курать ку ситуации 
тёрлӗрен палӑрӑмӗсене, вӑл тӗп геройӑн вилӗмёпе вӗҫленмесен 
те пултарасса ёненег (“Салампи”). Ун Салампийӗ асап-терт 
витёр ҫирӗп чунпа тухать, хӑй юратӑвне тупать. Скворцовӑн 
Укахвийӗ (“Уках хурӑнё”) вилӗм таиатинчен хӑтӑлаймасть, 
апла пулин те, мӗн вилӗм патне ҫитерех, чунӗпе пиҫӗрех, 
тасарах пулса пырать. Мӗнрен килчӗ-ши эппин Нарспи усал 
хывнӑ ҫул ҫине кӗрсе кайни? Самана синкерӗ ҫав вӑхӑгра ытла 
та йывӑррӑн палӑрнинче пулӗ ун вӑрттӑнё. Авӑ нумай пулмасгь

-  1999 ҫулта -  ҫапӑнса тухнӑ “Ҫылӑхлӑ хӗрарӑм” повеҫри 
(Ю.Силем) Мерченгш те ҫылӑх сукмакӗпе утать, чунри сӑвапа 
тӗкел упрама вӑй ҫитереймесг. Каллех самана урмӑшӗн тӳнтерӗшӗ 
вӑя кӗрет пулӗ -  паянхи вӑхӑт “лапралӑхӗ”, вӑл ӳпӗнчӗк 
хавалпа ҫеҫ аталанкалани никамшӑн та вӑрттӑнлӑх мар. Халӗ 
Ф.Павловӑн туйне илсе пӑхӑпӑр: пёр персонаж шӑпи кӑна 
ҫырлахтарман драматурга, Ҫтаппанпа Елюк хушшипчи ҫыхӑнусен 
драматургине тӗпе кӑларас тӗллев тытнӑ вӑл. Наллах, кун пек 
тёллев тата урӑх композици ыйтать, жанр тытӑмне ҫӗнӗлле 
йӗркелеме хушать. Чӑнах та, чыссӑр ватӑсем те кунта иккӗн 
тан -  Йӑскарпа Пӑрчкан. Социаллӑ пурнӑҫӑн сӑн-сӑпачӗ те 
курӑмлӑрах -  империализм вӑрҫи уҫҫӑн санарланать, Ванюк 
пуҫё ҫине йӑтӑнса анать, Елюка урмӑштарать. Ванюк та 
Сетнер пек ҫухалса каймасть, хӑйӗн ҫине тӑрулӑхне палӑртсах 
тӑрать. Туйри юн та, хайхи, вӑрҫӑри юнпа пӗрлӗхленсе каять. 
Хв. Агивер тата урӑх енсем тупнӑ -  туйӑн пӗтӗм капти-хапи 
килсе кёрет повеҫе, персонажсене мар, ситуации пӗтӗмӗшле 
содержанине тӗпчесшӗн Агивер. Каллех жанр хӑйне евӗрлӗхӗ 
пирки калама пулать -  ҫавра сӑнарӗ уҫҫӑн тёртӗмленсе тухать 
ума, виҫӗ сыпӑклӑ ёҫ-пуҫ виҫӗ ҫавран сӑнарланать повеҫре.

Хакларах пӑхар-ха эппин, мӗнле туй ӳкерӗнет “Нарспире”? 
Ял-йыш ӗнтӗ ку уява тахҫанах чӑтайми кӗтет: “шеп те пулӗ 
туй” тесе пурӑнать, тути-ҫӑварне ҫуллантарать. Г1ил паракан 
ашшё-амӑшӗ чыслӑ пек-ха, ырра вӗрентеҫҫӗ пек хёрне -  “Аван 
пурӑн унпала, Тагу пулӑр яланах. Итле ӑна, йӑваш пул.” 
Сыхчӑ кӑмӑл вӑратаканни тупӑнать сасартӑк: итлесси йӑваш 
пуласси-ши, мӑшӑрён тӗрӗс марлӑхне те курмига туни-и? “Усал 
ҫынпа ан ҫыхлан”, -  тесе ӑс параҫҫё ваттисем ачине, анчах 
хӑйсем усала хӗвре йӑва ҫавӑрма ирӗк те панӑ. Каярах ҫак 
мотив А.Емельяновӑн “Ят” повӗҫӗнче ҫавӑрӑнса тухать, унта 
та амӑшё ывӑлне ята упрама вӗрентет, анчах та Ульянапа 
упӑшкин ял ҫинче ячӗ кайнӑ та иккен. Шалти сисёмӗ Нарспие 
малтанах вӗрилентере пуҫлать -  ашшӗ-амӑшӗ хӗрӗн хутне 
кӗресшён мар, унӑн “чунне пӗлмеҫҫӗ”. 'Гӗлёнмелли ҫук, “каччи 
пуян” тенипе пуҫӗсем ҫаврӑнсах кайнӑ вёсен. Вёсене пулах 
пётӗм йӗри-тавралӑх та ҫаврӑнса-иӑтрапса тӑрать, пурте уявшӑн 
хыпӑнаҫҫӗ, пичёке кусгараҫҫӗ, парне валли ҫӗлеҫҫӗ. Пӗртен пӗр 
чун -  Нарспи -  кӑна тӑлӑх, унпа сӑмахлас, ун шухӑшне итлес 
текен пӗр ҫын ҫук. Хӗршӗн ӗнтӗ паллӑ йӑлт: ҫӗнё пурнӑҫӗ 
тӗрме пулӗ, ирӗксёрлёх алхасакан тамӑк. Ҫӑлӑнӑҫӗ те ҫук.

“Кайӑк чунӗ пулсассӑн, йӗрӗнччӗ те кулӗччӗ; Ҫуначӗсем нулсассӑн, 
Вёҫӗччӗ те кайӗччӗ”. Кайӑкпа танлаштарни ыт ахаль санар 
мар, сӑвӑҫшӑн питӗ пӗлтерӗшлё вӑл. Сентти кайӑк чунлӗ ав, 
кӑмӑлӗне таса, сӑваплӑ. Пӳлӗх ӑна ҫавӑнпах “кайӑк чунӗ 
панӑ” Нарспие те пӳлӗхрен ҫав ырлӑх тивёҫнё, вӑййа тухса 
“ирхи ҫӑлтӑр” хӑпаричченех “савӑнтарать юррипе” ял-йыша. 
Эппин ӑҫтан, мӗнле вӑй ахӑрса усал ҫул ҫине тӑратать ҫав 
сӑваплӑ, ырӑ чунлӑ, кайӑк чӗриллӗ хӗре? Усалпа ертнин уявё 
-  туй. Ашшӗ-амӑшӗ ун ҫуначӗсене хуҫрёҫ, вӗҫес ҫулне пулчӗҫ, 
юрлас юррине татрӗҫ, куҫ ҫулёпе шӑварӑнас шӑпа пӳрчӗҫ. Яшӑ 
чухнехи хёвел те, ав, пиллӗн анатчӗ, хӗре вӑййа тухма 
хистетчё. Ҫураҫнӑ хыҫҫӑнхи хӗвел пач расна хаваллӑ: “Хӗвел 
анчӗ хӗрелсе Хура вӑрман хыҫнелле” Вӑрман хыҫӗ -  ют 
территори, ҫав лаптӑкран килет те Силпие “ҫичӗ ют”. Ахальтен 
мар ҫине ҫине калать ӳнерҫӗ ҫав ютлӑх ҫинчен: ”Ҫичӗ ютран 
килчӗ ют Ашшӗ килне хӑтана, Ҫичё ютри пуяна Сарӑ хӗре 
ҫураҫма”.

Малашнехи сюжет таппине пӑхас-тӑк, Нарспи халех ҫурма 
вилӗ темелле. Кашни сас-чӳ ун чёрине варринчен ҫурать, пулас 
трагеди ҫинчен аса илтерсе тӑрать: “Чее маттур каччисем 
Хӗрсем хыҫҫӑн чупаҫҫӗ”; сысна ҫухӑрать, “пӗтӗм яла ҫӗмӗрет”; 
“кӗтӳ анать кӗрлесе” ... Чыссӑр уяв пухӑнать, поэт каларӑш, 
“Пысӑк туй та, пӑсӑк туй”. Тимоёр вулакашиӑн каллех физиологи, 
фактологи шайне анмалли майсем пур: Нарспин “шӑрҫийӗ 
шӑтӑк” пулнӑ, ҫавӑнпа туйӗ те -  “пӑсӑк” темелле пек. Анчах 
та ёнтё, “Нарспи” -  философилле поэма, туй пӑсӑклӑхӗ кунта 
символлӑ пӗлгереш тупать, пӗтӗм произведени тарӑнӑшне вигерет. 
Тен, ҫавӑнпах ташӑ сӑнарё ҫине пусӑм гӑвать сӑвӑҫ:”... Пуса 
каччисем Вӑран тухса сикеҫҫӗ”, “... хёрӗсем такмакӗпе сӗтеҫҫӗ”, 
ташлать “ват хуҫа”, “Туй тӑвассӗ сӗмӗрсе” т. ыт. те. Ма ҫав 
териех ҫӗмёрлет-ши тӗнче? Мёншӗн хӑй чыссӑрлӑхне курмасть 
вӑл? “...Шӑпӑрӗ чарӑнмасть”. “Ватӑ ҫыннӑн халё ҫук, Выртнӑ 
ҫӗртех сиккелет, Анчах тӑма вӑйё ҫук”. Чимӗр-ха, тен, ваттин 
ӗҫсе супма васкамалла пулман, туй йӑли-йӗркине пӗлессине 
асра тытмалла пулнӑ? Кунта ак ӑесӑрлӑх таппи ӗҫлесе каять, 
ҫамрӑкран та малтан тӳнсе каять пурнӑҫ йӗрки-шывне ӑланма 
тивӗҫ ҫын. Хӗр ҫумёсем кӑна туяҫҫӗ чунӗпе ҫак мён пур арӑш- 
пирӗше: “Ырӑ Нарсии аппаҫӑм, Ӑҫта санӑн телейӳ?” Туйӑн 
пӑсӑлас екки ум илнинчен ним тӗлӗнмелли те ҫук. Нарспи 
хурланса ларнӑ чухах пӗр йытӑ хамлаткалатчӗ. Ыйха кайса

лӑпланнӑ тӗнче варринче иккӗш кӑначчӗ вӗсем: “ҫӑвар карма 
ӳркенмен йытӑ” тата “сарӑ хӗр”. Кунта та иртес туйӑн 
тӳнтерӗшӗ сӑнланчё пуль. Поэт та ҫавна калать: “Урнӑ йытӑ 
Михетер Хӑй саламат тытрё”. Арҫынпа хӗр туйё хушшинче 
шӑхӑрма тытӑнать саламат, Сетнере тивӗҫет малтан. Туй хыҫҫанхи 
саламат вара Нарспишӗн анать “куллен кун” пӑтаран. Курӑр- 
ха, детальсем пӗрме-пӗччене юлмаҫҫё иккен кунта, ҫавраланса 
пырса ӗҫ-пуҫӑн ритмне, ӳсӗмлӗхне кӑтартаҫҫӗ вӗсем. Упӑшки 
ҫичӗ ют пулнине нихҫан та асран кӑлармасгь Нарспи. Ахальтен 
мар сӑвӑҫ та ӑна ҫине-ҫинех асӑрхаттарать: ют территорирен, 
вӑрмантан, “ҫатан укӑлча” леш енчен килсе тухать Тӑхтаман. 
Упӑшки ҫеҫ мар, пӗтӗм тӗнче ют ҫамрӑк арӑмшӑн -  тусёсем 
те, ашшӗ-амӑшӗ те, туйри ӳсӗр-какӑр та. Ютлӑх ташши каргаланса 
ҫавӑрӑнать кӗҫӗн ҫын тавралла, ритуал йӗрки пек пулса; туй 
тени йӑлана кӗртсе ҫирӗплетет ҫав ютлӑха.

Хайхискер, усал ӗҫ ритуалӗ пек сӑнарласа ӳтленет хайлавра 
туй. Ахальтен-мар, кайранхи пурнӑҫ контрасглӑн хывӑнса пырать: 
“Тулта тӗнче хӗпӗртет” -  “Нарспи пӳртёнче йӗрет”. Хёвел вут 
пек хӑймаланать, тепӗр усал ритуал хывӑнасса сисет тейӗн: 
пӳртре вучахра наркӑмӑшлӑ яшка вӗрессе. “Ҫӗпен пекех чашлатса” 
пиҫекен апат та, “Усал куҫпа ҫавӑрса” чӑмӑрне кӑтартса 
ларакан Тӑхтаман та -  пӗр сӗмлӗ. Усал ӗҫӗ вӗҫленсен пӗтӗм 
хаяр-хура ҫӗкленет. Пурте “хӑратать... Нарспие”, шиклентерет 
темле ӑрӑмлӑ вӑйпа. Ҫут тӗнче сӑнӗ те урӑх, малтанах урмӑш 
уяв енне кайнӑ туй, ун тавралли событисен таппи пек. Йытӑ 
вӗретчӗ ав малтан, ашшӗ те хӗрӗн тӗлӗкне йытӑ пулса пырса 
кӗнӗччӗ, хӗрпе каччӑна вӑрмантан тытса килсен халӑх умӗнче 
хаяррӑн тустарнӑччӗ вӑл, карчӑк ним ҫукран туллашса ҫӳретчӗ... 
Ку -  туя хатёрленни; хатӗрленӗвӗ вара -  йӑлтах урлӑ-пирлӗ, 
пилсӗр, килпетсӗр. Туйӗ те ҫавна маях иртет: пурте “вӑйран 
тухса сикеҫҫӗ”, пӗр ҫьшнан чӗри ҫурӑлса тухнине нихӑшӗ те 
сисмеҫҫӗ. Туй хыҫҫӑнхи лару-тӑру арӑш-пирешленнинчен эппин 
мӗн тӗлӗнмелли пур? Каларӗ-ҫке Нарспи: “Эй, каччӑҫӑм Тӑхтаман, 
Эпӗ пуҫӑм пӗтсен те Санпа пӗрле пулас ҫук”. Упӑшки вара 
арӑмӗпе ҫуммӑн выртма ёлкӗричченех юнӑхма тытӑнчӗ: “Ас ту, 
Нарспи”... Ӑҫтан ҫакна этем шутлӑ йӗрке тейӗн?! Пӗтӗм тӗнче 
-  космос, ҫӗр, шыв, тӑван-пӗтен -  пурте ют. Ютлӑх палли -  
“Асрӗ-кайрӗ сӗм вӑрман”, “Вӑтар та пёр шуйттан пек... улать” 
вӑл. Асӑхакан тӗнче ютлӑх анинех илсе каять телейлӗ пулма 
пултарнӑ хӗре. Халӗ ӗнтӗ уншӑн ҫӗрпе пӗлӗт кӑна мар, леш

тёнче те сивё, ют, канӑҫсӑр...
“Ҫапла иртрӗ пурнӑҫ, Пуҫӗ пӗтрӗ ҫамрӑклах”, “Ашшӗ- 

амӑш ухмахран”. Пӳлӗх-турӑ кайӑк чунлӗ тасалӑх пачӗ Нарспие, 
Михетерпе карчӑкӗ аҫтаха пек усалланса туртса кӑларчӗҫ ҫав 
тасалӑха, хӗрне Тӑхтамана пачӗҫ. Лешӗ вара хӑй хӗвелӗ 
анасса кӗтрӗ пулӗ, чыса, чарака пӗлми хӗнерӗ арӑмне. Ҫавна 
туйса каларё пулё калуҫӑ: “Хӗне, хӗне, Тӑхтаман, Чунне кӑлар 
унӑнне”. Кӑларчӗ. Пӗрлех хӑй те вилӗм шӑтӑкне ӳпӗнчӗ...

ВЁҪӖНЧИ СӐМАХ. Ҫак йёркесем вилӗмсӗр поэма пирки 
паян калаҫни-тунине, ӑна пулчӗ-пулмарё, хутла пӗлменлӗн тиркени 
ҫине хурав пани евӗр пулчӗҫ пулӗ. Ӳлӗмрех тарӑнраха кӗрсе 
калаҫмалли майсем те, сӑлтавсем те тупӑнчӗҫ. Ку ӗнтӗ ыран 
тумалли ӗҫ.

Родионов В.Г. 
К.В.Иванов хайлавёсен 
пулгарулӑхлӑ историйё

Юлашки вунӑ ҫулта К.Иванов пултарулӑхӗ пирки ҫырнӑ 
тӗпчев ӗҫӗсем сахалах мар пичетленчёҫ Аслӑ поэтӑмӑрӑн ҫӗр 
ҫулӗ ҫитнӗ тӗле харӑсах виҫӗ кӗнеке тухрӗ: САлександровӑн 
«Поэтика Константина Иванова» (Чебоксары, 1990. - 192 с.) 
монографийё, «Творческое наследие К.В.Иванова» (Чебоксары.
1990. - 120 с.) тата «Вопросы поэтики К.Иванова» (Чебоксары,
1991. - 167 с.) сборниксем. Ҫаксемсёр пуҫне сӑвӑҫӑмӑр пултарулӑхё 
пирки Ю.МАртемьев профессор та хӑйӗн «XX ӗмӗр пуҫламӑшӗнчи 
чӑваш литератури» (Шупашкар, 1992) ятлӑ сулмаклӑ ӗҫӗнче 20

страницӑна майлах ҫырса кӑтартнӑ. Кунта унӑн диссертацийӗнчи 
(«Просветительство и развитие чувашской литературы». М., 
1993) «Традиции и ценности нового времени в творчестве К.В. 
Иванова» еыпӑка аса илни те вырӑнлӑ пулмалла.

Тёпрен илсен, ивановедени аталанать темелле. Ҫапах та 
пирӗн литературоведсем ӑслӑлӑхри пур мелсемпе те туллин усӑ 
кураҫҫӗ тесе калаймӑн. Вырӑс литератури ахахёсене, вёсен 
пултарулӑхлӑ исгорине (творческая история), сӑнаса тёпчесси 
анлӑ сарӑлнӑ (1). Ку енӗпе теорилле ӗҫсем те пичетленчӗҫ. Чи 
малтанах кунта Д.С.Лихачев ҫырнисене палӑртмалла (2). «До 
той поры пока мы знаем памятник только в его последнем 
варианте и лишены возможности проследить движение текста, 
соотнести текст с явлениями личного развития автора и истори­
ческими фактами в целом -  наша интерпретация памятника 
всегда может быть субъективной, подчиненной автору и нашим 
собственным спосабом восприятия. Только изучив текст в его 
движении (самостоятельно, соотнесенном с развитием автора, 
редакторов, переписчиков, с движением истории литературы и 
истории и т.д.), мы получаем объективные данные для суждения 
о нем, о его замысле, художественных тенденциях, идеологии, 
отразившейся в нем и т.д.» (3).

Д.С.Лихачев текстологие литература историйён никёсё тесе 
шутланӑ. Уйрӑм палӑк исгорине тёпчени литература исгорине 
пӗтӗмӗшле пӑхма майсем туса парать тенӗ паллӑ академик.

Хайлавӑн пултарулӑхлӑ исгорине пахса тухни ҫыравҫӑ мён 
калас тенине тӗрӗсрех ӑнлантарса пама май парать. Чи 
малтан кунта унӑн тӗнче курӑмёпе туйӑмне, ӑна ытларах мён 
пӑлхантарнипе шухӑшлатгарнине асра тытмалла.

Ҫаксемсӗр пуҫне хайлав поэтики аталанса, улшӑнса пынине 
те сӑнама май килет ку мелпе. Кун пек чухне тӗпчевҫӗ 
аллинче хайлавӑн темиҫе варианчё пулмалла. Тепёр ҫул та 
пур: енчен те эпир хайлавӑн юлашки вариантне кӑна пёлетпёр 
пулсан, поэтикӑна тёпчени урлӑ унӑн малтанхи варианчё пирки 
калаҫма пултаратпӑр. Кунта ьггларах пысӑкрах калӑпӑшлӑ 
хайлавсене тӗпчеме меллине палӑртмалла.

Мён тума кирлӗ-ши хайлаван пуҫламӑш варианте пёлни? 
Икё е темиҫе варианта танлаштарса тӗпчевҫӗ ҫыравҫӑн малтан­
хи шухӑш тытӑвӗпе (замысел) шухӑш ӳтлентерӗвне (воплощение 
идеи) туллин пёлме пултарать. Эппин, вӑл хайлавӑн пултару- 
лӑхлӑ исгорине шухӑш тӗлӗшӗнчен тӗплӗн ӑнлантарма пулта-

рать. Ҫак мелпе эпӗ К.В.Иванов «Нарспийӗн» хӑш сыпӑкӗ 
маларах, хӑшӗ каярах ҫырӑннине йӗркесен хисепне тата сас- 
ташсене тӗпчесе палӑртнӑччӗ (4).

Сӑвӑҫӑн ытти хайлавӗсене е куҫарӑвӗсене пӑхса тухни те 
поэтикӑри аталанӑва курма май парать. Калӑпӑр, «Нарспи» 
хайлава хӑш вӑхӑтра ҫырнине пӗлнӗ хыҫҫӑн тӗпчевҫӗ ҫав 
тапхӑрта ҫырнӑ хайлавсемпе куҫарусен хӑй евӗрлӗхие палӑр- 
тать. Ҫапла майпа вӑл ҫыравҫӑ пултарулӑхӗнчи поэтика атала- 
нӑвӗнчи тӗп тапхӑрсене асӑрхать, вӗсене «Нарспи» поэтикинче 
сийлесе уйӑрса пӑхать. Ҫапла мелпе тӗпчесе эпӗ те хӑш-нёр 
хӑй евӗрлӗхсем пирки ҫырнӑччё (5).

К.Иванов йышши ҫыравҫӑсен пултарулӑхне тӗпченӗ чухне 
автор сюжета ӑҫтан илнине палӑртни те питӗ пӗлтерӗшлӗ. 
Хӑйӗн шухӑш тыгӑвне кура вӑл малтанхи сюжета тӗрлӗ ҫӗнӗлӗхсем 
кёртме пултарать. Ҫавсем вара ҫыравҫӑн шухӑш тытӑвӗпе 
шухӑш ӳтлентерӗвӗ хӑш ҫулпа кайнине уҫҫӑн кӑтартаҫҫӗ.

Поэтӑн кун кӗнекисемпе ҫырса пымалли тетрачӗсем, ҫырӑ- 
вӗсемпе биографири паллӑ фактсем - ҫаксем пурте вӑл е ку 
хайлавӑн пултарулӑхлӑ историне туллин тӗпчеме пулӑшакан 
ҫӑлкуҫсем.

Хайлавсене ҫырнӑ вӑхӑт
Вӑл е ку хайлава хӑш вӑхӑтра ҫырнине палӑртни сӑвӑҫӑн 

поэтика ӑсталӑхӗн аталану тапхӑрӗсене курма май парать. 
Унӑн шухӑш-кӑмӑлӗпе туртӑмӗ, чун екки ӑҫтарах туртӑннине 
те пӗлме пулӑшать ҫак шырав Чӗмпӗрти тата Раҫҫейри обще­
ство пулӑмӗсемпе ҫыхӑнтарса пӑхни вара К.В.Иванов пурнӑҫӗ- 
пе пултарулӑхӗн контекстне курма май парать.

Чи малтанах поэт хӑй ҫырса хӑварнӑ текстсем пирки 
калаҫни кирлӗ.

К.В.Ивановӑн тӑван ялӗнчи литература музейӗнче 1906 
ҫулхи ҫурла уйӑхӗн 14-мӗшёнче ҫырма пуҫланӑ типтерӗ («Запис­
ная тетрадь») упранать. 1987 ҫулхи экспедици вӑхӑтӗнче эпир 
Г.Ф.Юмартпа ҫав тӗрлӗ плансем ҫырса хунӑ типтерпе тӗплӗнрех 
паллашнӑччӗ. Дна сӑвӑҫ хӑй 45-мӗш пите (сграницӑна) ҫитич- 
чен номерлесе тухнӑ, тепёр страницине кутӑнла, «Ешёл вӑрман 
айккипе» сӑвва ҫырса хунӑ, вёҫӗнче «К.Иванов» тесе алӑ 
пуснӑ. Малалла ҫырнисем 49-мӗш питрен кӑна пуҫланнине 
шута илсен. пуҫхӗрлё ҫырнӑ сӑвва поэт чылай каярах хайланӑ

тесе калама май пур.
49-мӗш питре (сграницӑра) сӑвӑҫ 1906-1907 вӗренӳ ҫулӗнче 

ҫырма палӑртнӑ ӗҫсене асӑннӑ: «1. ЭРЕХ, комедия в одном 
действии (в стихах) 600. 2. ЙӐВӐР ҪУЛ, трагедия в двух 
действиях (в стихах). 3. ЯЛТИ ЁҪСЕМ, случаи из дерев, 
жизни. 4. ЙӐВӐР ҪУЛ, семейные соб. 1906 г. 5. ИКЁ ӐРУ, 
родословные записи. 6.»

Плана поэт юпа уйӑхӗн 10-мӗшӗччен ҫырнӑ. Ҫакна 50-мӗш 
питре казаксен станицине илемлӗн сӑнласа ҫырнӑ хайлавӑн икӗ 
тӗрлё планне тунӑ хыҫҫӗн лартнӑ дата (10.10.1906) ёнентерме 
пулӑшать.

Типтерӗн 51-53-мӗш пичӗсенче «Лето 1906 года» ятлӑ 
калав пуҫламӑшне ҫырнӑ (1906 ҫулхи юпан 11-24-мӗш кунёсен 
хушшинче). Унта поэт ҫу уйӑхӗн пуҫламӑшёнче хӑй тӑван ялне 
каникула таврӑннине иӗлтерет. Малалли тӗпчев валли питех те 
кирлӗ: «2. Оказалось, что сосватали дочку нашего богатого 
лавочника. Пригласили на свадьбу и нас как близ, родствен­
ник.

Я с нетерпением ждал Троицу, на которой должна быть 
наша свадьба. За неделю до свадьбы стали приготовляться к 
ней: заказывать новую одежду, убирать комнаты...

На другой день рано утром меня пробудили. Я оделся и 
<пошел> с довольным чувством, что я тоже «пуза каччи», 
побежал на свадьбу. Я вошел в избу. В это время невеста уже 
кончала «прощание». Прощание состоит в том, что невеста 
целовала по порядку всех, начиная с родителей, и означает, 
что она оставляет свое девичество и переходит к замужнему 
положению».

К.В .Иванов чӑваш туйёнче пуса каччи пулни каярах ӑна 
«Нарспири» туй сценисене тёрӗс ҫырса кӑтартма май панӑ 
темелле. Ҫав хушӑрах вӑл хӑйӗн поэмине 1906 ҫултах ҫырма 
пуҫланӑ тени тӗрӗс мар. Ку вӑхӑтра сӑвӑҫ материал пухса 
пуянланнӑ, ерипен шухӑш ҫуралу патнелле ҫывхарнӑ кӑна-ха.

55-мӗш питре вырӑсларан чӑвашла куҫарнӑ «Вӑранӑр, тап- 
ранӑр!» ятлӑ (вырӑсла вӑл «Крестьянская марсельеза» ятлӑ) 
савӑ пур. Ӑна поэт юпа уйӑхӗн 10-мӗшӗпе 25-мӗшӗ хушшинче 
хайланӑ. Куҫару питех те ирёклӗ, оригиналти састашсем (риф- 
мӑсем) те курӑнмаҫҫӗ. Ку вӑхӑтра вӑл вӗсене йӗркелеме 
хӑнӑхманни сисӗнет.

56-57-мӗш питсене автор «Дубинушка» юрӑ куҫарӑвӗн икӗ

редакцине ҫырса хунӑ. 58-мӗш питре дата кӑна лартнине («25 
октября») асра тытсан, куҫарӑва вӑл ҫав кунччен кӑшт мала- 
рах ҫырса хунӑ теме пулать. Сӑввӑн пӗр ҫаврине куҫаруҫӑ 
оригиналти пекех хӗреслӗн састашланӑ: АБАБ.

61-64-мӗш питсем ҫине Слакпуҫ ялне вырӑсла сӑнласа 
кӑтартнине ҫырса хунӑ.

65-мӗш пит енне ҫапла ҫырнӑ: «1. ЭРЕХ, в 1 д<ействии>.
2. ТӐЛӐХ АЧА, в 2 д<ействиях>». Каярах сӑвӑҫ ҫапла хушса 
ҫырнӑ: 3 д<ействия> 12 стр<аниц> к 1 дек<абря>». Ҫаксене 
автор юпа уйӑхӗн вӗҫӗнче е чӳк уйӑхӗн пуҫламӑшӗнче ҫырса 
хума пултарнӑ.

67-68-мӗш питсене кайран такам татса илнӗ.
69-мёш питре ҫапла ҫырса хунӑ: «Умӗнхи сӑмах. 1. Мӗн 

пӗлес килет кашни ҫыннӑн? 2. Мӗншӗн пурте пӗлеймеҫҫё? 3 
страница. 3. Епле эпӗ ҫак кӗнекене ҫыртӑм?».

Ҫак сӑмахсене ҫырса хунӑ тапхӑрта поэт кӗнеке хайласа 
пичетлес' ӗмӗтпе пурӑннине пёлни питех те пӗлтерӗшлӗ. Палӑр- 
тнӑ хайлавне прозӑлла ҫырма тӗв тунӑ-тӑр унӑн авторе. Вӑл 
историллё ӗҫ ҫырма шухӑш тытнӑ пулас.

70-71-мӗш тштсенче Я.Кузнецовӑн тата Гоголӗн Днепр ҫин- 
чен ҫырнисене танлаштарса пӑхни пур. Ҫакӑ К.В.Ивановӑн 
пултарулӑхӗпе тата ӑнлавӗпе тачӑ ҫыхӑннӑран текста пӑхса 
тухма хистет: «1. Ц е л ь  Кузн. -  дать более или менее полное 
и точное понятие о Днепре; цель Гог. -  вызвать воображение 
читателя карт. Днепра. Описание Кузн. -  это ландкарта; 
описание Гог. -  это пейзаж.

2. М а т е р и а л о м  для оп. Кузн. служат призн. постоянные, 
а для оп. Гоголя -  случайные.

3. Оба автора выразили свой материал в слове, но выбор 
слов у обоих различный: у Кузн. простой, или прозаический, а 
у Гоголя -  образный, или поэтический.

В ывод :  «Днепр» Кузн. -  описание простое ,  а «Днепр» 
Гоголя -  описание художественное» .

Текста кутӑн ҫырса хунӑ. Ӑна «Ешӗл вӑрман айккипе» 
сӑвва хайланӑ вӑхӑтрах таса юлнӑ питсем ҫине ҫырнӑ теме 
май пур. Типтер пӗтӗм вӗренӳ ҫулӗ валли пулнине асра тытсан, 
ҫак текегсене автор 1907 ҫул пуҫламӑшёнче те ҫырнӑ тесе 
калама пулать. 82-мёш питре «С1ушкин Пушкин 1907 год» тесе 
паллӑ туни типтере автор каярах ҫырнӑ тесе калама хисгет.

76-мёш питре «Пӑртта карчӑк», «Чун татӑкӗ», «Хрулкка

сухалӗ» ятлӑ хайлавсен уйрӑм пайӗсен ячӗсене ҫырса панӑ. 
Типтерте ҫак ӗҫсене ҫырса пётернӗ хыҫҫӑн палӑртнӑ теҫҫӗ.

Ухсай Яккӑвӗ ҫырни тӑрӑх, К.В.Ивановӑн 1907 ҫулхи 
типтерӗнче «Пӑртта ӑрӑвӗн историйӗ» новеҫӗн ячӗ иулнӑ. 1906- 
1907 вёренӳ ҫулӗнчи типтерӗн 76-мӗш питӗнче ҫырнипе тӳр 
килет ҫав хайпав ячӗ. Ҫак факт та малтанхи тинтерте 1907 
ҫулта ҫырса хунӑ вырӑнсем те пуррине ӗнентерме пулӑшать.

Ухсай Яккӑвӗ каланине ӗненсен, ҫав «пӗчӗк тетрадь» 
«Шуйттан чури» трагедирен пуҫланнӑ. Ун хыҫҫӑн «Тимӗр 
тылӑ», «Тӑлӑх арӑм», «Ватӑ вӑрман», «Хуркайӑксем» тата 
«Икӗ хӗр» ятлӑ хайлавсем ҫырма палӑртса хунӑ план пулнӑ 
иккен. (6). Малла автор «Выҫӑ аптранӑскерсем» ятлӑ хайлав 
пуҫламӑгане, унтан «Ватӑ вӑрман шухӑшӗ» ятлӑ халап пуҫла- 
мӑшне ҫырса хунӑ-мӗн. Унтан ҫаксем пулнӑ: «Ҫывӑр, ачам, 
ҫывӑр» (А.Н.Майков), «Усал шӑрӑх» (Н.П.Огарев), «Кӗркун- 
не», «Выҫӑ аптранӑскерсем» (тӗп пайӗ), «Кёркунне» ятлӑ сӑвӑ 
сылӑкё. «Выҫӑ аптранӑскерсем» айне поэт «30 декабря 1907 
года» тесе ҫырнӑ иккен (7).

Ҫак типтере К.В.Иванов 1907 ҫулхи ҫурла уйӑхӗн вӗҫӗнче 
(шӑпах ҫавӑн чухне вӑл Чӗмпӗре тепӗр хут таврӑнать) е авӑн 
уйӑхӗнче пуҫлама пултарнӑ.

Н.В.Шупуҫҫынни аса илнё тӑрӑх, 1907 ҫулхи кӗркунне 
К.В.Иванов чи малтан «Тимӗр тылӑ» хайлавнс ҫырса нӗтернӗ, 
унтан «Икӗ хӗр» хайланӑ. Поэт шӑллӗ, Квинтилиан, ҫырнӑ 
хайлавсене ҫапла черетленӗ: «Икӗ хӗр», «Тимӗр тылӑ», «Тӑлӑх 
арӑм», «Нарспи» (8).

Чӑн та, «Икё хёр» калӑпӑшёпе пысӑках мар хайлав, 
авторӗ ӑна пӗрре ларсах ҫырса пӗтерме пултарнӑ. Тен, сӑвӑҫ 
чӑнах та «Тимӗр тылӑ» балладӑна ҫырма чи малтан пуҫӑннӑ, 
ҫапах та «Икӗ хӗре» вӑл ҫав хушӑрах хайпама пултарна. 
Кирек епле пулсассӑн та ҫак икӗ хайлава пӗр ҫыхӑра пӑхса 
тухни тӗрӗсрех пек. Вёсене поэт авӑн-юпа кйӑхӗсенче хайланӑ 
пек пулса тухать.

Ухсай Яккӑвӗ ҫырнӑ тӑрӑх, «Выҫа аптранӑскерсем» хайла- 
вӑн тёп пайӗ айне К.В.Иванов «30 декабря 1907 года» тесе 
палӑртнӑ. Ку вӑл сӑвва ҫырса пӗтернё вӑхӑта пӗлтерет ӗнтё.

«Тӑлӑх арӑм» балладӑна сӑвӑҫ «Нарспи» поэмӑна ҫырса 
пӗтерес умён хайланӑ пек пулса тухать. Ҫакна поэт шӑллӗ 
Квинтилиан ҫырнинчен (9) тата «Чӑваш халаиӗсем» кӗнекере 
пичетленнинчен тӗшмёртме пулать (10).

Ҫапла вара хайлавсене сӑвӑҫ 1907 ҫулта ҫапла черетленӳпе 
ҫырнӑ тесе каламалла: 1. «Шуйттан чури» (11). 2. «Икӗ хӗр» 
(юпа уйӑхӗ). 3. «Тимӗр тылӑ» (юпа -чӳк уйӑхӗсем). 4. «Тӑлӑх 
арӑм» (раштав-кӑрлач уйӑхӗсем).

«Нарспи» поэмӑна хӑҫан ҫырнинс пӗлме хӑш-пёр аса илӳ- 
сем пулӑшма пултараҫҫӗ. Я.А.Обухов З.П.Маркеловран ҫапла 
аса илӳ ҫырса илнӗ: «До Нового года в 1907 г. работал в 
школе в Симбирской губернии, а после Нового года, в январе 
переехал в Уфимскую губернию. Зимой, когда был у Ивана 
Яковлевича, с просьбой о переводе, он ночевал в школе и 
тогда ему и его другу Ефимову Димитрию Ефимовичу Кон­
стантин Васильевич прочитал отрывки из незаконченной поэмы 
«Нарспи». Его они упросили, зная, что он пишет поэму, и 
Константин Васильевич с трудом согласился, ссылаясь на то, 
что поэма еще не закончена...» (12)

Малалла И.Я.Яковлев мӑшӑрӗ Алексей ывӑлӗпе кинё пат­
не янӑ ҫырури ҫак йӗркесене илсе пӑхар (ҫырӑва чӑваш ла 
Г.Ф.Юмарт куҫарнӑ): «Пирён шкулта хамӑрӑн сӑвӑҫ пур иккен. 
Калаҫнӑ тӑрӑх мён тери чаплӑскер тата! Пӗлтӗр пӗрремӗш 
класран кӑларса янисенчен пёри вӑл -  Константин Иванов 
текенскер, вӑлах художник. Урӑх ниҫта та кайса кёме ҫукран 
ӑна хамӑр шкултах хӑвариӑ, ӳкерме ӑста пирки ӑна Пунктра 
тӳлевсӗр вӗренме вырнаҫтарнӑ. Ҫав сӑвӑҫ иккен. Пӗррехинче 
Иван Яковлевич унӑн ҫывӑрмалли пӗчӗк пӳлӗмне пырса кӗнӗ, 
лешӗ темскер вуласа ларнӑ та Иван Яковлевича асӑрхаман. 
Курсан хӑраса ӳкнё, хучӗсене пьпарнӑ, кайран ҫапах та 
кӑтартнӑ. Чӑвашла халап ҫырнӑ иккен, икӗ пин ытла сӑвӑ 
йӗркиллӗскер, тап-таса чӑваш чӗлхипе, ҫав тери лайӑх, ҫав 
тери хитре, рифмисем те хӳхӗм. Аҫу чӑннипех хӗпӗртесе ӳкнё, 
пичетлесшӗн (13).

Ҫырӑва 1908 ҫулхи кӑрлачӑн 26-мёшёнче (ҫӗнӗ стильпе 
нарӑсӑн 9-мёшёнче) ҫырнп паллӑ. «Нарспире» мӗн нурё 2078 
йӗрке пулнине шута илсен, ҫырура сӑмах кёнекере пичетленнё 
тулли вариант пирки пыни иккӗленусӗр. Эппин хайлава унӑн 
авторӗ 1908 ҫулхи нарӑсӑн 9-мӗшӗччен ҫырса пётернё. Январь- 
те вӑл малтанхи варианта юсаса ҫёнетни, уйрӑм сыпӑксем 
хушни пирки Н.В.Шупуҫҫынни те ҫырнӑччӗ (14).

К.ВИванов хӑйӗн поэмине, Н.В.Шупуҫҫынни аса илнӗ тӑ- 
рӑх, варринчен ҫырма пуҫланӑ: «Иван ӗмпӳ ёҫкё туни ҫинчен 
«Калашник» юрринче пуҫланӑ пек, вӑл та малтан «Туй» ятлӑ

пайне ҫырнӑччӗ; кайран, пайӑн-пайӑн ҫырса, вӑл «Нарспие» 
хальхи сӑиа куртсе пичетлеттерчё» (15).

М.В.Максимова шухӑшбпе «Нарспие» ҫырма унӑн пиччӗшӗ 
«Калашник хуҫа ҫинчен хунӑ юрра» куҫаричченех шухӑшласа 
хунӑ (16).

Хӑшӗ-пӗри, 1906-1907 вӗрену ҫулӗнчи типтерте ҫырса хунӑ 
сӑвва («Ешӗл вӑрман айккипе») асра тытса, сӑвӑҫ «Нарспие» 
1906- ҫултах ҫырма пуҫӑннӑ тесе шухӑшлать (17). Пӗрремӗшё- 
нчен, сӑвва чылай каярах ҫырса хунӑ тенӗччӗ. Иккӗмёшӗнчен, 
уйрӑм йӗркесем ҫырса хуни авторӑн поэма ҫырас шухӑш 
тытӑвӗпе зӳр килнине пӗлтермест: вӑл уйрӑм укерчӗклӗ сӑвӑ 
йӗркисене хайлавӑн юлашки вариантне йёркелесе ҫитернӗ 
чухне кӑна кӗртсе лартма пултарнӑ. Виҫҫӗмӗшӗнчен, палӑртса 
хунӑ ӗҫсенче «Нарспи» ҫинчен асӑнни ҫук (18).

«Нарспи» поэмӑна ҫырма сӑвӑҫ Чӗмпӗре Н.В.Шупуҫҫын 
ни пырсан «Тимёр тылӑпа» «Икӗ хӗре» хайланӑ хыҫҫӑн пуҫӑн- 
нӑ. Ку вӑл чукпе раштав уйӑхӗсемпе тӳр килет.

Ҫапла вара К.В.Иванов «Нарспи» поэмӑн малтанхи вари­
антне 1907 ҫулхи чӳкпе раштав уйӑхӗсенче, юлашки вариантне 
нарӑс пуҫламӑшӗнче ҫырнӑ тесе ҫирёплетме май пур.

Састашпа ҫавра аталанӑвӗ
1906 ҫулхи ҫурла уйӑхӗн 16-мӗшӗнче сӑвӑҫ ҫапларах сӑвӑ 

йӗркисем ҫырса хунӑ:
ПӐРТТА патне ПӐРТлаттарса,
ВАшошка патне ВАшлатгарса,
СИмун патне СИктерсе.

Кунта чи малта йёрке ӑшёнчи сасӑ килӗшёвӗ тӑрать, вӑл 
халӑх поэзийӗнче питех те анлӑ сарӑлнӑ пулнӑ (19). Йӗркесен 
вӗҫӗнчи сасӑ килӗшӗвӗ (састаш) чӑваш ҫыруллӑ поэзине Европа 
традицийёсемпе, уйрӑмах куҫарусем урлӑ, кӗрсе пынӑ. Ҫак мел 
ун чухне К.В.Ивановшӑн ютӑ пулнӑ-ха.

1906 ҫулхи юпа уйӑхӗн 10-мёшёпе 25-мёш кунӗсен хуш- 
шинче сӑвӑҫ «Крестьянская марсельеза» куҫарать тенёччӗ. Ори­
гинала хӗреслӗ састашпа (АБАБ) хайланӑ пулсан, куҫарура вӑл 
пачах та палӑрмасть. Ку вӑхӑтра вун ултӑ ҫулхи сӑвӑҫӑн 
састашлас ӑсталӑх палӑрайман-ха. Ҫав кунсенчех куҫарнӑ «Ду­
бинушка» юррӑн тексчӗ те састаш тӗлӗшӗнчен оригинала ҫитей- 
мест. Ҫапах та кунта АБАБ тытӑмӗ састаш енне туртӑнни 
хытах сисӗнет.

32



«Шуйттан чури» трагедии планне, унӑн тытӑмне поэт 1907 
ҫулхи авӑн уйӑхӗнчен кая мар йӗркеленӗ терӗмӗр. Ӑна вӑл 
Чӗмпӗре ҫитичченех хайлама пултарнӑ. Ҫакна планра «икӗ 
юлташ», Чӗмпӗрте ҫырнисенче пиччӗшӗпе шӑллӗ тӗп сӑнарсем 
пулнинчен пӗлме пулать. Сӑвӑҫ ҫырнӑ майӑн татах та улшӑну- 
сем кӗртнӗ.

Хайлава маларах ҫырнине унта састаш питех те сахал тӗл 
пулни те ҫирӗплетме пулӑшать: АБАБ -  4 ҫавра, ААББ -  4 
ҫавра. Ку вӑл мӗн пур йӗркесен 14 процентне те ҫитеймест.

«Икӗ хӗр» хайлавра састаша ҫирёп йӗркелени палӑрмасть. 
Ҫав хун1ӑрах пӗр евӗрлӗ сӑмахсене темиҫе хут каланипе 
пулакан cacraoiceM (АБВБ, АББВ) курӑнкалаҫҫё.

«Тимёр тылӑ» балладӑна та састашласа хайламан. Хушӑ- 
ран кунта АБВВ, АБВБ, ААБВ йышши састашлӑ ҫаврасем тӗл 
пулкалаҫҫӗ. Вёсен хисепӗ питех те пӗчӗк.

1907 ҫулхи юпа-чӳк уйӑхӗсенче К.В.Иванов оригиналлӑ 
хайлавӗсене ятарласа састашласа ҫырас тӗллев лартман. Ҫак 
пӗтӗмлетӳ унӑн ҫав вӑхӑтра ҫырнӑ тексчӗсенчен тухса тӑрать.

Малтанхи хайлавсен фонӗнче «'Гӑлӑх арӑм» баллада чылай 
уйрӑларах тӑрать. Унта мён нуҫламӑшӗнчен вӗҫне ҫитичченех 
мӑшӑр ар састаш хуҫаланать. Ку тӗлӗшрен вӑл «Хальхи 
самана» сӑвва нитё ҫывӑх (ААББ састашлӑ ҫаврасемпе). Н.В.Шу- 
пуҫҫьгани ҫак хайлава ҫырни нирки нимӗн те шарламасть. Ӑна 
унӑн авторе 1908 ҫулӑн малтанхи уйӑхӗсенче тин вӗҫлеме 
пултарнӑ. Тен, ҫакӑ К.В.Ивановӑн М.Ю.Лермонтовӑн сӑввисен 
питӗ васкавлӑн куҫарма тивнипе ҫыхӑннӑ?

1907 ҫулхи раштавӑн 30-мёшӗнче хайланӑ «Выҫӑ аптранӑс- 
керсем» сӑввӑн састашӗсене пӑхса тухар-ха. Кунта маларах 
ҫырнӑ 8 йёрке АБВВ тытӑмлӑ састашлӑ. Дата лартнӑ тёп 
пайӗн ҫаврисем пурте АБАБ састапшӑ. Эппин поэт 1907 ҫул 
вёҫленнӗ тӗле тёрӗс састашлӑ ҫаврасем (чи малтан АБАБ 
тытӑмлисем) йӗркелеме хӑнӑхса ҫитнӗ темелле. Ҫак пётӗмлетӳ 
«Нарспи» ноэмӑн сыпӑкӗсене уйрӑмшар пӑхса тухнӑ чухне 
питех те кирлё пулать. Халлӗхе ӑна асра тьнса юлӑпӑр.

М.Ю.Лермонтовӑн хайлавӗсене К.В.Иванов 1907 ҫулхи хура 
кӗркуннерен пуҫласа (20) 1908 ҫулхи кӑрлаччен куҫарма пул- 
тарнӑ (21). Н.В.Шупуҫҫынни каланӑ тӑрӑх, К.В.Иванов чи 
малтан «Калашник юррине» куҫарать. Ку хайлавра састаш 
йӗркеленӗвӗ пачах та ҫук.

Поэт куҫарнӑ 7 сӑвӑри састашсем ҫапларах тытӑмпа гӗл

пулаҫҫӗ:
1. «Пирёшти»: АБВАГВ -  1 ҫавра; АБВГБВ) -  2 ҫавра; 

АБВАБВ -  1 ҫавра.
2. «Парӑс»: АБАБ -  3 ҫавра.
3. «Хумсемпе ҫынсем»: ААБВВГ -  1 ҫавра; ААБВВБ -  1 

ҫавра.
4. «Чул ту»: АБАБ -  2 ҫавра.
5. «Тусен тӑррисем»: АБАБ -  2 ҫавра.
6. «Пурнӑҫ курки»: АБАБ -  1 ҫавра^ ААБВ -  1 ҫавра; 

АБВГ -  1 ҫавра.
7. «Тӗрме ҫынни»: ААБВ -  1 ҫавра; АБВВ -  1 ҫавра; 

ААББ -  1 ҫавра; АБАБ -  1 ҫавра.
К.В.Ивановӑн састаш йӗркелес ӑсталӑхне хӑй ҫырнӑ хайла- 

вӗсем тӑрӑх пӑхса тухни ҫапла калама май парать: поэт ҫав 
сӑвӑсене 1907 ҫул вӗҫнеллерех тата 1908 ҫулӑн малтанхи 
уйӑхӗсенче куҫарнӑ.

Малалла ҫавра йӗркеленӗвӗн улшӑнӑвне хайлавсерен пӑх- 
са тухӑпӑр.

«Шуйттан чуринче» 20-шер йӗркеллӗ йӳнсем (4 йӗркеллӗ 
ҫаврасене пӗрлештерекен ҫыхӑ, вӑл сыпӑкран пӗчӗкрех пулагь) 
мӗн пурӗ 4, 24-шар, 19-шар тага 18-шар йӗркеллисем 2-шер 
йӳн.

«Икӗ хӗр» хайлавра 16-шар йӗркеллӗ 2 йӳн тӗл пулать.
«Тимӗр тылӑра» ҫапларах йӳнсем вырнаҫнӑ (скобкӑсенчи 

йунсем сыпӑксене йёркелеҫҫӗ): (16+16) + (26+22) + (22+22) + (24+20+20) 
+ (8+8+8+8)+ (8+8+8+8+8) + (12+ 10+12+12).

«'Гӑпӑх арӑм» хайшври йӳнсемпе сьпйксем: (18+16)+ (40+40+36).
«Выҫӑ аптранӑскерсем» сӑвӑра ҫапларах йӳнсем вырнаҫнӑ: 

(8+12+16+12+10).
Хайлавсен ҫавра-йӳн тытӑмӗсене пӑхса гухнӑ хыҫҫӑн ҫапла 

пӗтӗмлету тума пулать.
1. Ҫавра йӗркеленёвӗ виҫӗ птайра пулса иртет: ҫавра, йӳн 

тата сыпӑк шайёсенче.
2. К.В.Иванов тёпрен 4 йӗркеллӗ ҫаврана тёпе хурса 

ҫырнӑ.
3. Ытларах тӗл пулакан йӳнсем: 20-, 18-, 19-, 24-, 16-, 22- 

шер йркеллисем.
4. 1907 ҫул вӗҫӗччен ҫырнӑ хайлавсенчи йунсен калӑпӑшс 

пёр хайлавра тёрлӗрен тӗл пулать. Ку вӑл поэтӑн 20-шер 
йӗркеллё йун шӑрҫалас ӑсталӑхӗ «Парспире» ҫирӗплспсе ҫитни

ҫинчен пӗлтерет.
Малалла «Нарспи» хайлаври сыпӑксенче еплерех састаш 

тӗсӗсем тӗл пулнине пӑхса тухӑпӑр (ьггларах тӗл пулаканнисене 
маларах лартнӑ):

1. «Силпи ялёнче»: АБАБ, АБВБ, ААББ. 2. «Сарӑ хӗр»: 
АБВБ, АБАБ. 3. «Ҫимӗк каҫё»: АБВБ, АБАБ. 4. «Туй»: АБВБ, 
АБАБ. 5. «Юмӑҫ патёнче»: АБВБ, АБАБ. 6. «Тарни»: АБВБ.
7. «Икӗ туй»: АБВБ. 8. «Хушӑлкара»: АБВБ. 9. «Ҫимёк 
иртсен»: АБВБ, АБАБ. 10. «Нарспи ӗҫё»: АБВБ, АБАБ. 11. 
«Силпире»: АБВБ. 12. «Вӑрманта»: АБАБ, АБВБ. 13. «Атте- 
анне»: АБВБ. 14. «Тӑватӑ виде»: АБВБ.

К.В.Иванов АБАБ тытӑмлӑ састашпа 1907 ҫул вёҫнелле 
кӑна тухӑҫлӑ усӑ курнине шута илсен, ҫав састаш йышлӑ тӗл 
пулакан сыпӑксене вӑл кӑрлач-нарӑс уйӑхӗсенче хушса ҫырнӑ 
тесе ҫирӗппӗнех калама пулать. Кунта чи малтан «Силпи 
ялёнче» тата «Вӑрманта» сыпӑксене асӑнмалла. Вёсене кайран 
хушса ҫырни иккӗленусӗр.

«Нарспири» йӳнсемпе сыпӑксенчи йӗркесен хисепне пӑхса 
тухни ӳкерчёке татах та уҫӑмлатать.

Юлашки вариантри сыпӑксен тытӑмё ҫапларах йӗркеленнӗ:
1. «Силпи ялӗнче» -  160 йӗрке (20-шер йӗркеллӗ 8 йӳн). 2. 
«Сарӑ хӗр» -  160 йӗрке (20-шер йӗркеллӗ 8 йӳн). 3. «Ҫимӗк 
каҫӗ» -  240 йёрке (20-шер йёркеллӗ 12 йӳн). 4. «Туй» -  104 
йӗрке (20-шер йӗркеллӗ 5 йӳн тата 4 йӗркеллё тепӗр тулли мар 
йӳн). 5. «Юмӑҫ патӗнче» -  112 йӗрке (20-шер йӗркеллӗ 4 йӳн 
тата 16-шар йӗркеллё 2 йӳн). 6. «Тарни» -  138 йёрке (20-шер 
йӗркеллӗ 6 йӳн тата 18 йӗркеллӗ тепӗр йӳн). 7. «Икӗ туй» -  
140 йӗрке (20-шер йёркеллӗ 7 йӳн). 8. «Хушӑлкара» -  152 
йӗрке (20-шер йӗркеллё 6 йӳн тата 16 йёркеллё 2 йӳн). 9. 
«Ҫимӗк иртсен» -  116 йӗрке (20-шер йӗркеллӗ 5 йӳн тата 16 
йӗркеллӗ тепёр йӳн). 10. «Нарспи ӗҫё» -  240 йёрке (20-шер 
йӗркеллӗ 12 йӳн). 11. «Силпире» -  60 йӗрке (20-шер йӗркеллӗ 
3 йӳн). 12. «Вӑрманта» -  116 йӗрке (20-шер йӗркеллӗ 5 йӳн 
тата 16 йӗркеллӗ пёр йӳн). 13. «Атте-анне» -  200 йӗрке (20- 
шер йӗркеллӗ 7 йӳн тата йӳнсене пайламан 60 йӗрке). 14. 
«Тӑватӑ виле» -  140 йёрке (20-шер йӗркеллӗ 7 йӳн).

Састаш тӗсӗсен тишкерӗвӗпе килёшӳллӗн, 160 йӗркеллӗ 
сыпӑксене поэт кайран хушса ҫырнӑ темелле. Малтанхи сыпӑк- 
сенче, автор шухӑшланӑ тӑрӑх, 140 йӗркерен (20-шер йӗркелчӗ 
7 йӳнтен) ытла мар пулмалла пулнӑ. «Ҫимёк каҫё» сыпӑка

поэт кайран пысӑклатса янӑ темелле. Тен, унта «Туй» сыпӑкри 
уйрӑм йунсем те кӗрсе кайнӑ. Ҫапла вара малтанхи варинтра 
4 -  7-мёш, 9-мёш, 11-мёш та 14-мёш сыгаксем пулни иккё- 
ленӳсӗр. «Силпире» сыпӑкӑн пёр пайӗ, ҫӗнӗ сьшӑк («Варианта») 
хушӑннӑран «Атте-анне» сыпӑка куҫать. Ҫак улшӑнусене пула 
сыпӑкоенче йӗркесен хисепӗ малтан палӑртнинчен (20-шер йӗркеллӗ 
7 йӳнлӗ сыпӑк) урӑхларах пулса тухать (22).

Сюжет архитектоники
Литературӑра ытларах аталануллӑ сюжетлӑ хайлавсем тӗл 

пулаҫҫё. Вӗсенче конфликт ҫуралса, хӗрсе пырать те вӗҫӗнче 
сивӗнет. Кунта пурнӑҫри хирӗҫӳ хайлаври персонажсенчен, унта 
пулса иртекен ӗҫ-пуҫран килет. Вӑхӑт ҫакӑн йьппши хайлавсен- 
че сыпӑкран сыпӑка вӗҫленес еннелле сулӑнса, туртӑнса пы­
рать.

Аталануллӑ сюжетра яланах икӗ пай курма пулать: конф­
ликт тӗвӗленсе аталаннӑ (хӗрсе пынӑ) тага конфликт сивӗннӗ 
пайсем. Иккёшӗн хушпшнче мехел (кульминаци, хӗрсс ҫитни) 
тӑрать. Ҫак икӗ пайӑн калӑпӑшӗ пёр пек мар: малтанхи 
иккӗмӗшӗнчен вӑрӑмрах (пысӑкрах). Мӗншӗн ҫавӑн пек пулнине 
«ылтӑн касӑк» («золотое сечение») принципӗпе ӑнлантарса пама 
май пур (23).

Ылтӑн касӑк пайёсем ҫапларах пропорциллӗ пулмалла: 
0,618 тата 0,382. Ҫавӑн пек архитектоникӑллӑ хайлав вулака- 
нӑн чунӗнче килёшӳ, илем туйӑмӗсем вӑранаҫҫӗ. «При воздей­
ствии на человека тех видов искусств, которые развиваются во 
времени, -  тесе ҫырать бурят тӗпчевҫи С.Ш.Чагдуров, -  их 
восприятие постоянно находится в напряжении именно потому, 
что оно предвосхищает кульминацию, то есть точку золотого 
сечения. Знание этого принципа помогает художнику фиксиро­
вать и удерживать внимание зрителей, слушателей, читателей 
на постоянном напряжении художественного события» (24).

Кульминаци хыҫҫӑн ӗҫ-пуҫ хирӗҫӗвӗ сӳрӗкленсе те вӑйсӑр- 
ланса пымалла. Ылтӑн касӑк хыҫҫӑн малтанхи ӗҫ-пуҫӑн 
пётӗмлетӗвӗ, результачӗ пулмалла. Поэзире вӑл 0,382 процент- 
ран кӗскерех те пулать: ун пек чухне ҫав текст тӑсӑлмалли 
вӑхӑта тӑхтав (пауза) йышӑнать (25).

Ҫак ылтӑн касӑк принципӗ пуҫ миминчи нейрон атмипе 
(нейроннные сети), унти электричество хумӗсемпе тачӑ ҫыхӑннӑ

иккен (26).
К.В.Иванов хайлавёсен сюжечёсен архитектоникине ку та- 

ранччен никам та пӑхса тухманччӗ-ха. Ҫакӑ вал чи малтан 
мехел (кульминаци) вырӑнне палартма, малтанхи архигектони- 
кӑна кайранхи сыпӑксен улшӑнӑвӗ еплерех витӗм кӳнине пёлме 
кирлӗ. Ҫапла майпа эпир ҫыравҫӑн вал е ку хайлавён пулта- 
рулӑхлӑ историне лайӑхрах курма пултарӑпӑр.

Поэтӑн 1907 ҫулхи юпа-чӳк уйӑхӗсен тӗлне сюжет йӗркелес 
ӑсгалӑхӗ еплерех шайра пулнине пёлме пире «Тимӗр тылӑ» 
баллада тексчӗ пулӑшӗ.

Хайлавра мӗн пурӗ 312 йӗрке. Унти кульминаци, эпӗ 
тёрёсех ӑнланатӑп пулсан, ҫак йёркесенче хӗрсе ҫитет:

-  Ҫӗрле ҫӳрес хӑнам ҫук,
Уттар хӑвӑн ҫулупа!
«Сыв пул, эппин, пиччеҫӗм!»
Йӗре-йёре сарӑ К1Ш 
Аслӑк ҫине улӑхрӗ,
Йӗре-йӗре ҫавӑнга 
Улӑм ӑшне пытанчӗ.

Ҫак 8 йёркен варрине (214-215 йёркесем) илӗпӗр те прогюр- 
ци шутласа пӑхӑпӑр: ку вӑл ҫӗр утӑмлӑ ҫулӑн 68-мёш утӑмӗ. 
Эппин, ҫак хайлав пайӗсен пропорцийё пӗрлёхӗн 0,68 тата 0,32 
проценчёсемпе танлашать. Ку вӑл К.В.Иванов туйнӑ, упшӑн 
ҫывӑх архитектоника. Унӑн хайлавёнчи ылтӑн касӑк вырӑнӗ 
кӑштах каярах (0,06 чухлӗ) вырнаҫнӑ. Паллӑ ӗнтӗ, ҫакӑ илемпе 
гармони туйӑмне вӑратма пачах та чӑрмантармасть, ҫав хушӑ- 
рах поэтӑн хӑй евӗрлёхне аванах палӑртать.

Халё «Нарспи» архитектоникине пӑхса тухар. Унти кульми- 
нацине «Нарспи ӗҫӗ» сыпӑкра шырамалли иккӗленусӗр. Сыпӑ- 
кӑн 7-мӗш йӳнёнче (121-140-мёш йӗркесем) ёҫ-пуҫ хӗрсе ҫитет: 
кунта Тӑхтаман наркӑмӑшлӑ яшка ҫинине ӳкерсе кӑтартнӑ. 
Вӑтамран 130-мӗш йӗркене («Кӑгартать вӑл чӑмӑрне») илёпёр 
те ҫавӑнта ылтӑн касӑк тесе шутлӑпӑр. Ку вӑл хайлаври 1452- 
мёш йӗрке. Малтан пуҫласа ҫак йӗркене ҫитичченхи вӑрӑмӗш 
пёр пӗтӗмӗш калӑпӑшён (2078 йёркеллё пӗрлёхӗн) 0,68 процен- 
чӗпе танлашать! Эппин, «Нарспи» кульминацийӗ «Тимӗр тылӑ- 
ри» ылтӑн касӑк вырӑнӗпе пӗтӗмпех тӳр килет. Ҫакӑ вӑл, тепӗр 
хут калатӑп, К.В.Ивановӑн хайлав архитектоникине йёркеленин 
хӑй евёрлӗхё.

Кульминаци вырӑнне палӑртни пире ҫыравҫӑн хӑй евӗрлӗх-

не пӗлме кӑна мар, хайлавӑн пултарулӑхлӑ исгорине сӑнама- 
асӑрхама та кирлӗ. Поэт «Нарспие» темиҫе тапхӑр ҫырни, ӑна 
вӑл варринчи сыпӑксенчен (Н.В.Шупуҫҫынни «Туй» сыпӑкран 
ҫырма пуҫланӑ тесе ҫирӗплетет) пуҫлани иккӗленӳсӗр. Ҫакна 
састашри тата ҫавра йӗркеленёвёнчи уйрӑмлӑхсем те ӗнентерме 
пулӑшаҫҫӗ. Кульминаци уйӑрса тӑракан икё найӑн малтанхи 
пайӗнчи «Силпи ялёнче» тата «Сарӑ хӗр» сыпӑксем, иккӗмӗш 
пайӗнчи «Вӑрманта» тата «Атте-анне» сьшӑксем (вӗсенчи 4 йӳн 
малтан «Силпире» сыпӑка кёнӗ) -  малтанхи варианта 1908 
ҫулхи кӑрлач-нарӑсра ҫӗнетсе-юсаса ҫитернё май хушса хунӑс- 
керсем. Икӗ пайне те пӗрешкелтерех хушса ҫырнӑран ылтӑн 
касӑк вырӑнӗ Тӑхтамана наркӑмӑшлӑ яшка ҫитернӗ тӗлтех 
юлнӑ. Ҫав хушӑрах сюжет ҫивӗчленсе хивреленнӗ, сӑнарсен 
хирӗҫ тӑрӑвё вӑйланнӑ. Ҫакӑн пирки каярах тӗплӗнрех калаҫӑ- 
пӑр-ха. Халӗ пире илемлӗ идея сюжета йӗркелеме, ӑна улӑш- 
тарма пултарнине сӑнани кирлӗ.

Илемлӗ идейӑпа сюжег
К.В.Ивановран вӑл «Нарспи» сюжетне ӑҫтан тупни пирки 

ыйтсан, сӑвӑҫ ҫакӑ ниме те пӗлтермест тесе хуравланӑ иккен. 
Тӗрӗс хурав: поэт сюжета хӑйӗн пурнӑҫ позицийӗ, концегщийӗ, 
тӗнче курӑмӗ, ӑнланӑвӗ, илемлӗх ӑнӗ витӗр «аласа» кӑларать. 
Ҫавӑнпа та хайлава мӗнле пур, ҫавӑн пек пӑхса хакламалла. 
К.В.Иванов шайӗнчи ҫыравҫӑ юмаха сӑвӑланипех ҫырлахма 
пултарайман (27). Ку пӗтӗмпех тӗрӗс.

Ҫапах та тӗпчевҫӗшӗн тепӗр тӗрӗслӗх те пур. Ҫыравҫӑн 
пурнӑҫ концепцине тӗрӗс палӑртма, автор позицине пёлме ҫӑмӑ- 
лах мар. Кунта хайлава пур енчен те пӑхса тухни, тӗпчевҫӗн 
субъектлӑхӗнчен хӑтӑлма пултарни питех те кирлӗ. «Нарспи» 
хайлава тёрлӗ вӑхӑтра тёрлӗрен хак Панине аса илер-ха: мён 
кӑна каламан-ши ун ҫинчен юлалжи 80 ҫулта!

Ман шутпа, ҫак ҫитменлӗхсем (чи малтан тӗпчевҫӗн субъек- 
тлӑхӗ, вӑл хӑйӗн курӑмне хайлав авторӗн тесе шухӑшлани) 
ҫыракансен тӗпчев инструментарийӗ чухӑн пулнӑран, вёсен ӗҫӗсем 
наука статйинчен ытларах эссене ҫывӑхран килеҫҫё. Унтан та 
кунтан тӑпӑлтарса илнӗ йӗркесене цитатӑласа ҫырни, хайлава 
пёр пӗтӗмёшле ытамласа курма пӗлменни -  ҫакӑ поэтӑмӑр 
пултарулӑхне тёпчекенсен тарӑна кайнӑ чирӗ (28). Пёри теприн- 
чен иртсе каяс ёмӗтлӗ, ҫавна май ҫӗклемне пысӑкран-пысӑк

йӑтма хӑтланаҫҫӗ. Малта К.В.Иванов мар, тӗпчевҫӗ хӑй тӑ- 
рать. Вӑл юлашки ҫулсенче мӗнле кӗнекесем вулани, кам 
ҫырнисене мала лартни витӗр курӑнать. Мӗн тӑвӑн ӗнтӗ, мода 
текенни литература тӗпчевҫисен хушшинче те лайӑх палӑрать.

Мӗншӗн палӑртсах ҫыртӑм-ха ҫак йӗркесене? Пирӗн класси- 
кӑлла литература кӑна мар, классикӑлла литературоведени те 
пур тесшӗн. Ҫав тӗпчев шкулё шӑпах та классикӑна тарӑннӑн 
тӗпченё майӑн ҫирӗпленнӗ. Эпӗ кунта вырӑс классикине нумай 
томсемпе пичетлесе кӑларнӑ май ирттернӗ тӗпчевсем пирки 
калатӑп.

Сӑмах хайлавсен пултарулӑхлӑ исторнне тӗпчес ыйтусем 
патне илсе ҫитерчӗ. Ҫыравҫӑ мён калас тенине унӑн ал 
ҫырӑвӗсемпе, хайлав варианчӗсемпе ӗҫлекен ытларах та тёрёсрех 
пӗлме пултарать. Кунта тӗпчевҫӗ субъектлӑхӗ мар, ал ҫырури 
факт малта пырать, ӗнентермелли сӑлтав шутланать. Хӑйӗн 
ҫинчен хайлав авторӗ хӑех каласа пырать ун йышши тӗпчевре.

Илемлӗ идея чи малтан хайлав авторӗн курӑмӗпе, унӑн 
ӑнӗпе, вӑл пурнӑҫри пулӑмсене хак панипе ҫыхӑннӑ. Ҫыравҫӑн 
ӑн айӗнчине (подсознательное) мала лартса тӗпчени, В.Е.Хали- 
зев шухӑшёпе, хайлава ӑнланма пулӑшмасть. «Творческая воля, 
сознательные намерения, духовная активность художника обхо­
дятся молчанием, недооцениваются, либо игнорируются по су­
ществу» -  тесе ҫырать тӗпчевҫӗ (29). Вал, чех филологё 
Я.Мукоржовский каланипе килӗшсе, ҫапла пётёмлетет: «основ­
ной фактор впечатлений, вызываемого художесгвенным произве­
дением, -  это авторская преднамеренность (курсив автора -  
В.Р.), что именно она соединяет воедино отдельные части 
произведения и придает смысл сотворенному» (30).

Автор шухӑшне, унӑн кӑмӑлне тӗрӗс палӑртма, каларӑм 
ӗнтӗ, хайлавӑн пултарулӑхлӑ историне туллин тӗпчени пулӑ- 
шать. Кунта тӗпчевҫӗн субъектлӑхне минимума ҫитиччен чакар- 
ма май килет.

Илемлӗ идейӑна тарӑннӑн ӑнланма автор концепцийӗпе 
нурнӑҫ ҫине пӑхни пулӑшать тенӗччӗ. Юлашкине пӗлме авторӑн 
хавхине (пафосне), унӑн хайлаври сӑнарне палӑртни питех те 
кирлё.

Автор конрцепцийӗ еплерех пулнинчен сюжет аталанӑвё 
хӑш йёрпе (ҫулпа) каясси килет. Эппин, кунта пӗрремӗшӗ 
иккӗмӗшне пӑхӑнтарса ҫураҫӑнтарать. Енчен те тӗпчевҫё автор 
малтан сюжет никӗсне мӗнле материала (пурнӑҫра чӑн пулнине,

халӑх сӑмахлӑхӗнче анлӑ сарӑлнӑ сюжета тата ыт.те.) хунине 
пӗлет пулсассӑн, уншӑн авторӑн пултарулӑхри кӑмӑлӗпе шу- 
хӑшне пӗлесси йывӑр ӗҫех мар.

«Шуйттан чурипе» «Тимӗр тылӑ» ҫӑл 
куҫӗсем

«Шуйттан чури» трагедии плане тата унӑн хӑш-пӗр сыпӑ- 
кӗсем «Тимӗр тылӑпа» «Икӗ хӗре» ҫырма палӑртичченех ҫурал- 
нӑ тенӗччӗ маларах. Ахӑртнех, планне поэт Чӗмпӗре ҫитичченех 
(1907 ҫулхи авӑн уйӑхӗччен) йӗркеленӗ. Пӗрремӗш пайне вара 
сӑвӑҫ авӑн уйӑхӗнче хайланӑ пек пулса тухать. Автор хӑй 
хайлав жанрне планра «Переделка из народного рассказа» тесе 
палӑртнӑ. Эппин, хайлав сюжетне вал халӑхра ҫӳрекен халап- 
ран илнё теме май пур.

Планра вӑрҫӑ хирӗнчи икӗ чӑваш тӑвансем мар, юлташсем 
кӑна иккен. Шуйттана тухнӑ чӑваш кайран тӑван килне 
таврӑнса арӑмӗпе ачисене вёлерет. Кунта чи малтан мулпа чун 
хирӗҫӗвӗ палӑрать. ҫынна укҫашӑн вӗлерекен хӑйӗн чунне 
шуйттана сутать.

Халӑх халапӗсенче ҫын хӑйёншӗн хаклине (тин ҫеҫ ҫуралнӑ 
ачине, чунне) шуйттана пани, мулпа улӑштарни ҫинчен калани- 
сем йышлӑ тӗл пулаҫҫӗ. Ҫак проблемӑна хускатасшӑн пулнӑ та 
К.В.Иванов.

«Шуйттан чурин» пӗрремӗш пайӗнче авторӑн шухӑшӗ та- 
рӑнланса пыни курӑнать. Кунта мулла чун хирӗҫёвӗ мулпа 
тӑванлӑх (пӗр юнлӑ ҫынсем) хирӗҫӗвне куҫать. Мул ют ҫынна 
кӑна мар, пӗр варта выртнӑ тӑвана та вӗлерттерме пултарать 
иккен.

Авторӑн ҫак концепцийё, философилле ӑнлавӗ 1907 ҫулхи 
юпа уйӑхӗ тёлне ҫырёпленсе ҫитнӗ тесе калама сӑлтавсем 
ҫителёклех.

«Икӗ хӗрпе» «Тимӗр тьшӑ» хайлавсене автор юпа-чӳк 
уйӑхёсенче ҫырнӑ тенӗччё. Ашшӗне тӳррӗн каласа юрайман 
хӗрӗпе пӑянӑшне хӑйӗн кӑмӑлӗпе минретекен кинӗ хушшинчи 
хирӗҫӳ вӑл «Шуйттан чуринче» хускатнӑ проблемӑна тарӑнлат- 
са пыниех.

«Икӗ хӗрти» хирӗҫӳ В.Шекспирӑн «Король Лир» трагедий- 
ёнчех пур. Чӑваш литературинче ҫав ашшӗпе хёрӗ хушшинчи 
хирӗҫёве Н.Кедров хӑйӗн «Аҫӑна-аннӗне хисепле, хӑвна та аван

пулӗ» повеҫёнче (1899) лайӑх кӑтартнӑ. Хӗрӗнкӗ ашшӗ хӑйӗн 
виҫё хӗрӗнчен хӑйне хӑшӗ ытларах юратнине ыйтса пӗлесшӗн 
пулать. Юмах мелӗпе усӑ курса., автор малтанхи икё хӗрне 
ашшӗ умӗнче йӑпӑлтатнӑ пек кӑтартать. Кёҫӗн хӗрӗ (Лисахви) 
вара, ашшӗн мулне хӗрӗнменскер, ҫагша калать: «Чӑн калатӑп, 
атте! Эпӗ тутлӑ сӑмахсем каласа йӑпӑлтатса ҫӳреме ӑста мар. 
Чӗре мён калама хушать, ҫавна анчах калама пултаратӑп. 
Юри улталаса ҫьшна ҫемҫете пӗлместӗп» (31).

«Икӗ хёрте» те ашшӗ хёрёнчен суя сӑмах илтсе чунпе 
ҫемҫетесшӗн. Юлашкинчен вӑл, хӑй кӗтнине илтейменскер, ҫапла 
калать: «Санра пархатар сахал, // Эсё манӑн хӗрӗм мар!».
Вулавҫӑ пуҫёнче ҫийӗнчех «Нарспири» «Атте-анне» сыпӑкри 
сцена курӑнать. Унта та хӑйсен тӑван хӗрне ылханни пур-ҫке!

«Тимӗр тьшӑра» та пӑянӑшӗпе кӗҫӗн кинӗ хушшинчи хирӗҫӳ
тӑрать. Сюжет ҫӑпкуҫне пӗлни пире хайлава ҫырнӑ чухне
кёртнӗ улшӑнусене пӗлме пулӑшать. Пӗр килти ҫынсен хирӗҫӗвё 
мёнпе ҫыхӑннине те лайӑхрах курма май килё.

К.В.Иванов Чӗмпӗре 1907 ҫулхи ҫурла уйӗхӗн вӗҫӗнче
ҫитсен, унта вӑл шкул библиотекинче пурӑнни паллӑ. Ҫыракан 
ҫамрӑк ҫын библиотекари кӗнекесемпе тата ал ҫырусемпе пал- 
лашмасӑр тӑма пултарайманах ӗнтӗ. Уйрӑмах вӑл Г.Т.Тимофе- 
евӑн «Тӑхӑрьял» ал ҫырӑвне тӗплӗн вуланӑ. Ҫакна унти юрӑ 
йёркисем «Нарспире» тӗл пулнипе те ӗнентерме пулать (32).

«Тимӗр тылӑ» сюжетне поэт «Тӑхӑрьял» ал ҫырӑвӗнче 
пулнӑ «Лӑпӑр» ятлӑ юмахран илнӗ. Ҫапла ҫирӗплетсех калама 
хайлавра тӗл пулакан ял ячӗ (Акӑр) пулӑшать. Чӑн пурнӑҫра 
ун йышши ял ҫук. Сӑвӑҫ ҫав сӑмаха Г.Т.Тимофеев кӗнекинче 
шыраса тупнӑ. Унта ҫапларах тупмалли юмах пур: Акар йьггти 
ашса пырагь, аякки витӗр хӗвел пӑхать (ҫара ҫуна).

Халӗ «Тимёр тылӑри» ҫак йӗркесене аса илер:
Акӑр ҫулӗ тап-такӑр,
Уйӑх ҫути ҫап-ҫутӑ.

Юмахра ама ҫури хӑйён кинне ҫапла калать: «Уйӑх ҫути 
ҫап-ҫутӑ, ҫатма ҫулё тап-такӑр; пашалу пӗҫер те хӑнана кай».

Виҫӗ текстӗнче те ҫулпа пыни тата ҫӳлтен хӗвел (уйӑх) 
ҫутатни ҫинчен каланӑ. Тупмалли юмахри паллах мар Акар 
сӑмахран (33) К.В.Иванов Акӑр ятлӑ ял ячӗ туса хунӑ. 
Мӗншӗн шӑпах ҫав ята илни пирки халӗ пуҫӑмӑрсене ватмӑ- 
пӑр. Ҫакӑ (хайлаври ҫын тата ял ячӗсен функцине палӑртасси) 
хӑй уйрӑм тӗпчеве тивӗҫ ыйту пулнине кӑна палӑртса хӑварӑп

«Лӑпӑр» ятлӑ юмах ҫапларах пуҫланать: «Карчӑкпа старик 
пурӑнаҫҫӗ, тет. Кусенӗн пӗр ывӑлӗ пур, тет. Ывӑлийӗн ама 
ҫурри пулнӑ, тет. Ама ҫурри лӑпӑр, тет, ку ывӑлне авлантар- 
нӑ, тет. Ачи те пулнӑ, тет. Пёрре кӗр кунне ку ама ҫурри, 
ачанӑн амӑшӗ, тула тухнӑ тет те, уйӑх ҫути ҫап-ҫутӑ, тет; 
пӳрте кӗрсен кинне калать, тет: «Уйӑх ҫути ҫап-ҫутӑ, ҫатма 
ҫулӗ тап-такӑр; пашалу пӗҫер те хӑнана кай», тесе калать, 
тет.» (35).

К.В.Иванов ҫак юмах пуҫламӑшне чьшаях улӑштарать. 
Пӗрремёшӗнчен, «Тимӗр тылӑра» ытлашши персонажсене (ста­
рик, ывӑлё, ачи) кӗртмен, ҫав хушӑрах тепӗр кин сӑнарне 
хушнӑ. Мӗн тума кирлӗ пулнӑ-ши ҫакӑ? Вуласа пӑхар-ха тепӗр 
хут:

Аслӑ кинӗ мӗн ятли 
Пире халё кирлӗ мар:
Хӑй(не) кёвёллё арӑмччӗ,
Тӳрриперех каласан,
Хитрех те мар мухтама,
Начар та мар хурлама.

Кёҫён кинӗн (Чӗкеҫён) хитрелӗхне, вӑл «ытарма ҫук 
аван» пулнине, унӑн тути те «чуп тума ҫухе» пулнине кӑтар- 
тма кирлӗ пулнӑ иккен ҫак хушма сӑнар. Хайхи авторӑн 
кӑмӑлё ӑҫталла туртӑнни те палӑрчё: вӑл юмахри пек ырӑпа 
усала кӑна мар, ҫамрӑкпа (хитрепе) ватта (сукӑр «ӑҫтиҫука») 
хирӗҫлетсе кӑтартас тӗллев тытнӑ.

«Тимӗр тылӑри» кӗҫӗн кин юмахри пек ачаллӑ мар, 
упӑшки те ҫук унӑн. Шӑпах «чуп тумалли» ҫулсенчи ҫамрӑк 
арӑм вӑл. Ҫакӑ килӗшмен те ӗнтӗ сукӑр тухатмӑша, ҫавӑнпа 
вӑл юратман хӑйӗн «ҫьш савӑнса тӑмалли» кинне.

Ҫак шухӑш патне эпир автор юмаха еплерех улӑштарнине 
тишкернё май ҫитетпӗр. Кунта тепӗр улӑштару пирки калани те 
кирлӗ. Юмаха вӑпӑр (лӑпӑр) карчӑк кинне вӗлерме малтанах 
шутласа хурать, ӑна хӑнана юри ҫӗрле кӑларса ярать. Балла- 
дара кинӗ карчӑка хыгах ҫилентерет, ӑна йӳтетсе ҫитерет. 
Карчӑкён пуҫёнче малтан кинне вӗлерес шухӑш пулманнине 
ҫак йӗркесенчен пёлме пулать:

-  Ай, ҫёр ҫӑтманӑ пуҫна!
Ырра мар-тӑр ку кинём.

Юмахри ама ҫури кинёпе мӑнукне хӑй ҫисе ярать. Карчӑк

( 3 4 ) .

вара кинӗ йӳтетнӗрен кӑтӑрать. Каярах, пӗлетпӗр ӗнтӗ, тимӗр 
тылӑ та кӑтӑрса каять. Сӑлтавне карчӑк ӑна кине хӑвалаттарса 
та таврӑнма чӗнсе йӑлӑхтарнинче курмалла.

К.В.Иванов, юмаха улӑштарса, «усала тӗкӗнме (вӑратма) 
юрамасть» текен шухӑша палӑртасшӑн пулнӑ. Ҫакна тӗпчевҫӗ- 
сем тӗрёсех асӑрханӑ.

Ҫапах та кунта автор ҫак шухӑшран тарӑнрах каласшӑн 
пулнӑ теес килет. Сарӑ кин хӑйён пӑянӑшне мӗншён йӳтетнине 
аса илер-ха: вӑл тӑван ялне, тӑванӗсем патне ҫитесшӗн 
ҫунать. Вёсене курас килнӗренех вӑл тӳсӗмне ҫухатать -  ҫула 
усал-тӗсел вӑраннӑ вӑхӑтра (ҫёрле) тухать. Кунта автор сарӑ 
кине айӑплас тенине курмастӑп эпӗ.

Кин ҫӗрле ҫула тухнӑ мотив юмахра та пур, ӑна сӑвӑҫ 
ҫаплипех хӑварнӑ. «Вӑратнӑ усал кӑтӑрма пултарать» текен 
шухӑш автора карчӑкпа тимӗр тылӑ хӑтланӑвӗсене тӳрре кӑ- 
ларма кирлӗ пулнӑ. Кин хӑтланӑвне поэт тӑванлӑх туйӑмӗ 
вӑйлӑ пулнипе, вӑл тунсӑхласа ҫитнипе сӑлтавлать.

Хайлавӑн тӗп шухӑшне ӑнланса илме юмахӑн вӗҫне пёлни 
пулӑшать. Унта пӗрре вилнӗ кинӗ тепёр хут чӗрӗлсе тӑрать. 
Пӑянӑшне вара, усал вупӑра, «сӗлӗ пӗрчи пек тураса тухрӗҫ, 
тет те, халӗ те пулин аван пурӑнаҫҫӗ, тет».

Балладӑра кинӗ те, карчӑкӗ те вилеҫҫӗ. Мӗн пурё кунта 
сукӑр та ватӑ карчӑк хӑйӗн чипертен те чипер ҫамрӑк кинне 
юратманнипе ҫыхӑннӑ. Юратманлӑхӗ вара кинӗн хитрелӗхёне 
ҫамрӑклӑхёнчен килнӗ. Ахальтен мар автор юмаха чи малтан 
кин хитрелӗхне кӑтартас тӗллевпе улӑштарать.

Айӑплӑ-ши Чӗкеҫ хӑй хитре тата ҫамрӑк пулнишӗн? Пал- 
лах, айӑплӑ мар. Ку вӑл ҫут ҫанталӑк панӑ, i-урӑ ҫырнӑ 
ырӑлӑх. Хитрелӗхпе савӑнмалла, «ҫӳхе тутана чуп тумалла», 
тӑванпа тӑванӑн та пӗрле хутшӑнса та килӗштерсе пурӑнмалла.

Ҫук вӗт, илеме курайман ҫынсем те пур ҫӗр ҫинче (вӗсене 
шуйттан ҫапла тӑвать иккен). Вӗсем сукӑр (ноэт юмахри 
вупӑр карчӑка ятарласа сукӑрлатнӑ факт эпӗ калани те авто- 
рӑн шухӑшӗ пулнине ӗнентерет), вёсене пула илем синкерлӗх 
патне ҫитсе тухать. Анчах тавӑру саманчӗ те ҫитетех: сукӑра 
хӑй вӑратнӑ усалах тӗп тӑвать, хӑйне те пётерет.

Ҫут ҫанталӑк йӗркине хирёҫ кайни ырри патне илсе ҫитер- 
мест. Ҫак шухӑша «Шуйттан чуринче» те, «Икӗ хӗрпе» «Тимӗр 
тылӑра» та асӑрхатпӑр. Ҫав йӗрке (тӗрӗслёх) малтанхи хайлав- 
ра тӑванлӑха тӗп тунӑран, иккӗмӗшёнче суя ҫулӗ ҫине тӑнӑран,

юлашкинче илеме курайманран арканать. Чӗкеҫ хӑйӗн хит- 
ришӗн пӗтет, «Тӑлӑх арӑмри» кӗҫӗн кин леш тӗнчене хӑйӗн 
юратнӑ мӑшӑрӗ вилнёрен каять. Хитрелёхпе юрату -  ҫут 
ҫанталӑк ырлӑхӗ. Хитрелӗхе курайман сукӑрсемпе юратнӑ ҫын- 
сене пӗтерекен вӑрҫӑ-харҫӑ тӑнӑҫлӑха аркатаҫҫӗ, синкерлӗх 
патне илсе ҫитереҫҫӗ.

Ҫапларах шухӑшсем ҫуратать асӑннӑ хайлавсен пултару- 
лӑхлӑ историйӗсене пӑхса тухни.

«Нарспи»: хайлав ҫӑл куҫӗ
Хайлава тишкернӗ май тӗпчевҫӗ чылай чухне ӑна ҫырнӑ 

вӑхӑт паллисене шырать, вӑсене тупма тӑрӑшать. «Нарспие» те 
ҫав меллех тишкереҫҫӗ, XX ёмӗр пуҫламӑшёнчи пурнӑҫ палли­
сене шыраҫҫӗ. Пысӑк пӗлтерӗшлӗ хайлавӑн историйӗ нихӑҫан 
та ӑна ҫырнӑ вӑхӑтран пуҫланмасть. Ҫакӑн пирки М.М.Бахтин 
акӑ мӗн калать: «Великие произведения литературы подготовля­
ются веками, в эпоху же их создания снимаются только зрелые 
плоды длительного и сложного процесса созревания» (36).

Хайлава ӑна ҫырнӑ е авторӗ пурӑннӑ вӑхӑтпа кӑна ҫыхӑн- 
тарса ӑнланма тӑрӑшни унӑн тарӑн варӑннӑ илемлӗ идейине 
пёлме май памасть. Ҫакӑн пек чухне тӗпчевҫӗн хайлава, 
М.М.Бахтин калашле, Пысӑк вӑхӑт куҫёпе пӑхса ӑнлантарни 
кирлӗ.

Пысӑк вӑхӑт паллисем культурӑра тёрлӗ енлӗн курӑнаҫҫӗ. 
Калӑпӑр, тӗрӗ историйӗ ҫи-пуҫӑн тӗрлӗ элеменчӗсенче тата 
сарӑлнӑ ареалӗнче (этнотерриторире) ӳкерённӗ. Сӑмахлӑ культу- 
рӑн сгалӗсемпе мотивӗсен историйӗ фольклор жанрӗсенче упран- 
са юлнӑ. Сюжетсен историне, поэтикӑна та ватӑ е ҫамрӑк 
жанрсене уйӑрса пӑхнӑ май пёлме пулать (37).

Халӑх прозинчи (юмахсенчи) персонажсем хӑйсен ырӑлӑхӗпе 
е усаллӑхӗпе палӑраҫҫӗ. Вӗсенче ҫут ҫанталӑк тӑнӑҫлӑхӗ яланах 
ҫёнтерет. Усал персонажсем вилеҫҫӗ е ыррисене пӑхӑнаҫҫӗ 
(«Лӑпӑр» юмаха аса илер-ха).

Чӑваш халӑх юррисен йышӗнче сюжетлӑ текстсем питех 
йышлӑ мар. Ҫапах та унӑн пеккисем пур, вӗсем чи малтан 
истори темипе хайланнӑ. Ҫавӑн йышши текстсенчен пӗрне 
С.Максимов композитор 1927-1928 ҫулсенче Сӗнтӗрвӑрри райо- 
нёпчи Упакасси ялӗнче ҫырса илнӗ. Умӗнче прозӑлла халап 
пайӗ пур: «Ку юрра пӗр ватӑ карчӑк юрлатчӗ, тет. Карчӑксем

каланӑ тӑрӑх, ӗлӗк, Хусана илнӗ чух, патша майри мечет 
тӑррине хӑпарнӑ, тет те, ӑмӑрт кайӑк пулса вӗҫсе кайнӑ, гет». 
Малалла виҫё ҫавраллӑ юрӑ тексчӗ каять (38).

Хусан ханӗн Сафа-Гирлейӗн Сююмпике ятлӑ арӑмён упӑш- 
ки вилсен хӑйӗн кӑкӑр ачипе тӑрса юлать. Халапсем тӑрӑх, 
вӑл хӑйне вӑйна качча илекен Шӑхаль хана хирӗҫ тӑрса, 
Хусан кремӗлёнчи пёр башня ҫинчен сиксе вилет. Акӑш пулса 
вёҫсе кайнӑ вариант та пур. «Сююмпике пейӗчё» ятлӑ тутарла 
пейӗтре ӑна Мускава вӑйпа илсе кайни ҫинчен каланӑ. «Мана 
сутна мӑрсасенӗн пуҫӗ ҫӗре хурӑннӑ тесе юрлать вӑл, пур 
ҫыннӑн та юлашкинчен тӑпра айӗнче пулмаллишӗн хурланать 
(39).

Тутар халӑхӗн тепӗр пейӗтӗнче пӗр ҫын хӑйён Хамида ятлӑ 
хсрне вырӑс офицерне вӑйпа качча пани ҫинчен каланӑ. Хёр 
шыва сиксе вилес умён ҫапла юрланӑ тет:

Юнлӑ та пурҫӑн явлӑкӑм офицер мӑйӗнче ҫутӑ пулчӗ, 
Хӑмӑшлӑхри яштак пӗвӗм офицер хивӗнче хур пулчӗ... 
Авӑрлӑ ылтӑн пуртӑ хӗвел куҫне юхтарӗ,
Хӑмӑшлӑхри яштак пӗвӗм хӑва тӗпӗнче ҫӗрӗ (40). 
Пушкӑрт халӑхӗн «Хура Ҫӑрха» ятлӑ эиикӑллӑ юрӑ пур. 

Ӑна вырнӑн-вырнӑн юрламасӑр та каланӑ. 1907 ҫулта Самар 
кӗпӗрнинчи Бузулук уесӗнче М.Бурангулов ҫапларах фабулӑллӑ 
текст ҫырса илнӗ. Аблай ятлӑ йӗкёт Масем ятлӑ пуянӑн 
Махтымхылу ятлӑ хёрне юратса пӑрахать. Hyiyui пуян хӑйӗн 
ывӑлӗ валли ҫак чиперккене ҫураҫма евчёсем ярать, Масем 
пуянпа килӗшсе татӑлать. Аблай хӑйӗн Хура Ҫӑрха ятлӑ учӗ 
пулӑшнине пула хӑйӗн савнине килне илсе каять. Ҫухалнӑ 
хӗрне шыраса ҫитнӗ ашшӗне Махтымхылу ҫапла хуравлать: 

Сакмар шывӗ хурӑнлӑх,
Ӳсмест, тесе ан калӑр.
Чухӑн йӗкӗг Аблай та 
Мул тупаймӗ ан тейёр.
Нугуш пуян ывӑлён 
Лрӑс каймё ан тейёр...
Вӑйпа парсан Hyiyina 
Хирӗҫлеймёп ан тсйёр,
Хура та ҫёр айӗнче 
Вырӑн тупмӑп ан тейёр...
Эп хулӑмшӑн сутӑнмӑп 
Йёкӗчӗ ар пулмасан,
Кӑкӑрне те сӗртӗнмёп 
Юратӑвӑм пулмасан.

Ҫакӑн хыҫҫӑн Масем пуян хӑйӗн хӗрне Аблай чухӑна 
качча пама килӗшет (41).

Хӑйӗн савнийспе пӗрле пулма май килмен, урӑх ҫынна 
вӑйпа качча панӑ телейсӗр хӗр пирки калакан халапсемпе 
юрӑсем тӗрӗк халӑхӗсен сӑмахлӑхӗнче пин-пин ҫул упранаҫҫӗ. 
Вӗсене тӗпе хурса вӑтам ӗмӗрсенчи поэтсем дастан-поэма хай- 
лани те паллӑ. Акӑ, узбексен Низами Ганджеви ятлӑ сӑвӑҫи 
1188 ҫулта «Лейлипе Меджнун» дастан ҫырать. Унти лейтмотив 
-  икӗ ҫамрӑкӑн вӗри юратӑвё. Ашшӗ-амӑшӗ Лейли ятлӑ хӗрне 
чухӑн Кайса (Меджнуна) качча пама килӗшмест. Романтикӑлла 
юрату хӗр хӑйӗн каччи аллинче вилнипе вӗҫленет.

Ҫак Низами хайлавӗн фабулине тёпе хурса каярах сӑвӑҫ- 
сем тӗрлӗ чӗлхепе хайлавсем ҫырни паллӑ. В.Шекспир «Роме- 
опа Джульеттин» фабулине унтанах илнё тесе калаҫҫӗ (Е.Э.Бер- 
тельс).

Традицилле фольклористикӑра лиро-эпика тексчӗсене балла­
да тата сюжетлӑ юрӑсем тесе калатчӗҫ. 1982 ҫулта эпӗ вӗсене 
пейёт ятпа палӑртма сӗннӗччӗ. Пулса кайнине тата тематикине 
кура, ҫапла пейӗтсем пурри ҫинчен ҫырначчӗ: авалхи пейётсем, 
вӑрҫӑ пейёчӗсем тата юрату пейӗчёсем (42).

Чӑваш халӑх сӑмахлӑхӗнче авалхи пейӗтсем сахап мар тёл 
пулаҫҫӗ. Вёсенчен пӗрне, Хусан ханӗн майри ҫинчен калаканни- 
не, илсе кӑтартрӑм ӗнтӗ.

Самар тӑрӑхӗнче 1911-1912 ҫулсенче ҫырса илнӗ пейӗт 
ҫапла пуҫланать: “...Ёлӗк пӗр чӑваш хӑй хӗрне тӗрёк ҫыннине 
панӑ тет. Хёрӗ каясшӑн пулман. Ӑна йӑпатса хӗрӗн йӑмӑкӗ 
ҫапла такмакласа юрланӑ тет:

Вӗҫ, вӗҫ, аккӑш, вӗҫ, аккӑш та 
Тӗрӗк хирне ӳк, аккӑш.
Тӗрӗк хирӗ шурӑ ҫеҫке,
Эпир ӑна курнӑ-ҫке.
Кай, кай, акка, кай, акка та 
Тӗрӗк арӑмӗ пул, акка.
Тӗрёк майрин камсульсене 
Мана та тӑхӑнма пар, акка...»

Малалла хӗҫпе ҫӗҫё тытнӑ вырӑс ҫыннине сӑнланӑ, вӑл 
аппӑхпне чикме хатӗрри пирки каланӑ (43). Тепӗр пейёгре тутар 
тыткӑнёнчи хӗрё патне тӑван амӑшё ҫитни, мӑнукне сиктернӗ 
май вӑл юрӑ юрлани пирки каланӑ.

Ашшё-амӑшӗ хёрне вӑйпа качча пани ҫинчен калакан

сюжетсем темиҫе ушкӑна пайланаҫҫӗ: ют патшалӑха (тыткӑна) 
илсе кайни ҫинчен, ют халӑха е пуян ҫынна пани ҫинчен. Ют 
халӑх ҫыннине вӑйпа качча пани ҫинчен калакан тепӗр пейӗте 
М.Арзамасов Тӗрлемес ялӗнче ҫырса илнӗ. Пӗр хӗре ҫармӑс 
каччине вӑйпа качча панӑ тет. Атӑл урлӑ илсе каҫнӑ чухне 
вӑл ҫапла юрланӑ пулать:

Ай, аттеҫӗм, аннеҫӗм,
Аттем-аннем пулмарӗ те 
Мана ыр кунсем пулмарӗҫ.
Ахах ятӑм -  путмарӗ,
Мерчен ятӑм -  юхмарӗ.
Хурӑн ҫырли пиҫнӗ чух 
Хурнгашсенчен уйӑрчӗҫ,
Ҫӗр ҫырлнйӗ пиҫнӗ чух 
Ҫӗртен-шывран уйӑрчёҫ.
Тангӑ кёпҫи ӳснӗ чух 
Тантӑшсенчен уйӑрчёҫ.
Ай-хай чунҫӑм, ҫамрӑк чун,
Кантӑр пекех ӳсрӗмӗр,
Пуса пекех уйӑрчӗҫ.
Ай, аттесем, аннесем,
Ай, пиччесем, инкесем.
Эсир мана курас ҫук,
Эп те сире курас ҫук.
Манӑн пуҫри нухратӑм 
Атӑл т ё т е  сарӑлтӑр.
Манӑн умри кӗмӗл тенкё 
Атӑл тёпне ҫутӑлтӑр.

Юррине юрласа пётернӗ-пӗтермен ҫав хӗр кимӗ ҫинчен 
Атӑла сикнӗ тет (44).

Ҫак фабулӑпа усӑ курса, Трубина Марфи «Елик» ятлӑ 
сӑвӑлла халап (пейёт) хайлани паллӑ. Турхан Яккӑвӗн «Ва- 
руҫҫи» поэмине те ҫав авалтан килекен сюжета тӗпе хурса 
ҫырнӑ темелле.

«Нарспи» поэма сюжетӗнче те тёпре ашшё-амӑшӗ хӑйӗн 
хӗрне юрагман ҫынна вӑйпа качча пани, савнӑ ҫынсене пӗр- 
пёринчен уйӑрса яни тӑрать. Н.В.Шунуҫҫынни аса илнӗ тӑрӑх, 
К.В.Иванов поэма сюжетне Чӗмпӗрти шкул хуралҫинчен илтнё
(45). Сӑвӑҫӑн Праски ятлӑ йӑмӑкё урӑхла аса илет: «Произве­
дении тёп шухӑшне эпӗ ун чух юрӑсенчен илтнӗ пулӗ терӗм. 
Мӗншӗн гесен халӑх хушшинче хӗрсене ют ҫёре ватӑ та 
юратман ҫынна качча пани ҫинчен нумай юрлаҫҫё. Квинтилиан

пӗлтернӗ тӑрӑх, «Нарспи» сюжетне Константин асаннерен илтнӗ»
(46).

Шкул хуралҫи мёнлерех сюжетлӑ халап каланине халӗ тин 
пӗлеймӗпӗр, мӗншӗн тесен ҫырса хӑварни упранса юлман. Поэт 
асламӑшӗ мӑнукне мӗнле юрӑ юрласа пама пултарнине Г.Г.Ма- 
каров мана 1987 ҫулхи ҫӗртмен 10-мӗшӗнче Слакпуҫӗнче кала- 
са пани пёлме пулӑшать. Ун чухне вӑл ҫапла пӗлтерчӗ: «Эпӗ 
Мария Даниловна Ковалеван племяннике. Пӗррехинчен унран 
«Нарспи» поэма пирки ыйтрӑм: «Каласа парӑр-ха, мёнрен аса 
илнё-ши К.В.Иванов хӑйӗн «Нарспи» поэмине?» терӗм. Вӑл 
мана: «К.В.Иванов «Нарспи» сюжетне хӑйён асламӑшӗ кала- 
нинчен илтнӗ пулӗ», терӗ. Ваҫлис аппа каланӑ тӑрӑх, ӗлӗкхи 
вӑхӑтра хӗрсене вӑйпа качча панӑ. Ҫавӑн йышши пӗр хӗрӗн 
юратман ҫынна качча каясси килмен. Ӑна вӑйпа качча панӑ 
вӑхӑтра вӑл вара хӑйне хӑй вилме шухӑш тытнӑ. Асламӑшӗ 
ҫакӑн ҫинчен каланӑ чухне ҫапла та юрласа наратчё тет:

Ман пуҫӑмри тенкӗсем 
Пулӑ хуппи пулайччӑр.
Ман тухьяри тенкӗсем 
Пулӑ вӑлчи пулайччӑр.

Ҫав телейсӗр хӗр кӗпер урлӑ каҫнӑ чухне ҫапла юрланӑ та 
шыва сикнӗ иккен. Лап! ӳкнӗрен, ҫавӑнтах вилнӗ вара» (47).

Ку пейёт Тёрлемес тӑрӑхӗнче ҫырса илнӗ пейӗте питех те 
ҫывӑх: хӗр шыв урлӑ каҫнӑ чухне шыва сиксе вилет. Малтан- 
хи тата кайранхи ӗҫ-пуҫ пирки прозӑлла каланӑ, хёр монологне 
вара юрӑ пек йӗркеленӗ. Вӑл ӑна туй шыв (кӗпер) урлӑ каҫнӑ 
вӑхӑтра юрлать. Трубина Марфин 1906 ҫулта ҫырнӑ «Еликӗн- 
че» туй халӑхӗ малтан пӳртре пулнине, хӗрӗпе ашшё калаҫнине 
сӑнланӑ. Кунта калуҫӑ сӑмахӗсене те сӑвӑласа ҫырнӑ. Кайран 
хӗрён вилес умӗнхи монологне вырнаҫтарнӑ. Хайлав ҫапла 
вӗҫленет:

Ҫав ёҫе чӑвашсем манман,
Ирӗксӗр хёрсене ҫармӑса паман.
Елик ҫинчен шӑпӑрҫӑсем юрлаҫҫӗ,
Чӑваш хёрӗсем ыррипе асӑнаҫҫё.

«Нарспи» сюжетне аталантаракан тёп мотив -  хӗр хӑйӗн 
ашшё-амӑшё юратман ҫынна вӑйпа качча панине хирёҫ тӑни -  
чӑваш хушшинче анлӑ сарӑлни иккӗленӳсӗр. К.В.Иванов вӗсен- 
чен хӑш вариантне илсе усӑ курнине халӗ лайӑххӑн пӗлеймӗпӗр 
ӗнтӗ. Ҫапах та ҫав мотив халӑх сӑмахлӑхёнче ҫӗршер ҫул

48



упранса, аталанса пыни питех те пӗлтерӗшлӗ. XX ӗмӗр пуҫла- 
мӑшӗнче халӑх чунне ҫывӑх мотива тёпе хурса, К.В.Иванов 
вилӗмсӗр хайлав ҫырма пултарнӑ.

«Нарстшри» автор сӑнарӗ
Хайлава хак паракансем чылай чухне калуҫӑ сӑмахӗпе 

К.В.Иванов сӑмахне пӑтраштараҫҫё. Ку ӗнтӗ вӑл хайлавра 
темиҫе автор куҫӗ пуррине пӗлменрен килет. М.М.Бахтин ҫырнӑ 
тӑрӑх, хайлавра автор сӑнарӗ (образ автора) пур. Вӑл ытти 
сӑнарсенчен уйрӑларах тӑрать, ҫав хушӑрах ӑна та ҫыравҫах 
калӑплать. Ҫав сӑнар унӑн хӑйне евӗр маски (пит ҫинчи 
писевӗ) иккен. Чӑн-чӑн автор шухӑшне вара ӳкерсе кӑтартнӑ 
тӗнчерен тухса, ҫав тӗнче ҫине пӑхса хаклакан пек курса 
пӗлме май пур (48).

Прозӑллӑ хайлавра автор-калуҫӑ, автор-художник тата ав- 
тор-ҫын куҫӗсем пур. Малалла эпир калуҫӑ урлӑ автор сӑнарне 
палӑртма тӑрӑшӑпӑр. Хайлава сыпӑксерен тата йӳнсерен пӑхса 
тухиччен пёр ыйтӑва татса пани кирлё. Калупала калаҫу 
(диалог) шайлашӑвӗ К.В.Ивановӑн хайлавӗсенче егшерех йӗрке- 
леннӗ-ши? Чи малтанах вёсен функцийёсем тӗрлӗрен пулнине 
палӑртмалла: калу чылай чухне ӗҫ-пуҫа тулашран кӑтартма, 
калаҫу вара персонажсен кӑмӑл-туйӑмне палӑртма кирлӗ. Калу 
формипе вӑхӑта хӑвӑртлатсан, калаҫу мелӗпе ӑна вӑрахлатаҫҫӗ, 
уйрӑм самантсене сӑнлаҫҫӗ.

«Тимёр тылӑри» калуҫӑ сӑнарё уҫӑмлӑ, вӑл хӑйӗн ячӗпе те 
калаҫать:

Кам та пулин шанмасран 
Е вӑрҫасран хӑраса,
Пӗр ёҫ ҫинчен калам-ха,
Хамӑр ялта пулнине.

«Нарсиире» калуҫӑ монологӗ темиҫе тӗлте те тёл пулать. 
«Сарӑ хёр» сынӑкӑн 5-мӗш йӳнӗнче калуҫӑ Михегер мухтанни- 
не ҫирӗплетсе ӗнентерет, «Пирӗн ватӑ Михетер // Тивӗҫлипе 
мухтанать» тесе пӗтӗмлетет. «Ҫимӗк иртсен» сыпӑкӑн 6 -мӗп1 

йӳнёнче калуҫӑ Тӑхтаманпа хутшӑнӑва кёрет, ӑна: «Анчах 
кайран хӑвӑнах //Ӳкӗнмелле ан пултӑр» тесе асӑрхаттарать.

Калуҫӑн позицине пӗлме хайлавӑн чи юлашки йӳнёнчи ҫак 
сӑмахсем пулӑшаҫҫё:

Ҫапла иртрё пурӑнӑҫ,
Пуҫё пӗтрӗ ҫамрӑклах,

Ашшӗ-амӑш ухмахран 
Пӗтрӗ хуйкӑ-суйхӑпах...
Пӳлӗх туррӑн кӑмӑлё 
Ӑслӑ турӗ хӑй хёрне.
Атте-анне ирёкӗ 
Ҫирё сарӑ хёр пуҫне...

К.В.Иванов «Нарспири» калуҫӑ сӑнарне пӗр енлӗн хак
паракан пек, илемлӗ те ҫамрӑк Нарспине яланах хӳтӗлекен пек 
калӑпланӑ. Вырнӑн-вырнӑн ҫав калуҫӑ ял халӑхӗн е туй ачисен 
ячӗпе те калаҫать, вилекен Тӑхтаманӑн выльӑхӗсене те хӗрхенсе 
илет. Ҫав хушӑрах Нарспи «тӑшманне» хак пама та манмасть: 
«Пӗтрё пёр чун тӗнчере // Ёҫӗсемшӗн хупланчӗ» тет. Тӑхтаман 
ёҫӗсем -  ҫамрӑк та чипер хӗре «ҫаклатса» кайни тата ӑна 
хёнесе тӗрлӗ асап кӑтартни. Вёсен ҫумӗнче Тӑхтамана вӗлерни 
ним тӗшшине те тӑмасть, вӑл хӑй айӑплӑ.

Халӗ халӑх сӑмахлӑхӗнчи юрату пейӗчёсене аса илер:
вӗсенче юрӑҫӑ позицийӗ яланах вӑйпа качча паракан хӗрӗн 
кӑмӑлӗ енче пулнӑ. Юрӑҫӑсем телейсӗр хӗр шӑпишӗн кулянса, 
ашшӗ-амӑшӗпе ютӑ качча тарӑхса юрланӑ. Ҫак позицие эпир 
«Нарспи» поэмӑри автор-калуҫӑ монологёсенче те куратпӑр. 
Вӑл хайлаври автор сӑнарӗн пӗтӗмӗшле сӑн-сӑпатне калӑплама 
пулӑшать.

«Атте-анне ирёкё //Ҫирӗ сарӑ хӗр пуҫне» идея-мотив К.В.И- 
вановӑн халӑх пейӗчӗсенчен куҫнӑскерех. Ҫак шухӑша Нарспи- 
пе Сетнер кӑна мар, калуҫӑ та пуссах палӑртаҫҫӗ. Калуҫӑ ял
халӑхӗ ячӗпе ҫагша та калать: «Ашшӗ ҫирё хӑй хӗрнех, //
Тӑван ҫирӗ тӑванах».

Ҫаврапа састаш хӑй евӗрлӗхӗ урлӑ эпир хӑш сыпӑка 
маларах, хӑшне каярах хайланине пётӗмёшле палӑртса тух- 
нӑччӗ. Тӗслӗхрен, малтанхи вариантра «Силпире» сыпӑк хыҫҫӑн 
хальхи пек «Вӑрманта» мар, «Атте-анне» (вӑл хай уйрӑм ятпа 
тӑман, «Силпире» сыпӑках кӗнё теме май пур) пулнӑ. Ҫакна 
«Атте-анне» сыпӑкӑн малтанхи икё йӗрки те пӗлме пулӑшать. 
Унта «Сетнер пёчӗк пӳртӗнче // Вӗсем иккён лараҫҫӗ» тенӗ. 
Камсем-ши? Умӗнчи йӗркесем ҫакна ӑнлантармаҫҫё. Ҫав вӑхӑт- 
рах «Силпире» сыпӑкӑн иккӗмӗш йӳнӗн вёҫӗнчи йёрке «вёсем» 
камсем пулнине лайӑх ӑнлантарать: «Нарспи, Сетнер, тиеҫҫё». 
Ҫавӑнти 3-мӗш йӳне автор ҫёнӗ «Вӑрманта» сыпӑк кӗртнӗ 
майӑн ҫыхӑнтарма хайлани иккӗленӳсӗр.

«Варианта» сыпӑкра тӗпре Сетнерпе Нарспи монологӗсем

тӑраҫҫӗ. «Атте-анне» сыпӑкра та монологсемех (хушнӑ вырӑн- 
сенче). «Нарспи ӗҫё» сыпӑкра 12 йӳн (240 йӗрке). Сыпӑк 
калӑпӑшӗ, тӗпрен илсен, Нарспи монологӗсене пула капашсӑр 
ӳссе кайнӑ. «Ҫимӗк каҫӗ» сыпӑкра та ҫаплах. Вӗсем автора 
геройсен ӑшри туйӑмӗпе шухӑшне палӑртма кирлӗ пулни икк- 
ӗленӳсӗр. Кун пек чухне авторӑн позицине, вӑл мӗн калас 
тенине калаҫусене тишкерсе пӗлме май пур.

Малтанхи икӗ сыпӑкра автор калуҫӑна ирӗке ярать. Кунта 
калуҫӑн мелӗ-мехелӗсене, унӑн хавхине (пафосне) асӑрхани вы- 
рӑнлӑ пулмалла пек. «Силпи ялёнче» сыпӑка хушса автор ӗҫ- 
пуҫ пуҫланичченхи идиллиллӗ вӑхӑта сӑнланӑ. «Сарӑ хӗр» 
сыпӑкра идилли тӗнчи арканас хӑрушлӑх пурри палӑрать. 
«Ҫимёк каҫӗ» сыпӑкра хирӗҫӳ сӑлтавёсем уҫӑмланса ҫитеҫҫё: 

«...Атте-анне ӳсӗрпе 
Хӗрне итлес темерӗ,
Каччи пуян тенипе 
Хӗрӗн чунне пёлмерё».

Ҫак Нарспи сӑмахёсем хыҫҫӑн калуҫӑ ҫапла пӗтӗмлетет: 
Ватӑ чун та хьггнӑ чун,
Хьггса кайнӑ кӗҫҫе ҫав.
Ҫамрӑк чун та пӗчӗк чун,
Чунӗ ьггла ҫемҫе ҫав.

Хытӑ чунпа ҫемҫе чун ватӑпа ҫамрӑк пулнӑран килеҫҫӗ 
тени «Тимёр тылӑрах» пурччӗ мар-и? Унта та ватти шуйттанпа 
ҫыхӑннӑ, ҫамрӑккин «чунне витерет».

Кайранхи хушӑмсенче К.В.Иванов ашшӗ-амӑшӗ хёрне мӗншӗн 
вӑйпа качча панине сӑлтавласа ӑнлантарать тата контрастлӑ 
ӳкерчӗксемпе хирӗҫлетсе кӑтартать. Монологсем те тёп геройсен 
шухӑш-кӑмӑлне пӗлме, вёсен хӑтланӑвӗсене ӑнланма пулӑшаҫҫӗ. 
«Варианта» сыпӑкра вулавҫӑ ҫут ҫанталӑк кӑмӑлне те пёлет: 
Нарспипе Сетнер пӗрле пулсан вӑл лӑпланать, хӗвел пӑхма, 
кайӑк юрлама пуҫлать. Ҫав хушӑрах: хура кайӑк чӑйлатать: 

Ай, Тӑхтаман, Тӑхтаман,
Нарспи чунне вӑл шырать!

Автор ҫак вырӑна хушса, кайранхи ӗҫ-пуҫа (ҫӗрле вӑрман- 
тан тухса вариантах ҫухалнӑ вӑрӑсен ӗҫне) сӑлтавлать.

Ҫапла вара К.В.Иванов «Нарспине» ҫырнӑ майӑн унти 
идейӑсене чылай тарӑнлатнӑ, ӗҫ-пуҫа сӑлтавланӑ. кунта вӑл ҫут 
ҫанталӑкпа ҫын кӑмӑлне ӑсга ҫыхма пултарнӑ.

«Нарспири» калуҫӑпа геройсем чи малтан ашшӗ-амӑшне

айӑплаҫҫӗ. Автор хӑй мӗн шухӑшланӑ-ши ҫакӑн ҫинчен? Сетнер 
каланӑ ҫак сӑмахсене аса илер-ха:

Вӑл тӑшмана пӗтерме 
Икӗ вӑйлӑ аллӑм пур,
Анчах ӑна пӗтерсен,
Унтан усал тӗнче пур.

Ҫак «ҫемҫе чунлисен» тӑшманӗсем -  хытӑ чунлисем, 
чуна, тӑванлӑха мулпа улӑштарма хагёррисем. Вӗсем вӑйлӑ- 
рахне «Шуйгтан чуринче» те, «Тимӗр тьшӑра» та, «Нарспире» 
те куратпӑр эпир. Ҫав усал тӗнчере мул хуҫаланать. Илемпе 
ҫамрӑклӑх та юрату яланах пӗрле. Тӑлӑх арӑм та, Нарспи те 
хӑйсен савнийӗсенчен уйрӑласшӑн пулманран вилеҫҫё.

Михетерсемпе Тӑхтамансем вара каллех ҫав усал тёнче 
саккунӗсене нӑхӑнаҫҫӗ. Вёсен куҫӗсене шуйттан ҫӳп кӗртсе мар, 
мулпа шартарса сукӑрлатнӑ. Ҫавсен ҫумӗнче суяпа сукӑрланнӑ 
юмӑҫ та мён пулассине витӗр курать, мӗншӗн тесен Сетнер пек 
ҫемҫе чунсене ҫав пурнӑҫра «кӗске ӗмӗр, йывӑр кун» кётнӗ.

Михетер юмӑҫран та сукӑртарах пулнине вӑл хитрене 
мулпа улӑштарма пултарни те кӑтартать. Ҫапах та тӗп сӑлтавӗ 
кунта Михетерте мар, ӑна «сукӑрлатнӑ» усалта (усал тӗнчере). 
Ҫак «усал вӑйлӑрах» шухӑша мала лартса, К.В.Иванов юмах- 
сенчи «ырӑ кӑна ҫӗнтерет» идейӑна хирӗҫлет, диалога кёрет.

Ҫав шухӑша вӑл халӑх пейӗчӗсенче те асӑрханӑ. Чи 
малтанах качча кайма килӗшмен хӗр хӑй ҫине алӑ хуни ҫинчен 
калакан сюжетсене ӑша хывнӑ вӑл, унӑн пуҫӗнче пире паллӑ 
хайлавӑн коллизийӗ тӗвӗленнӗ. Пейӗтре ырӑ хӑй кӑна вилет 
пулсассӑн, «Нарспире» вӑл усала та тӗп тӑвать, «усал усала 
ҫиет».

Кунта эпир художникӑн пурнӑҫ концепцине кӑштах та 
пулин ӑнланма пултаратпӑр. Ҫут ҫанталӑк ырра (илеме, ҫам- 
рӑклӑха, таса юратӑва) тӗпе хурса пурӑнма хушать. Ҫын тӗнчи 
ҫакна пӑхӑнасшӑн мар, ӑна усал илӗртсе пӑсать. Мӗнле ҫур 
куннерен кӗр еннелле туртӑнать ҫут ҫанталӑк, ҫавӑн пекех 
ҫынсем те ҫамрӑклӑхран ватлӑхалла куҫаҫҫӗ, ҫемҫе чёресем 
хытса пыраҫҫӗ, куҫсем сукӑрланаҫҫӗ. Анчах ҫурпа ҫамрӑклӑх 
вилӗмсӗр: Чӗкеҫ кин вырӑнне кӗҫӗн хёр, тӑлӑх арӑмпа Нарспи 
йышшисем килсех тӑрӗҫ. Хӗвел пайӑрки те сукӑр ҫын куҫӗ 
ҫине ӳкё те вӑл та ырӑ енне куҫайӗ (юмӑҫа аса илӗр). Усал 
вӑйлӑ, ырӑ та парӑнмӗ. Ёмӗрсерен ҫапла пулӗ.

Хайлавӑн пултарулӑхлӑ историне пӑхса тухни ҫапларах

шухӑшсем пагне илсе ҫитерме пултарчӗ. Паллах, ҫак шухӑшсе- 
не ҫапла майпа тӗпченӗ хыҫҫӑн кӑна калама пулать теесшӗн 
мар эпӗ.. Кунта кашни тӗрлӗ ҫулпа утса тухма пултарӗ. Ҫапах 
та хамӑрӑн субъектлӑха чакарас тесессӗн, ман шутпа, текстпа 
ӗҫлени, унӑн варинчӗсене, авторӑн шухӑш тытӑвӗпе ӳтлентерӳ 
тапхӑрӗсене пӗлни кирлех. Ку тӗлӗшрен эпӗ кунта ҫырни вӑл 
проблемӑна лартса малтанласа ҫырса пӑхнӑ тӗслӗх кӑна-ха.

40. Ҫавӑнтах. 161 с.
41. Башкирский народный эпос. М., 1977, С. 428-442. 

Кунта акӑ мӗн кӑсӑк: К.В.Иванов 1907 ҫулта ҫуллахи уйӑх- 
сенче Н.Ф.Беляевпа Самар кӗпӗрнинчи ялсенче ҫӗр виҫсе 
ҫӳрени паллӑ (КИванова аса илеҫҫӗ. 44, 6 8  с.). Шӑпах ҫав 
вӑхӑтра тин кӑна медресерен вӗренсе тухнӑ М.Бурангулов 
хӑйӗн тӑван ялӗнче (Бузулук уесӗнчи Урга-Ильяс аулӗнче) 
«Хура Ҫӑрха» хайлава ҫырса илет. Унӑн фабулине К.В.Ива­
нов Самар тӑрӑхӗнчи чӑвашсенчен те илтме пултарнӑ.

42. Родионов В.Г. Вопросы жанровой классификации чу­
вашского фольклора //Чувашский фольклор. Специфика жан­
ров. Чебоксары, 1982. С. 72, 103.

43. ГӐЧГ1И ӐА, I уйр., 230 упр. ед. 220 л.
44. ИОАИЭ. Том III. Казань, 1880-1882. С. 284. Вари­

ант: ГӐЧПИ ӐА, I уйр., 179 упр. ед.
45. К.Иванова аса илеҫҫӗ. 23, 29 с.
46. Ҫавӑнтах. 58 с.
47. В.Г.Родионов архивӗнчен. М.Д.Ковалева -  поэтӑн 

Маня ятлӑ йӑмӑкӗпе пёр класра вӗреннё Слакпуҫ хёрё. Кай- 
ран вӑл Чӗмпёрте ӑс пухнӑ, Ивановсен килёнче тӑтӑшах 
пулнӑ.

48. «Разные смысловые плоскости, в которых лежат речи 
персонажей и авторская речь. Персонажи говорят как участни­
ки изображенной жизни, говорят, так сказать, с частных 
позиций, их точки зрения так или иначе ограничены (они 
знают меньше автора). Автор вне изображенного (и в извест­
ном смысле созданного им) мира. Он осмысливает весь этот 
мир с более высоких и качественно иных позиций» (Бахтин 
М.М. Эстетика словесного творчества. С. 295).

Ю .М .Артемьев
Аслӑ Сил пи ялёнче

Кама мёнле-тёр, мана хама «Нарспи» поэмӑра сӑнласа 
кӑтартнӑ Аслӑ Силпи ялӗ пӗтӗм Чӑваш Ҫӗршывё, Чӑваш 
тӗнчи пек туйӑнать, ял ҫыннисен пурнӑҫёнче вара пӗтӗм

чӑваш халӑхён аваллӑхӗпе пуласлӑхӗ тарӑн сӑнланнӑн туйӑнса 
тӑрать. Уйрӑмах пуласлӑхӗ енне шухӑш йӗрӗ ӳксен, чун 
ҫӳҫенсе илет -  К.Иванов поэмисенче ырӑ вӑйсен пуласлӑхӗ 
ҫук. Мён каласшӑн пулнӑ вун ҫиччӗри гений ҫынсен ҫакӑн пек 
хӑрушла трагеди вут-ҫулӑмӗнче (аҫа ҫапнӑ пек) ҫунса кайнӑ 
шӑписем урлӑ? Пророкла чӑваш тӗнчи пӗтесси ҫывхарса килчӗ 
тенипе ҫырлахман-ҫке-ха вӑл. Ку ытла та пӗчӗк чӑнлӑх виҫесӗр 
пысӑк чун хаваллӑ поэтшӑн.

Ҫапах те темскер асӑрхаттармасть-ши, ҫьгвхарса килекен 
хӑрушлӑха систермест-ши автор? текен шухӑш чун ҫумёнче 
йӑва ҫавӑрнине чылайранпа туятӑп эпӗ. Чӑнах та, пёчёк 
Сенттисӗр пуҫне, ытти геройсем пурте инкеклӗн те сарӑмсӑррӑн 
ҫӗре кӗреҫҫё. «Нарспире» ҫеҫ-и, ытти поэмӑсенче ҫавах ку. 
Выҫлӑх вӑхӑчӗ мар, пӗр-пӗр чир ҫави ҫулнипе те мар... 
Хрестоматисенче ӑнлантарнӑ пек, чухӑнсемпе пуянсен кёрешӗв- 
ӗпе те ҫыхӑнман поэмӑри трагедилле ӗҫ-пуҫсем. Апла пулсан, 
мӗнре-ши сӑлтавӗ?

Мӗнрен тивсе амаланса каять-ха, сӑмахран, Нарспи чунӗн- 
чи хаяр трагеди вут-ҫулӑмӗ? Кун пирки малтан К. Иванов, 
нимех те пулман пек, сӑмах майӑн ҫеҫ хушса хурать тейӗн: 
«Ашшӗ ҫирӗ хӑй хёрнех, тӑван ҫирӗ тӑванах». Кунта Нарспие 
хӑйӗн савнийӗнчен уйӑрса, Тӑхтамана ирӗксӗр качча пани 
ҫинчен калать автор. Анчах та пурнӑҫ йӗрки мӗн авалтан 
ҫапла пулман-и вара: пёве кӗрсе арлӑ-арӑмлӑ пулакан анттттё- 
амӑшӗн ирӗкне пӑхӑннӑ-ҫке, вёсен сӑмахӗнчен иртеймен. «Турӑ 
ҫырни, ахӑрах, ҫанла-тӑр ҫав самани», тет автор хӑй те 
Нарспие Хушӑлкана лартса кайсанах. Кунта ҫав «турӑ ҫырни» 
тенин пӗлтерёшне кӑшт каярахпа тӗплӗнрех шӗкӗлчесе пӑхӑпӑр. 
Тӗнчере ҫӗр тӗрлӗ кӗнчеле тенешкел, юратман ҫынпа ӗмӗрне 
ӗмӗрлекенсем те, кӳршӗ-аршӑран намӑсланса, чашӑк-тирӗк шӑ- 
кӑртатнине ял ҫине кӑларманнисем те, яш ӳсӗмрех хӗне кайса 
вилнисем ге пинё-пинӗпе пулнӑ ӗнтё. Анла-тӑк кунашкал «тӗрӗсмар- 
лӑх» ёнер пёр ялта, паян тепринче тенӗ пек тӑтӑшах пулса 
пынӑ. Акӑ мӗншӗн Нарсии, хӑрхӑм пулма килӗшмесӗр, самана 
йӗркисене хирӗҫ хӑюллӑн ҫӗкленинче эпир чӑн-чӑн хӑватлӑ 
грагеди коллизийӗ курма тивӗҫ. Чӑн та, поэма еккипе мар, 
трагеди шайӗпе аталанса пыраҫҫӗ «Нарспири» ӗҫ-пуҫсем. Уйрӑ- 
мах Нарспи сӑнарӗ, французсен художникӗ Э.Делакруа «Барри- 
кадӑсем ҫинчи ирёклӗх» картинӑри паттӑр хёрарӑм сӑнарё пск, 
кашни чӑваш асӗнче вилӗмсёррӗн пурӑнать. Ҫӗр питӗнчен

чӑваш ҫухаличченех ҫапла пулӗ ку.
1987 ҫулта пичетленнӗ хамӑн пёр статьяра («Художествен­

ный образ в чувашской литературе и искусстве» кёнеке, Шу­
пашкар, 1987) эпё «Нарспи» поэмӑра мифологи «сийёсем» 
чылай палӑртнӑччӗ. Унтанпа самаях вӑхӑт иртрё ёнтё, апла 
пулин те поэмӑна ҫак таранчченех критикӑлла реализм «карти­
не» хупакан литературоведсем хирӗҫле аргументсем кӑларса 
тӑратаймарӗҫ.

Халь ҫыракан статьяра унчченхинче тезис халлён анчах 
каланӑ шухӑшсене анлӑрах уҫса парасшӑн. «Нарспи» поэмӑра 
«миф» курма сӑлтав ҫителӗклӗ пулсаи, аслӑ поэтӑмӑрӑн ытти 
поэмисен пирки калама та кирлӗ мар -  вӗсене мифологи йӗрӗ- 
тӗсӗсем тӗпренех витернӗ. Статья валли хама редакци уйӑрса 
панӑ лаптӑкпа перекетлӗрех усӑ курам тесе, кӗскен, хальхинче 
эпӗ гемиҫе ыйтӑва ҫеҫ пӑхса тухасшӑн. Пӗрремӗш -  поэмӑсен- 
чи конфликтӑн шалти-тулашри паллисем; иккӗмӗшӗ -  поэтӑн 
илемлӗ шухӑшлавӗнчи мифологилле сийсем тата вёсен ҫӑл 
куҫё. Тарӑнрах, тӗплӗнрех тишкермелли ыйтусем поэт пултару- 
лӑхӗнче татах та нумай. Сӑмахран, поэтӑн пултарулӑх мес- 
лечӗ, унӑн тёпри принципӗсенчен пӗри -  историзм, поэтикипе 
стилӗ т.ыт.те.

К.Ивановӑн лиро-эпикӑлла хайлавёсене тимлӗ вуласа тух- 
сан, пӗр япала куҫ тӗлне пулатех: кирек хӑш поэмӑра та тӑван 
тӑванне кӑшлать, чунне илет е пуҫне ҫиет. «Иӗк хӗр» ятлӑ 
притчӑра ашшӗ аслӑ хӗрне йӑпӑлтатса каланӑ суя сӑмахшӑн 
ҫур мулне парать, ҫав вӑхӑтрах тӳрӗ чунлӑ кӗҫӗн хӗрне чӑн 
сӑмахшӑн (тӑванне юрайман!) килӗнчен хӑваласа кӑларса ярать. 
«Тимӗр тылӑра» тухатмӑш карчӑкӑн кӗҫён кинӗн, Чёкеҫӗн, кун- 
ҫулӗ трагедилле вӗҫленет. Хӑй тӑванӗсем патне хӑнана кайма 
ҫӗр хута тухнӑскере, тухатмӑш тьшли, хӑваласа ҫитсе, пуҫне 
ҫиет. Сисӗмлӗ чун, усала хирӗҫ юсмансем пӗҫерсе тухнӑччӗ 
вал, анчах та пурпӗр хӑтӑлаймарё: темле йӑлӑнсан та, пиччӗ- 
шпе икӗ аппӑшӗ алӑк уҫса кӗртмерӗҫ мӗскӗне, «ҫӗрле ҫӳрен 
хӑнам ҫук» тесе. Каллех тӑван тӑвана пӗтерни куҫ умӗнче. 
«Шуйтган чури» трагедире те ҫавах, кунта та пиччёш шӑллӗне 
ылтӑн хутаҫҫишӗн сӑнӑпа тирсе вӗлерет, хӑй ухмаха тухать. 
Ялан тенӗ пек кӗҫённин шӑпи инкеклё, иҫмасса.

«Нарспи» поэмӑра конфликт укҫа-тенкӗпе (ьштӑнпа) е класс 
кӗрешёвӗпе ҫыхӑнманнине ҫӳлерех палӑртрӑмӑр ёнтё. Кунта та 
ашшӗпе хёрӗн «пёрлӗхлӗ» чун хавалӗ, пуленкерен хӑй чӗлӗннё

пек чӗлӗнсе, икё хире-хирӗҫле, пӗр-пӗрне курайман вӑй пулса 
тӑниех терӗмӗр. Кун пирки Гегелӗн шутсӑр витӗмлӗ каланӑ 
шухӑшне илсе пӑхма пулать. «Для того, чтобы дух мог 
достигунть целостности и свободы, он должен отделиться от 
самого себя и противопоставить себя в форме ограниченного 
природного и духовного бытия самому же себе как бесконечно­
му в себе. И наоборот, с этим разрывом связана необходи­
мость из той разорванности с самим собой, внутри которой 
сфера конечного и природного, непосредственность наличного 
бытия, естественные чувства определены как отрицательное, 
дурное и злое; лишь путем преодоления этого недействительно­
го бытия можно вступить в царство истины и удовлетворения» 
(Эстетика. В 4-х тт. 1968. 2 т., 236 стр.). Кунта философ 
романтизӑмла искусствӑшӑн типлӑ конфликт хӑй евӗрлӗхне 
тарӑн уҫса парать. Пӗр пӗтӗмӗшле чун хирӗҫӳллӗ икӗ чуна 
«пайланса» кайрӗ пулсан, кунта усалпа ырӑ вӑйсене курма 
васкамалла мар-ха. Чунлӑхпа пурлӑх (духовное и материаль­
ное) хушшинчи ӗмӗрхи хирӗҫӳ ку. Иккӗмӗш енчен те хӑйне 
майлӑ чӑнлӑх пур, иккӗш те вӗсем хӑйсенчен ҫӳлте тӑракан 
вӑя пӑхӑнаҫҫӗ, ун ирёкӗнчен тухаймаҫҫӗ. Татсах каламалла, 
сӑмах, автор каланӑ тӑрӑх, турӑ ҫырни е аслӑ пӳлӗхҫӗ ирӗкӗ 
пирки пырать. Кун ҫинчен эпир ҫӳлерех асӑннӑ хамӑр статьяра 
татӑклӑнах каланӑччӗ. Уйрӑмах Сетнер вилӗмӗ турӑ ҫырнинчен 
тухнине юмӑҫ систерсе калани трагеди саккунне пӑхӑннине 
палӑртнӑччӗ.

«Ҫарӑк ҫулҫипе» ҫырлахакан тӗпчевҫӗсем К.Иванов поэми- 
сен конфликте вырӑссен пӗрремӗш революцийӗ тапхӑрӗнчи 
конкретлӑ ёҫ-пулӑмсене, политикӑлла лару-тӑрусемпе ҫыхӑнтар- 
ма тӑрӑшса, вӑсенче саманан пайӑр паллисене шыранӑ, поэт 
пултарулӑхӗн тӗп пӗлтерӗшне класс кӗрешёвӗн сывлӑшне мӗн 
тари палӑртнипе хакланӑ. Анчах та ҫав политикӑлла атмосфера 
поэт ҫырнисене сӑрхӑнса кёреймен. Мӗншӗнни те паллӑ: К.Ива­
нов паянхи кунпа (ҫак самантлӑхпа) пурӑннӑ е «актуаллӑ 
темӗпа» (хальхилле каласан) хавхаланса ӗҫленӗ поэт мар. 
Ҫавӑнпа та «ҫарӑк тымарне» шырама пикенсен, эпир ирӗксӗрех 
ёмӗрхи темӑсем патне таврӑнма, халӑх ӑс-тӑнбнче упранакан 
авалхи мифсен тарӑнӑшне кӗме гивӗҫлӗ. Ырӑпа усал кӗрешёвё 
поэтӑн трагизмла тӗнче туйӑмӗпе тачӑ ҫыхӑннӑ. Ҫук, ун поэми- 
сен никёсне революци ҫуратнӑ, унӑн хумӗпе сулӑм илнӗ конф- 
ликтсем мар, вёсем ёмӗрсен тӗпӗнченех тухнӑ, халӑх асёнче

пин ҫул упранакан мифсенче вёсен ҫӑл куҫӗ. К.Иванов хӑй 
халӑхӗн философилле ӑсӗпе историлле чӑнлӑхне хӑй чунӗ витёр 
сӑрӑхтарса ҫырса ҫеҫ пынӑ теме пулать. Паллах, поэт чӑвашӑн 
ёмӗрсен алипе алланса пухӑннӑ ӑсне ҫеҫ мар, тӗн-тӗшмӗише те 
ӑса илнӗ. Ҫавсене вӑл пӗтӗмпех эстетика вучахёнче шӑратнӑ. 
Гений пултарулӑхӗ -  чӑннипех халӑх сасси, ун иксёлми хевтин 
палӑрӑмӗ.

Ку шухӑша аксиома теме пулӗ, анчах та ӑна констатаци- 
лени ҫителёксӗр-ҫке. Сӑмахран, поэт пултарулӑхӗ, ун таланчё 
фольклор кӑкӑрӗнчен тӑранса кӗрнекленнӗ тейӗпӗр. Ку пӗрре. 
Ҫав вӑхӑтрах К.Иванов тӗнче литературипе искусстивне те 
вӑйлӑ тӗпчесе пӗлни витӗр курӑнать. Библипе Евангели тексчӗ- 
сенчи ӗмӗрхи чӑнлӑха ӑша илнӗ вӑл. Ҫавӑнпа та ун поэмисен- 
че ҫав хӑватлӑ «ҫӑл куҫсенчен» сӑрхӑнса кӗнӗ «сийсене» 
асӑрхама йывӑрах та мар, анчах та катни пайӑр пулӑм 
аталанӑвӗн ҫулне йӗрлесе тухма, ун тымарӗсем ӑҫталла кайни- 
не ӑнлантарма шутсӑр ҫӑмӑл мар.

Акӑ пӗр тӗслӗх. К.Иванов поэмисенче трагедилле конфликт 
вут-кӑварӗ яланах ҫывӑх тӑвансем хушшинчен амаланса тивсе 
каять терӗмӗр. Кунашкал хирӗҫӳсем вӗсем, тӗпчевҫӗсем каланӑ 
пек, буржуази пуҫ ҫӗкленипе те, революципе те ҫыхӑнман. 
Вӗсем икё пин ҫул ӗлёкрехех ҫыруллӑ литературӑра палӑрнӑ 
иккен. Акӑ библире Михей пророк каланӑ пёр вырӑна вуласа 
пӑхар-ха. «Ёнтӗ ывӑлӗ ашшӗне намӑслантарать, хёрӗ амӑшне 
хирӗҫ тӑрать, кинӗ -  хунямӑшне; этем тӑшманё -  ун кил- 
йышӗ» (7 гл., б стих.). Кунта тӑшманӗ тени хытӑ шухӑшлат- 
тарать, тӑшман -  хаяр та хӗрхенӳсӗр. К.Иванов лексикинче 
ҫак сӑмах ырӑ сӑнар антиподне палӑртать. «Тӑшман пуҫне 
пӗтерме вӗри вут пек ҫилли пур» (Сетнер пирки) тет автор. 
Нарспишӗн хӑйне ҫураҫса хунӑ Тӑхтаман хаяр тӑшман иккен. 
Романтизмла контраст мелӗ геройсен сӑнарне антиподсем пек 
калӑплама май парать.

Эпир вун ҫичӗ ҫулхи чӑваш поэчӗ кунашкал пин ҫулхи 
чӑнлӑх патне епле майпа пырса тухнине тӳрех татса калаймӑ- 
пӑр. Ҫапах та пирӗншӗн ҫак хаклӑ: К.Иванова ӗмӗрхи ыйту- 
сем, пӗтӗм этемлӗхшӗн пӗлтерӗшлӗ хаклӑх-пахалӑхсем канӑҫсӑр- 
лантарнӑ, ҫавсен тупсӑмне ӑнкарма тӑрӑшнӑ май вӑл час-часах 
трагизмла пӗтӗмлетӳсемпе эсхатологи проблемисем патне пырса 
тухать. Мӗншӗн-ха Чӗкеҫ, Нарспи, Сетнер пек «кайӑк чунлӑ» 
сӑнарсен шӑпи синкерлӗ? Е ку ырӑпа усал хушшинчи кӗрешӗвӗн

ёмӗрхи саккунӗнче тухать-ши? Ҫакна май, хӑй чунне ҫывӑх 
геройсем пекех, хӑйне те вӑхӑтсӑр ҫӗре кӗме пӳрнине К.Иванов 
малтанах туйса тӑнӑ пуль тетӗп эпӗ. Тен, шӑпах ҫакӑнта поэт 
шухӑшлавӗпе тӗнче туйӑмне тӗпренех витернӗ синкерлӗх ҫӑл 
куҫӗ, урӑхла каласан, трагизм?

Поэт ҫырнисенче мифологилле сийсем ҫиелтенех курӑнса 
тӑраҫҫӗ терӗмёр ҫӳлерех. Чӑн малтан, ҫакна май, илемлӗхпе 
сӑнарлӑхӑн тӗрлӗ майӗ-мелӗсем системине (поэтика) ятарласа 
тӗпчени кирлӗ. Паллах, критикӑлла реализм установкине пӑра- 
хӑҫламалла малтан. Тата ҫакна та шута илмелле. Поэтика 
майӗ-мелӗсем вёсем пӗр-пӗр художествӑлла идейӑна (концепци) 
уҫса памалли «хатӗрсем» ҫеҫ-ҫке-ха. Ҫавӑнпа та чӑн малтан 
поэт сӑнлакан илемлӗх тӗнчин пӗтӗмӗшле атмосферине, вӑхӑтпа 
тавралӑх-вырӑн паллисене сӑнаса пӑхни пысӑк пӗлтерӗшлӗ. 
Сӑмахран, хронотопа (Бахтин ӑнлавӗ) илсен мӗнре ун хӑйне 
евӗрлӗхӗ К.Иванов хайлавӗсенче. Урӑхла каласан, ӑҫта тата 
хӑш вӑхӑтра пулса иртеҫҫӗ поэмӑсенче кӑтартнӑ ӗҫ-пуҫсем? 
Автор вӑхӑт шӑвӑмне мӗнлерех палӑртать? Кунта ёнтё исто­
ризм принципӗ гарки те пырать сӑмах. Ҫакна май Г.Хлебников 
пёр статйинче «Нарспи» автоӗ «историлле реализм принципӗсене 
алла илеймен» тесе ҫырнӑччӗ. Е.Владимиров ҫав шухӑшах 
кӑшт урӑхларах ҫавӑрса калать: «поэмӑра чӑваш халӑхӗн 
авалхи пурнӑҫӗ укерӗннӗ» тет. Чӑнах та, «Нарспире» те, 
«Тимёр тылӑра» «Тӑлӑх арӑмра» та, «Шуйттан чуринче» те 
нимёнле историлле событисен йӗрӗсем те, конкретлӑ саман 
паллисем асӑрхамастпӑр эпир. Вёсенчи лару-тӑрусемпе ёҫ-пуҫсе- 
не нимле «вунӑ ҫуллӑх» ҫумне те ҫыхса хума май килмест, 
Раҫҫейри революцилле хускалӑвӑн нихӑш тапхӑрӗпе те ҫыхӑн- 
ман вӗсенчи конфликт тӗввисем. Агша-тӑк автор мёнле самана- 
на сӑнлать-ха? Ман шутпа, эпир поэтӑн «Хальхи самана» 
поэминче конкретлӑ вӑхӑт паллисене (Чӗмпӗр шкулӗн историй- 
ӗпе И.Я.Яковлев ӗҫӗ-хӗлӗ) курма пултарӑттӑмӑр. Кунта чӑнах 
та критикӑлла реалистсем шыракан «историзм» пулмаллах. 
Ытти поэмӑсенче автор, ҫирӗммёш ёмёр пуҫламӑшӗнче, рево- 
люци тӑвӑлӗ хускалнӑ саманара пурӑннӑ ҫын, ҫав кунсен 
тискерлёхне (пӗтӗмёшле илсен, цивилизаци илсе килнё «ҫимӗҫсе- 
не» те) йышӑнманран, хӑй идеалне иртсе кайнӑ аваллӑх кунӗ- 
сенче (е пуласлӑхра?) шырамасть-ши? Тен, ҫавна пула поэт 
хайлавӗсенче вӑхӑт шӑвӗмӗ мифологи саккунӗпе йӗркеленет, 
пурнӑҫ юхӑмё вара, ҫӗрле пӗлӗт хушшинче иртнё пек, пин

ҫулхи аваллӑх сӗмӗпе витӗнет. Вӑхӑтӑн историлле конкретлӑхӗ 
ҫухалса, поэт фантазийӗ ҫуратнӑ мифологилле чӑнлӑха куҫать. 
Чӑнах та, акӑ, «Шуйттан чури» трагедире вӑрҫӑ хирӗнче икӗ 
пӗр тӑван вилесене ухтарса-ҫаратса ҫӳренине куратпӑр эпир. 
Анчах та миҫемӗш ӗмӗрте, миҫе тинӗс леш енче пулнӑ кунаш- 
кал тискер ӗҫсем? Кӑна пӗлеймсетпӗр. Сӑнни чӑвашӑн тейӗпӗр, 
ьгттине пётӗмпех абстрактлӑ типизаци мелӗпе сӑнланӑ. Ман 
шутпа, ку поэта ҫитнӗ те, мӗншӗн тесен унӑн творчество 
уствновки ҫапларах. Чи кирли -  пурнӑҫри пулӑмсемпе лару- 
тӑрусен философилле тёшшине «шӗкӗлчесе» илесси. Философил- 
ле чӑнлӑх поэтшӑн этем чунӗнче, ырӑпа усал кӗрешӗвӗнче; 
соцналла-историлле фон ҫакна ҫеҫ пӑхӑнать, вӑл иккӗмӗш 
планра. Хайхи «Нарспире» «укҫапалла эрехех ҫынна ӑсран 
кӑларать» тени тӗрӗсех-мӗн. Ҫӑткӑн этем ылтӑншӑн чунне 
шуйттана сутать. Романтизмла трагеди форми автора философи 
ыйтӑвӗсем (ырӑпа усал, пурнӑҫпа вилӗм) тавра шухӑш ҫавӑрма 
май парать, индивидуализмла сознании чикӗсӗр хӑватне, ун 
малӗмӗтлё туртӑмӗсене шалтан кӑтартма пулӑшать. Ҫапла вара, 
пурнӑҫ чӑнлӑхне реализм ҫеҫ мар, ьггти художествӑлла формӑ- 
семпе усӑ курса та уҫса пама май килнине куратпӑр эпир. Чӑн 
та, романтизмла трагедире, ун формине кура, пурнӑҫӑн мифо- 
логизациленё моделё тёпре те пулма пултарать. Калӑпӑр, шуй­
ттан, пирёшти, илемлӗ сӑнар пулса, ҫынсен кулленхи хутшӑнё- 
вне кӗреҫҫӗ, ырӑпа усал хушшинчи кӗрешӗве ҫивӗчлетеҫҫӗ, 
магилле калорита вӑйлатаҫҫӗ. Ҫавӑнпа-тӑр тёп кӗрешӳ ҫынсем 
хушшинче мар, ҫӳлте, турӑпа шуйттан хушшинче (этем чунёшён) 
пынӑн туйӑнать. Тытӑҫу час-часах усал (тӗрӗсмарлӑх) ҫӗнтерни- 
пе вӗҫленет. Анчах та халӑхӑн мифологилле ӑнӗнче те ҫирӗп 
тымар янӑ-ҫке вӑл ҫав кайран леш тӗнчере тӗрёслӗх ҫиеле 
тухасса шанса тӑни, ку тӗнчере тунӑ усал ӗҫсемшӗн, вилсен, 
явап тытма тивессе ӗненни. Кунта чӑвашсен авалхи тӗнӗпе 
пӗрлех зороастризмпа буддизм витӗмӗ те ҫук мар-тӑр. «Шуйт­
тан чуринче» мул пуҫтарма вӑрҫӑ хирне тухса кайнӑ пёр 
тӑвансен пуҫӗ ҫине амӑшӗн хаяр ылханӗ ӳкет. Ac тӑватӑр-и: 
Нарспипе Сетнере Михетерпе карчӑкӗ мӗнле хаяррӑн ылханса 
тухса каяҫҫӗ иӳртрен.

Пӗтӗр, типӗр ҫакӑнта,
Типёр хӑрӑк турат пек!
Шӑммӑр-шаккӑр ҫӗриччен
Асаиланӑр йьггӑ иск!

Кунта ылханакана (айӑпсӑртан) пуҫне пулнӑ тени те пур- 
тӑр-ха. Ҫапах та Нарспипе Сетнер пуҫӗ ҫине ӳксе, ҫав ылхан 
вёсен шӑпине витӗм кӳмерӗ-ши? Авторӑн художествӑлла кон- 
цепцийӗнче ҫак шухӑш пурри иккӗлентермесг. Ҫакӑнтан хӑру- 
шӑрах ылхан ҫук та пуль. Анчах та ҫакна каламалла: К.Ива­
нов хӑй пурӑннӑ саманара чӑваш халӑхӗн ӑс-кӑмӑл пурнӑҫёнче 
тӗн-тӗшмӗшпе ӗненӳ пысӑк пёлтерӗшлё пулнине витёр курнӑ. 
Г1ин ҫул хушши йёрке ҫапла пулнӑ-ҫке: ашшё-амӑшён, ваттисен 
пилне тивӗҫлё ача-пӑча этем ретлё, пархатарлӑ ҫын шутӗнче 
тӑнӑ, гшл-пехил малӗмӗт, тӗрек-шанчӑк панӑ. Ылханлӑ этем 
«ҫамки» ҫинче инкек паллисене шыранӑ. К.Иванов хайлавӗсен- 
че ылхан е пил пӗлтерёшӗ яланах халӑх педагогикинчи пёлте- 
рӗшпе тӳрӗ килет тата геройсен шӑпине витём кӳрет. Паллах, 
ку ҫынсем йӑлапа ҫыхӑннӑ маги хӑватне ӗненнинчен килет, 
ҫавна пула К.Иванов хӑй хайлавӗсен психологизмне вӑйлатать. 
Ҫавӑнпах мар-и-ха каҫа хирӗҫ тухатмӑш карчӑк ылханса ҫула 
кӑларса янӑ Чёкеҫе хӑрушӑ инкек кётессе пирӗн чун туйсах 
тӑрать. Ҫакна май акӑ мӗне палӑртса хӑварасшӑн: «Тимӗр 
тылӑ» та, «Тӑлӑх арӑм» та, жанр тӗлёшӗнчсн пӑхсан, чӑн-чӑн 
поэмӑна ҫывӑххи куҫ кёретех. Юмах-халап мар вёсен никёсӗн- 
че, ку вӑл -  чӑн пурнӑҫ. Мӗншён тесен Силпи чӑвашӗсем те, 
ытти поэмӑсенчи чӑваш ҫыннисем те ҫурма мифологилле тӗнче- 
ре, тӗн-тӗшмӗш «танатинче» пурӑнаҫҫӗ-ха. Чӑвашсем обгце- 
ствӑлла ӑниа политика, правӑпа вырӑс тӗнё вӑйлӑ витӗм кӳме 
пуҫлас умёнхи тапхӑрта пурӑнаҫҫӗ-ха. Каларӑмӑр ӗнтӗ, мифоло­
ги те хӑйне майлӑ чӑнлӑхах, анчах ун тымарӗсем сӗм-аваллӑх 
еннелле каяҫҫӗ. Пурнӑҫ ҫиппи пин ҫул каяллахипе хальхине 
ҫыхӑнтарать. Паянхи ӗмӗрлӗх ҫӑл куҫёнчен сӗткен илет.

Тӗн-тӗшмӗшпе, чӑвашӑн кивӗ ӗненӗвӗсемпе, йӑли-йӗркипе 
ҫыхӑннӑ япаласем «Нарыгире» те сахал. Вёсене авгорӑн пӗгӗмӗшле 
концепцийӗнчен уйӑрса илсе хаклама юрамасть. Сӑмахран, 
юмӑҫ пӑхни, чӳк туни, вёрӳ-суру чёлхин тёсӗсем, ылхан, пехил, 
хура кайӑк -  усал-тёсел палли т.ыт.те. Поэмӑн пӗтӗм ӑш-чикӗ 
мифологилле сывлӑшпа сывлать. Турӑ тӗнчене ултӑ кун хуш- 
шинче пултарнӑ май мӗнле материалпа усӑ курнӑ? Ҫавӑн 
майлах К.Иванов та хӑй поэмин «керменне» мифологи никӗсӗ 
ҫине лартнӑ, мифологи сывлӑшӗпе чём кӳнӗ. Пурнӑҫ материал- 
не вӑл пирӗн ӗмёр пуҫламӑшёнчи историлле чӑнлӑхран илмен, 
унӑн кёрлевлӗ те пӑлхавӑрлӑ событийӗсене асӑрхаман та тейӗн. 
Философи критерийӗсемие виҫсен Силпи ялён сӑнарӗнче (ирхи

сывлӑм пӗрчинче ҫӗр чӑмӑрӗ тӗкӗрленнӗ пек) пӗтӗм чӑваш 
тӗнчи ӳкерӗннине асӑрхатӑн. Вӑхӑт шӑвӗмё-куҫӑмӗ кунта миф 
саккунӗсене пӑхӑнать. Силпи ҫыннисен пурнӑҫӗ, ҫавра юрӑ 
майлӑ, пӗр тапхӑрне сӑнлать автор. Силписен кулленхи пурнӑҫӗ 
ҫут ҫанталӑк чӗрӗлӗвӗ-улшӑнӑвӗпе «юн тымарӗнченех» • ҫыхӑннӑ. 
Мифологилле вӑхӑт хӑйне майлӑ циклран тӑрать: ҫуркунне, 
ҫулла, кӗркунне, хӗлле. Ҫак цикл тӑсӑмӗнче ҫут ҫанталӑк 
чӗрӗлет е ешерсе «ҫимӗҫ кӳрет», вилет. Ҫапла вара, пёр ҫавра 
цикл тепринпе улшӑнса пынӑ май вӑхӑт та шӑвать. Анчах та 
ку хронологие пӑхӑнакан историлле вӑхӑт е «осевое время» тет 
ӑна К.Ясперс мар. Чӑваш ӑнӗнче ял-хуҫалӑх календарей прин- 
ципӗсем хуҫаланаҫҫӗ-ха. Ҫакна Т.С.Пассек та палӑртать. Чӑ- 
ваш халӑхӗн мифологилле ас тӑвӗмӗнче чӑваш ӑс-тӑнён таҫти 
шалти, вӑрани-вӑранми тӗлёрекен «кӗтесӗнче» (подсознани) ҫьш 
ватлӑхӗпе хӗллехи ҫут ҫанталӑк вилӗмне ҫыхӑнтарас ӑнлав 
уираннине асӑнать вӑл (Пассек Т.С. Круг чувашских праздни­
ков. // Академику Н.Я.Марру. M.,-JI., 1935, 465 с.).

Эппин, поэмӑри мифологилле вӑхӑт паллисене пӑхар-ха. 
Реализмла хайлавсенче, сӑмахран, эпир пёрре анчах мар ҫакӑн 
евӗр пуҫламӑша курнӑ: 18...-мӗш ҫулӑн ҫав-ҫав уйӑхӗпе кунӗн- 
че, ҫав-ҫав хулара ҫакӑн пек ӗҫ пулса иртрӗ. Ку ёнтё историл­
ле конкретлӑх. «Нарспи» поэмӑра ӳкерсе кӑтартнӑ пурнӑҫӑн 
«аслӑ юханшывӗ» иуш уйӑхӗн вӗҫӗнчен йӑл илсе, сарӑлса 
каять. Ҫуркунне. Хӗвел ӑшӑтать тӗнчене, ҫут ҫанталӑк чӗрӗлет, 
ешерме пикенет. Халӑхла каласан, «хёл ӑйхинчен вӑраннӑ» 
тӗнчере ҫутӑ ташлать. Кунта тӗнчене тытса тӑракан Хӗвел 
пӗлтерёшӗ шутсӑр пысӑк, унӑн мифологилле пӗлтерӗшӗ ҫухал- 
ман-ха. Автор хӗвеле хӗрӗх хутчен асӑнать, унра магилле 
хӑват пуррине палӑргать. Ку ӗнтӗ халӑх ӗненёвӗпе ҫыхӑннӑ, 
чӑвашсем, хӑйсен йӑлипе, ҫуркуннесерен хӗвеле кучченеҫпе 
кӗтсе илнӗ, «уй-хирсене юр-пӑртан хӑвӑртрах тасатма ыйтнӑ» 
(Денисов П.В. Тӗн пуҫланса кайни. Шупашкар, 1962, 89 стр.)

Маладла иирён куҫ умне илемлӗн те мӑнаҫлӑн сарӑлса 
ларакан Силпи ялӑ тухать. Пуян ял ку, «хула тийӗн инҫетрен». 
Сӑмах май, тӗпчевҫӗсем ҫак вырӑн пирки пур вӑхӑтра та 
шутсӑр хытӑ иккӗленнӗ: ай, чӑнах та пулма пултарнӑ-ши вара 
чӑвашсен те пуян ялсем? Ҫук, капла калани вал эпитет ҫеҫ 
тесе каланӑ нумайӑшё, К.Иванов шурӑ хут ҫине хурапа ҫырса 
хунине ултав тесе, каллех хӑйсемле ҫаптарма тытӑннӑ. Силпире 
Михетерсӗр пуҫне ыттисем ыйткалакан пек чухӑн, пулсан та

аслӑ урамра ҫеҫ пулӗҫ пуянсем, ьпти урамсенче шӑкӑрин выҫӑ 
лараҫҫӗ, унта пуянсем чухӑнсене ӗҫлеттерсе чунёсене илеҫҫӗ т, 
ыт. те., т. ыт. те. Хӑй кӗтӗвӗ патӗнче шӑхлич калакан ача, 
хырӑмӗ выҫнипе, Силпи еннелле пӑхнине халӑх чухӑн пурӑнни- 
пе ҫыхӑнтарнине (литературоведсен хырӑмӗ выҫмасть тейӗн) 
тата миҫе тӗпчев ӗҫӗнче курмарӑмӑр-ши? Ку ӗнтӗ историксен 
тимӗр-бетонланӑ концепцийӗпе тӗревленӗ «чӑнлӑх»: класлӑх принципӗ 
пур ҫёрте те малта пулма тивӗҫ-ҫке! Шел, ҫакӑн пек установка 
ҫамрӑк тёпчевҫӗсене те хӑйсем тӗллӗн шухӑшлама чӑрманга- 
рать-ха. Вӗсем хушшинче те тӗл пулаҫҫӗ-ха Сшши ялӗ пуян пек 
курӑнни вӑл -  психологилле эффект е иллюзи ҫеҫ текенсем. 
Ҫапах та эпир вӗсем хыҫҫӑн каяр мар-ха, ку вӑл шуҫяак, суя 
ҫул. Силпин ытарйми илемёпе пуянлӑхӗ авторӑн художествӑлла 
концепцийӗпе тӳреммӗнех ҫыхӑннӑ. Ҫӑкӑр-тӑвар, укҫа-тенкё, кил- 
ҫурт тёлӗшӗнчен илсен, кунти чӑвашсенчен ытларахӑшӗ чӑнах 
та начар пурӑнмаҫҫё пулас («мулӗ пур-тӑр ҫав вёсен»). Ҫапах 
та ӑс-кӑмӑл, чун пурнӑҫё еплерех-ши вёсен? Мӗн хаклӑрах 
вӗсемшӗн: мул е чун пуянлӑхӗ? Кун пирки Михетер иккёленмен 
нихҫан та: мул пулсан, чуна сутӑн илме те (е сутма та!) 
пулать. Нарспишӗн вара «пуянлӑхра анчах мар, ыр курасси 
ҫыннинчен». Акӑ вӑл тёп конфликт шӑнӑрӗ. Мулпа чунлӑха 
икӗ тёрлӗ курса хаклани, кашниех хӑйӗн тӗрӗслӗхне вӗҫне 
ҫитиччен хӳтӗлени. Ҫапла вара, К.Иванов поэзийӗн вилёмсёрлӗхӗ 
ҫакӑн та лайӑх курӑнать: чӑваш тӑванӑмсем, ҫитет пулӗ 
килтерӗшре, йӑла-йӗрке картинче хупӑнса, хырӑм нушипе ҫеҫ 
сапӑрланса пурӑнма. Чун, ӑс-кӑмӑл ыйтнине те тивӗҫтересчӗ, 
истории магистраллӗ ҫулӗ енне туртӑнар, гуманизм ялавне 
ҫӳлерех ҫӗклер! Ку ӗнтӗ поэта канӑҫсӑрлантарнӑ вун-вун ыйту- 
ран пӗри ҫеҫ-ха, паллах.

Эпир поэма пуҫламӑшне таврӑнар-ха. Ҫут ҫанталӑк чӗрӗлсе 
ешерчӗ, калӑм та иртрӗ. Чӑваш акана тухма хатӗрленет. 
Ҫакӑн пек илемлӗ тапхӑрта Силпире ытарайми хитре Нарспи 
ӳссе ҫитённине пӗлтерет пире автор. Ашшӗ ӑна ҫураҫса та 
хунӑ иккен. Ҫут ҫанталӑкпа силписен пурнӑҫӗ пӗр кӗвёпе 
«ташлаҫҫӗ» тейӗн, ҫак параллелӗхе вӗҫне ҫитичченех йӗрлеме 
пулӗччӗ: «пиҫсе ҫитнӗ» Нарспи мӑшӑрланать, йёркипе ача га 
ҫуратмаллаччӗ унӑн... Ҫавӑн пекех ҫут ҫанталӑк та, уй-хир те 
хӑйӗн «туйне» тӑвать: силписем суха туса, тырӑ акаҫҫӗ, ҫӗр 
пётӗленет, ҫуратма хатӗрленет. Ҫӗр хӗсёр мар, анчах Нарспи 
ҫут ҫанталӑк панӑ тивне пурнӑҫлаймарӗ -  ӑна ирӗксӗрлерӗҫ.

Акӑ мӗнре трагеди.
Поэмӑра ҫут ҫанталӑк хӑйӗн ёмӗрхи саккунӗпе пурӑнать. 

Чӑваш тӗнче туйӑмӗ этемпе ҫут ҫанталӑк хушшинчи аслӑ 
ҫыхӑнӑвӑн пин-пин «ҫиппине» сисӗмлӗн туять. Чӑваш -  хӑй те 
ҫут ҫанталӑк ачи, ӑна пӑхӑнтарас, унпа хуҫаланса туйӑм 
уншӑн ют-ха. ҫавӑнпа хура вӑрманран хӳтлӗх кӗтеҫҫӗ час-часах 
поэма геройӗсем, ун ытамӗнче чунне сиплеҫҫё. Куита мифоло- 
гилле ӑн ёлӗкхиллех, кирёк тивниех «тасан» упранать-ха.

«Ҫӑтмах пекех туйӑнать Силпи чӑваш ялёнче» тет автор. 
Эпир ӗненетпёр. Пин ҫул упранакан йӑласемпе вӑйӑ-уявсенче 
мӗн чухлӗ поэзи! «Ҫӗр ҫӗмӗрсе каччӑсем ташлаҫҫӗ», калӑм 
эрнинче ӗҫкӗ-ҫикӗ туса савӑнаҫҫӗ чӑвашсем, тӑван тӑвана, 
ратне-хурӑнташа хӑналать. Ак ҫак «кодексра» хресчен чунё 
яриех уҫӑлмасть-и вара:

Нумай ӗҫле, нумай ҫи,
Хытӑ тарла, хытӑ ӗҫ!

Ҫӗр ӗҫченӗн нушине ӑнланакан ҫын кунашкал морале 
сивлеместех. Акана тухнӑ хресчен турра кӗл тӑвать: «Эй, 
турӑҫӑм, сывлӑх пар, акнӑ тыррӑма ӑнтар!» Поэмӑра авалхи 
чӑваш йӑлисенчен нумайӑшӗ йӑлтӑркка енӗпе тухать вулакан 
куҫё умне. Анчах та акӑ мӗн: автор пӗрре те этнографизм енне 
сулӑнмасть, икӗ-виҫё сӑмахпа, сӑрсене перекетлесе ӳкерет вӑл 
йӑла-уявпа ҫыхӑннӑ самантсене. Этнографшӑн ҫигелёксӗр пулӗччӗҫ 
ҫав тулли мар ӳкерчёксем, вӑл пӗтӗм процеса мӗн пуҫласа 
вӗҫне ҫитиччен курас тейӗ. 'Эстетика виҫипе, пӗр-пӗр йӑла 
пулӑмӗн эстетикӑлла енӗпе философилле пёлтерӗшӗ тӗпре. К.И­
ванов поэт та, художник та пулнӑ май искусствӑн чи шалти 
вӑртгӑнлӑхӗсене уҫма вӑй ҫитернӗ: вӑл икӗ-виҫӗ йӗрпе халь- 
халь ҫурӑлас пек «папкасем» ҫеҫ ӳкерсе хурать. Вӗсем вара 
пирён чуна сӗртёнсе, ҫурӑлаҫҫё пӗтӗм илемӗпе, сарӑлаҫҫӗ. Ку 
ёнтӗ вулакан чунё мӗн тери ҫунатлӑ пулнинчен нумай килет.

Ҫакна май поэтӑн типлӑх ӑсталӑхӗ пирки кӗскен каласа 
хӑварасшӑн. К.Иванов поэмисенче реализмла типизаци принци- 
пёсем пачах тӗл пулмаҫҫӗ. Уйрӑмах индивидуализаци принципӗ 
поэт палитринче ҫукки куҫа тирӗнет. К.Ивановӑн типлӑх прин- 
цииӗсем пачах урӑхла. «Нарспире» ӳкернё сӑнарсем икӗ ушка­
на пайланаҫҫӗ: пёрисем этем ирӗкёшӗн тӑраҫҫё, теприсем ёмёрхи 
йӑлапа пурӑнасшӑн. Ҫак икӗ ушкӑн вӑл ырӑпа усалӑн абсграк- 
тлӑ символланӑ палӑрӑмӗ те. Варринче тӑрас текен тӗрек 
тупаймё кунта. Типсем вырӑнне символсем пирён умра. Икӗ

ушкӑнне те контраст мелӗпе хире хирӗҫлетнӗ. Семиотика месле- 
чёпе тишкерме ытла та меллӗ пулмалла «Нарспири» сӑнарсен 
системине. Семиотиксем хайлавӑн пӗтём ӑшчикӗпе формине 
хӑйне майлӑ «паллӑсен» чӗлхине куҫараҫҫӗ. Ҫавӑн пек паллӑ- 
сем поэмӑра ҫиелтенех курӑнаҫҫӗ: сӑмахран, Нарспи -  хитре, 
Сетнер -  чухӑн, йӑваш, Михетер -  пуян, Тӑхтаман -  хаяр та 
нёрсёр. Поэт ҫурма тонсене кӑмӑлламасть. Кунта эпир тёп 
«паллӑсене» ҫеҫ кӑтартрӑмӑр. Вӗсем пёри те улшанмаҫҫӗ, 
сюжет аталаннӑ май эпир вёсен тӗрлӗ комбинацийӗсене ҫеҫ 
сӑнама пултаратпӑр. Реализмла искусствӑри пек, характерсен 
аталанӑвӗ-улшӑнӑвӗ пулма тивӗҫ мар кунта. Пёр сӑмахпа, 
К.Иванов романтизм типизацийӗн майӗ-мелӗсемпе усӑ курать. 
Трагеди жанрёнче вара ку вырӑнлӑ та (жанр ыйтӑвёсене эпир 
кунхинче хускатмӑпӑр).

Ҫапла вара эпир ҫак шухӑш патне пырса тухатпӑр: поэма 
авторё ёмёртенех килекен чӑваш пурнӑҫӗн теп енӗсене, чӑваш 
тӗнчине масштаблӑн пӗтӗмлетсе сӑнлать, халӑх чунне (чӑваш 
чунӗ -  кайӑк чунӗ) уҫса пама тӑрӑшать. Акӑ текста тепёр хут 
пӑхса илер эппин, «чӑваш» сӑмах «халӑх» синониме иккенни 
тӳрех курӑнать унта. «Силпи чӑваш ялӗнче», «ахӑр кунти 
чӑвашсен», «мӗнле чӑваш еҫмен-ши?!, «выртать чӑваш улпут 
пек», «чӑваш часах урӑлмасгь», «чӑваш ҫынни ҫывӑрать», 
«пӗтрё чӑваш ӗмӗрӗ», «чӑваш кӗпи улача», «ӗҫчен чӑваш 
вӑкӑр пек», «чӑваш хире тухмарӗ», «чӑваш ларать мунчин- 
че»...

XVIII-XIX ӗмӗрсен чиккинче нимӗҫ романтикӗсем, поэзипе 
философие «пӗтӗҫтерсе», ҫёнӗ мифологи пултарас ыйтӑва лар- 
таҫҫӗ. Вёсен гаухӑшӗпе, часах поэзин «ылтӑн ӗмӗрӗ» килсе 
ҫитмелле. Вёсем «мифологилле чӑнлӑхран» культ туса хураҫҫё. 
Эпир халлӗхе конкретлӑ фактсем ҫине таянмастпӑр пулин те, 
К.Иванов нимӗҫ романтикӗсен программипе паллашма пултарни 
пирки иккӗленместпӗр. «Нарспи» -  чӑннипех те ҫӗнӗ вӑхӑтри 
«мифологи». Эпир ҫӳлерех асӑннӑччӗ ёнтё: поэт философилле 
чӑнлӑха ҫӗнӗ самана (революци тапхӑрӗ) ҫыннин класла-полити- 
кӑлла тавракурӑмёнче шырамасть тесе. Автор хамӑрӑн авалхи 
несёлӗмӗрсемпе йӑх пуҫӗсем пурнӑҫа мӗнле йӗркелесе пынине, 
тӑван чӗлхепе чӑваш чунне епле упраса, паянхи куна ҫитернине 
ӑнкарма тӑрӑшать темелле. Чӑваш вырӑспа е ытти халӑхсемпе 
хутшӑнма та пикенмен-ха -  поэмӑра ют чӗлхерен илсе усӑ 
курнӑ пӗр сӑмах та ҫук. Тап-таса та шӑнкӑрти чӑваш чӗлхипе

ҫыракан поэт тӑван сӑмах хевтине туйтарать. Тӗнӗ те чӑваш- 
сен хӑйсен-ха, вӑл -  чи авалхи асаттесем куҫ пек упраса, 
тирпейлӗн тытса пынӑ пуянлӑх. Вырӑс тӗнӗн шӑрши те сисён- 
мест Силпире, апла-тӑк колонизаци хӗҫӗ ҫитеймен. Ҫеҫпӗл 
калашле, «авалхи ӗмӗрсен ӗмӗлки хыҫӗнче чӑваш ҫӗрӗ» поэта 
курӑнать. Нумай сӑн-пулӑм кунта каҫ сӗмӗ-чаршавӗпе витӗннӗ 
ӗнтӗ, мӗн чухлӗ «шаларах» кёретӗн, ҫавӑн чухлӗ мифологи 
тӗнчи уҫӑмлӑрах палӑрать-ҫке-ха, тӗрлё маги хӑвачӗ чӗрӗлет. 
Турӑпа Хӗвел чӑвашӑн пурнӑҫне сӑнаса, «витём парса» тӑни 
куҫ умӗнчех. Ҫавӑнпа та «турӑ ҫырни», пӳлӗхҫӗ ирӗкӗ ҫынсене 
пӑхӑнтаракан хӑват тата тӗшмӗше ӗненме хистекен пулӑмсем 
шутланаҫҫӗ. Ваттисене асӑнасси -  сӑваплӑ йӑла; сиплисем чӳк 
тӑваҫҫӗ, ырра-усала ҫырлахтарма тӑрӑшаҫҫӗ, унсӑрӑн инкек 
пулать.

Акӑ пёр эпизода тӗсесерех пӑхар-ха. Трагедилле ӗҫ-пуҫсем 
хускалса кайсан, Сетнер амӑшӗ юмӑҫ патне утать. Ҫак сыпӑк- 
ра К.Иванов ӑсталӑхӗ, авалхи грексен трагикӗсенни пек, чӑн- 
чӑн классикӑлла трагеди шайне ҫӗкленет. Ватӑ юмӑҫ хӑй ӗҫӗн 
ритуалне сумлӑн тӑвать, хӑйӗн вӑрттӑнлӑхӗнче темле асамлӑх 
пуррине туйтарать. Грексен ку ӗҫӗ оракулсемпе жрецсем туса 
пьшӑ. «Шурӑ старик» хура пӳртре ҫӑпатине сапласа ларать. 
Шалта тӗттӗм, тӗнӗ пек ҫеҫ чӳрече. Пӳртре хӑйне евёр магилле 
сывлӑш хуҫаланать. Юмӑҫ -  Сетнере усал-тӗсел ернин сӑлтавне 
ӑнкарма пултаракан ҫын. Вӑл пӳлӗхҫӗ ҫырнине вулать. Кунта 
кашни деталь пёлтерӗпшё. Акӑ тёнёрен хӗвел ҫути кӗрсе 
юмӑҫӑн кӑвак ҫӳҫӗ ҫине ӳкрӗ, ӑна ҫутатрё. Ҫак асамлӑ ҫыхӑну 
Сетнер синкерне тӗшмёртме пулӑшать те -  Хӗвел хӑй хурать 
тейӗн ваттин чӗлхи ҫинчи ҫак сӑмахсене:

«Ҫамки шӑтӑк - хупӑнмӗ,
Чӗри татӑк -  сьшӑнмӗ».

Турри ҫапла ҫырнӑ иккен. Трагедире ҫакӑн евӗр пӗлтерни 
вӑхӑт ҫитсен яланах пурнӑҫланать, унтан иртме те, пӑрӑнса 
юлма та ҫук. Ҫак чӑнлӑха Сетнер вилӗмӗ ҫирӗплетсе парать 
вӗҫӗнче. Геройӑн урхамах учӗпе икӗ вӑйлӑ алли пур, анчах та 
вӗсем ӑна пулӑшаймаҫҫӗ -  шӑпи («усал тӗнче») унран вӑйлӑ- 
рах. Автор сӑмахӗнче Сетнер пирки: «мӗскӗн» тени пур, кая- 
рахпа: «чирлӗ Сетнер» те тенӗ. Ку -  кӗрешӳҫё мар. Хӑй 
чысӗпе ӑраскалне хӳтӗлеме паттӑррӑн ҫӗкленнӗ Нарспин хӑй 
ҫинех шанма тивет, айккинчен пулӑшу кётме ҫук. Ҫапла вара, 
«Нарспире» юмӑҫ сӑнарӗнче чӑн-чӑн мифологилле магилӗх пур-

рине куратпӑр, унӑн художествӑлла функцийӗ -  трагизма та- 
рӑнлатассинче.

Е тата Нарспи «вилӗм яшки» пӗҫернине илсен, кунта та 
ҫьшсен ӑс-кӑмӑлӗ мифологи тӗнчин ырӑ-усал вӑйёсемпе тарӑ- 
нӑшранах ҫыхӑннине, вёсен мӑн хавалне туйса тӑнине асӑрха- 
ма пулать. Наркӑмӑшӑн хаяр хӑвачӗ чӑннипех хӑй ӗҫне тутӑр 
тесе, Нарспи яшка вӗретнӗ май вӗрӳ-суру чӗлхипе усӑ курать. 
Нарспишӗн ку вӑйӑ мар, вӑл ҫын вёлерме хатӗрленет. Апла 
пулсан, магилле вӑй-хӑватсене ҫураҫтарса, вӗсенче пулӑшу 
шырамалла ун. Кунта каллех трагеди психологизмӗ чи ҫӳлти 
шая ҫӗкленет -  Нарспи ҫур утӑм тусанах тӗпсӗр шырлана 
чӑмас пек туять хӑйне, пӗтсен пӗтем, урӑхла май ҫук тет. 
Тӑхтамана наркӑмӑшлӑ яшка пӗтерчӗ, анчах та Нарспи пурпӗр 
ун «тыткӑнӗнчен» хӑтӑлаймасть-ха: тухса тарнӑскерпе юнаша- 
рах «вӑрман ӑшӗнче хура кайӑк чайлатать», Тӑхтаман чунӗ 
арӑмне шыранӑнах туйӑнать. Мифологилле ӑншӑн вилнӗ ҫын 
чунӗ ӳтӗнчен уйрӑлса хӑй тӗллӗн ҫӳрени -  чӑн пурнӑҫах.

К.Иванов ҫырнисенче мифологипе тӗпрен ҫыхӑннӑ магилле 
пулӑмсем татах та нумай тӗл пулаҫҫӗ. Статьяра вӗсем ҫинче 
тӗплӗн чарӑнса тӑраймӑпӑр. Юлашкинчен чӳк пирки ҫеҫ 
кӗскен каласа хӑварасшӑн. Поэт «Ҫырнисен пуххинче» (1957) 
чӳк йӑлипе ҫыхӑннӑ пуян материал пур. Ӑна вӑл хӑй ҫуралса 
ӳснӗ тӑрӑхри чӑвашсем хушшинче ҫырса илнӗ. Вӑл вӑхӑтра ку 
йӑлана чӑваш ҫирӗп тытса пынӑ-ха. «Шуйттан чури» трагеди, 
«Тӑлӑх арӑм» поэма, сӑмахран, чӳкпе вӗҫленеҫҫӗ. «Нарспире» 
те, ман шутпа, ӗҫ-пуҫсем чӳкленипе вӗҫленеҫҫӗ. Анчах та кунта 
лаша выльӑх мар, ҫынсем чӳкленеҫҫӗ. Ҫакӑнта ку таранччен 
асӑрхаман вӑрттӑнлӑх пурах пек. Авторӑн философилле тарӑн 
шухӑш тёкӗрӗнче чӑваш халӑхӗн историлле шӑпипе кун-ҫулӗ 
сӑнланман-ши? Епле пулсан та гени калас тени -  пӗр кунлӑх 
чӑнлӑх мар. Геройсен вилӗмӗ (пиллӗк таран) чӑваш халӑхӗ 
пӗтессипе ҫыхӑннӑ тесех ҫирӗгшетмӗпёр. Ҫапах та ҫакӑн пек 
йышпа чӳклени пӗчӗк Сентти (хамӑр наци пуласлӑхӗ) телейёшён 
иулмарӗ-ши вӑл? Аслӑ ӑру -  Михетер, карчӑкӗ, Тӑхтаман -  
суя турра (мул-пуянлӑха) пуҫ ҫапса, пӳлӗхҫё кӑмӑлне юрай- 
марӗҫ, паллах. Нарспипе Сетнер (тепӗр ӑру) ваттисенчен киле- 
кен чуралӑх йӗркине сивленипе ҫеҫ ӑна улӑштарма ҫуккине 
ӑнланчёҫ. Ирӗксӗрленине тӳсейменскерсем, урӑхла хӗҫ-пӑшал 
ҫукран, хӑйсем ирӗкёпе чӳкленчӗҫ. Сетнер ҫамки ҫине картни 
те ҫакӑнтах кӗрет вӑл. Этем хӑйне хӑй чӳклени -  паттарлӑх-

ҫке вӑл, уйрӑмах ун тӗслӗхӗ килес ӑрусемшӗн кирлӗ. Камӑн та 
пулсан ҫӗкленмеллех-ҫке чуралӑх йёркисене хирӗҫ. Чӳкленес 
пулать.

Кам татса калё: мён чухлӗ чӗрӗ вӑй, шанчӑк, хавхалану 
хавалӗ панӑ Нарспипе Сетнер чӑваш тӑван пулса ҫёр ҫине 
килнӗ ӑрусене?!

Г.Я.Хлебников 
КАМ -Ш И ВӐЛ НАРСПИ: 

идеал-герой е трагикӑлла йӑнӑшакан 
ҫын сӑнарӗ?

Юлашки вӑхӑтра пирӗн дисскусисенче хамӑрӑн наци мух- 
тавне -  Константин Иванов ҫырнӑ «Нарспи» поэмӑна -  хурлас 
е тиркес туртӑм палӑра пуҫларё. Ырӑ ҫын сӑнарс пулма 
пултарать-ши упӑшки ҫине алӑ ҫӗклекен, ӑна вӗлерсе пӑраха- 
кан хёрарӑм? -  теҫҫӗ ҫав тиркевҫӗсем.

Кунта сӑмах хӑйне хытӑ хӗнесе асаплантаракан упӑшкин- 
чен хӗн куракан Нарспи пирки пырать. Михетерпе арӑмӗ 
хӑйсен илемлӗ те ёҫчен хӗрне ирёксӗрлесех ватӑ та юратман 
ҫынна Тӑхтамана, вӑл пуян тесе, качча пама калаҫса татӑ- 
лаҫҫӗ. Нарспийӗ вара, унччен ашшӗ-амӑшё каланине яланах 
итленӗскер, вёсен ирёкӗнчен тухса, хӑйӗн чунтан юратакан 
савнийӗпе Сетнерпе туй умён вӑрмана тарса пытанать. Анчах 
Михетер тарҫисем вӗсене тул ҫутӑпсан шьфаса тупаҫҫӗ, тытса 
килеҫҫӗ. Ашшӗпе амӑшӗ хёрне хытӑ хёнеҫҫӗ, Сетнерне йытӑ 
пек туллаҫҫӗ. Нарспие вара вӑл юратман ватӑ пуяна Тӑхта- 
мана ирӗксёр качча парса... селӗм туй тӑваҫҫӗ. «Пысӑк туй та 
пӑсӑк туй...» -  тесе тӗксе идет поэт. Нарспи йӑваланса 
макӑрать, ашшӗ-амӑшне ӳкӗтлет -  усӑсӑр.

Каярахпа Нарспи упӑшки хӑйӗн пулас арӑмӗ туй умён 
савнийӗпе вӑрмана тарса кайни ҫинчен пӗлет те, кӗвӗҫнипе, 
арӑмне урса кайса тенӗ пек хӗнеме тьггӑнать. Ҫине-ҫинех 
малашне те унӑн саламачӗ «анать-ҫке пӑтаран». Анчах Нарспи, 
чӑтать-чӑтать те юлашкинчен чун хавалне пухса... хаярланса 
каять, хӑйӗн ватӑ та пӳтсӗр упӑшкине... пӗтерме шутласа 
хурать. Пӗррехинче вара, макӑрса та ылханса, вӑл наркӑмӑш- 
лӑ яшка пӗҫерет, акаран килнӗ путсӗр упӑшкине ҫитерет.

Тӑхтаман хытӑ асапланса,,, вилсех каять. Ҫапла, хӑрушӑ та 
тискер ӗҫ тӑвать Нарспи!

Анчах кама айӑпламалла-ши ҫак хура ӗҫшён? Нарспи, 
чӑн та, тӳрремӗнех айӑплӑ. Анчах вӑл ҫеҫ-ши?.. Чӑн пурнӑҫра 
та ҫынна суд тумасӑр айӑпламаҫҫӗ. Ахальтен мар суд кодекс- 
ӗнче «презумция невиновности» текен закон пур. Тепӗр чухне 
пурнӑҫ хӑй питех те йывӑр, кӑткӑс лару-тӑрӑва кӗртсе ӳкерет. 
Калӑпӑр, вӑрӑ-хурах тапӑнсан, айӑпсӑр ҫыннӑн темӗнпе те (ҫав 
вӑхӑтра пӑшалпа та) хӳтӗленме ирӗк пур.

Тепӗр енчен, илемлӗ хайлава тишкерсе тӗрӗс хаклас тесен, 
искусствӑпа вӑл ӳкерсе паракан чӗрӗ пурнӑҫ хушшинче пысӑк 
уйрӑмлӑх пуррине шута илме тивет. Илемлӗ литература, чӑн 
пурнӑҫах сӑнланӑ чухне те, ӑна чи пысӑк илем вигӗр -  идеал 
витӗр -  сӑнласа парать. Ҫав илемлӗх ҫутинче пурнӑҫӑн пыта- 
рӑнчӑк та тарӑн енӗсем яр уҫҫӑн курӑнса каяҫҫӗ: эпир унччен 
асӑрхаман ыррипе усалли, начаррипе лайӑххи т.ыт.те. куҫ умне 
тухаҫҫӗ. Вара эпир, вулакансем, кӗнекере ҫырса кӑтартнӑ 
ӗҫсене хамӑрах хаклама тытӑнатпӑр. Пурнӑҫри тӗрӗслӗхпе суя- 
лӑха ҫивӗччӗн уйӑракансем пулса тӑратпӑр.

Эппин тимлёрех пӑхса тухар-ха «Нарспи» поэмӑна: мӗнле 
тӗллевпе, мӗнле пурнӑҫ чӑнлӑхӗпе уҫса кӑтартасшӑн ҫырнӑ-ши 
ӑна поэт? Ӑҫталла кайма, мӗн тума чӗнесшӗн вӑл пире?

Константин Иванов тӗлӗнмелле ӑста, ҫав тери пултаруллӑ, 
генилле поэт пулнӑ. Вӑл сисӗмлӗ лирик, тарӑн психолог- 
тишкерӳҫӗ, ӑста художник, сӑнарлӑ чӗлхе ӑсти. Вӑл хӑйӗн ырӑ 
геройӗсене чӑн-чӑн чӑваш ҫьганисен кӑмӑлне, наци характерӗн 
пархатарлӑ енӗсене парса пире питё ҫывӑх та хаклӑ тӑвансем 
пек тӑвать.

Мӗнешкел илемлӗн, хӗвел йӑлкӑшса тухать акӑ пирӗн ума 
хӗр чухнехи Нарспи! Вӑл ырӑ кӑмӑллӑ, питӗ ӗҫченскер, тин ҫеҫ 
ҫурӑлнӑ чечек пек чӗрӗ куҫлӑ, чӗвӗлти чӗкеҫ сассиллӗ, чӑн-чӑн 
айӑпсӑр чун темелле. Хавхаланса, юратса ҫеҫ ӗҫлет вӑл ашшӗ- 
амӑшӗн килёнче: юрла-юрла тӗрӗ тӑвать, пир тӗртет, хӑна 
килессе пӗлсенех -  чӑвашӑн ырӑ йӑлипе тутлӑ апат хатӗрлеме 
тытӑнать. Каҫхине вара вӑййа тухса хӑйӗн хаваслӑ сассипе, 
юррипе, куллипе тантӑшсен кӑмӑлне ҫёклентерет, хавхаланта- 
рагь, савӑнтарать.

Мӗнрен килет-ши Нарспин хӗр чухнехи илемӗпе телейё? -  
Ҫут ҫанталӑк панӑ вӑй-халӗпе киленсе, шухӑш-туйӑмне путар- 
масӑр хӑйён чунне хӗсгермесӗр ырӑ та ҫепӗҫ кӑмӑлне ирӗке

ярса пурӑннӑран, тусӗ-юлташёсемпе пархатарлӑ пулнӑран. Кун­
та, паллах, талантлӑ поэтӑн чун-чӗри пуян, ӑсӗ-сисӗмӗ ҫивӗч 
пурнӑҫа тарӑн пӗлни сисӗнеҫҫӗ. Ҫакӑнта, поэт хӑйӗн аслӑ 
учителӗн Иван Яковлевич Яковлевӑн ҫутлӑхпа гуманизм идей- 
исене ӑша хывни, вёсене малалла аталантарни те палӑраҫҫӗ. 
Ку вӑл, чи малтан, -  тӑван чӑваш халӑхне чунтан юратса ӑна 
малалла кайма мӗнпур вӑй-халпа, пултарулӑхпа тӑрӑшасси, 
ӑна тӗттӗмлӗхрен ҫутта тухма пулӑшасси. Ҫав вӑхӑтрах ҫамрӑк 
поэт француз гуманисчӗн Руссон вӗрентӗвне те питё кӑмӑлланӑ: 
этем, ҫут ҫанталӑк ачи, ҫут тӗнчепе килӗштерсе, ҫынна ҫутта 
тухма пулӑшсан ҫеҫ телейлӗ пулма пултарать текен шухӑшне 
уйрӑмах чӗре ҫумне илнӗ. Ҫавӑнпах пулӗ, «Нарспи» авторе 
хӑйӗн ырӑ геройӗсене ҫут ҫанталӑкпа та, халӑх пурнӑҫӗпе те 
тачӑ ҫыхӑнтарса уҫса парать.

Кунта тата «Нарспи» поэмӑна ҫырнӑ тапхӑрта пӑлхавӑрлӑ 
самана пулнине, Раҫҫейри пӗрремӗш революции (1905-1907) 
пысӑк витӗмне палӑртмалла. Константин Иванов, чӑваш ялӗ- 
сенче чухӑн хресченсем ҫӗр сахаллипе тарӑхса пурӑннине, 
патша самодержавийӗ вырӑс мар халӑхсене уйрӑмах хӗстернине 
курнӑскер, Чӗмпӗрти рабочисемпе студентсен ҫивӗч ыйтӑвёсене 
кӑмӑлланӑ. Кун ҫинчен Кёҫтентин французсен революцилле 
шухӑшлӑ «Марсельеза» юррин сӑввине вырӑсларан чӑвашла 
куҫарни те лайӑх иалӑрать. Унта революци шухӑшӗ поэтӑн 
уҫҫӑнах курӑнать: «Вӑранӑр, тапранӑр, чӑваш ҫыннисем! Тап- 
ран эс вӑрҫма, выҫӑ халӑх!» -  тесе, юрра тӑван халӑхшӑн та 
чӗнӳллӗ тӑвать. Анчах ҫакнашкал пӑлхавлӑ шухӑшлӑ юрӑ 
тексгне чӑвашла куҫарнӑшӑн ҫамрӑк поэта Чӗмпӗрти чӑваш 
шкулӗнчен кӑларса яраҫҫӗ. Ӑна нихӑш вӗренӳ ӗҫне те илмелле 
мар тӑваҫҫӗ. Анчах поэт кӑмӑлланӑ, ҫырма та хавхалантарнӑ 
учителӗ Иван Яковлев, кӑшт тӑхтасан, ӑна каллех хӑйӗн 
шкулне чӗнсе илет, чӑваш чёлхипе вӗрену кёнекисем тата 
илемлё хайлавсем, вырӑс т.ыт. литературӑсен паллӑрах ача- 
пӑча хайлавёсене чӑвашла куҫарса кӑларас ӗҫе хутшӑнтарать.

Ҫав вӑхӑтра ёнтё Константин Иванов, пурнӑҫӑн сивлек 
енӗсене лайӑх пӗлсе ҫитнӗскер, «Нарспи» поэма шӑрантарса 
кӑларать. Унта вӑл чӑваш халӑхӗн ӗлӗкрех пулса иртнӗ ӗҫӗ- 
хӗлне, авалхи йӑлисене сӑнласа кӑтартнӑ май паянхи пурнӑҫ- 
шӑн та ҫивӗч ыйтусем хускатать. Этем вӑйлӑ, анчах хаш-пӗр 
енӗпе вӑл вӑйсӑр та, тет вӑл.

Ҫакӑ ҫутӑ тёнчере

Вӑйли ҫук та тӗнчере:
Шывсем ҫинче, ҫёр ҫинче 
Хуҫа пулса вӑл тӑрать.
Анчах вӑйлӑ этем те 
Хӑй тӗнчине пӑхӑнать.
Укҫапала эрехех 
Ҫьшна ӑсран кӑларать.

Акӑ вӑл, поэт шухӑшӗпе, этеме телейлӗ пулма чӑрмантара- 
кан тӗп сӑлтавсенчен чи пысӑккисем. Ҫынсене эрех ӑфан 
кӑларнине эпир паянчченех куратпӑр-ха. Аслӑ поэт ҫак усал 
хӑнӑхӑва хыттӑн сивлет. Поэма пуҫламӑшӗнчех эпир аслӑ уяв 
вӑхӑтӗнче хӑш-пӗрисем эрех ытларах ӗҫсен, пылчӑк ҫинче 
йӑваланса выртакан е мухмӑрпа супакан ҫынсене куратпӑр, 
вӗсем ака-сухана вӑхӑтра тухайманшӑн пӑшӑрханатпӑр.

Анчах ун чухнехи саманара тата хӑрушӑрах йӑла-йёрке 
ҫирӗпленнё: пуянлӑха, укҫа-тенке ҫынлӑхран та ытларах хаклас- 
си, ун умӗнче пуҫа таясси. капитализм аталанса, вӑйланса 
пынӑ май халӑхӑн пӗтӗм пурнӑҫ йӗрки мул вӑйне пӑхӑнасси 
ҫинче никӗсленсе тӑма пуҫлать. Ҫавӑ ҫынсене тан- мар тӑвать 
те ӗнтӗ: пуяннипе чухӑнни, хисеплипе шутсарри ҫине пайлать. 
Социаллӑ танмарлӑх аталанса пынипе тӑван енчех курса ӳснӗскер, 
К.В.Иванов ҫавнашкал киревсӗр йӑласене, трагедилле пулӑмсе- 
не ҫивӗччӗн питлесе кӑтартса парать те ӗнтӗ «Нарспи» поэмӑ- 
ра. Чӑннипе илсен, К.Иванов Михетер пек хӑйӗн пӗртен-пӗр 
хӗрӗн телейне ӑнланман, мӑк пусса илнӗ чёреллӗ косерватор- 
пуянсене сивлесе те тӑрӑхласа ҫырать. Апла пулсан, поэт 
кӑмӑлӗ -  таса та хӗрӳллӗ юратупа ирёклӗх енче!

Анчах... тӗрӗс тӑвать-ши Нарспи хӑйӗн усал упӑшкине 
вӗлерсе? Ӑслӑ та ырӑ чун-чӗреллӗ ҫынсем, пӗтӗм халӑх ырлать- 
ши кунашкал хаяр ӗҫе? Ҫук пулӗ. Нарспи чӗринче те Тӑхтаман 
вилсе кайнӑ хыҫҫӑн айӑп туйӑмӗ вӑранать: ҫыныа, чӗр чуна 
хӗрхенни те, турӑпа усал-тӗселрен хӑрани те -  пурте пур ҫав 
туйӑмра...

Пӳртри-сётел пукансем 
Хӑратаҫҫӗ арӑмне,
Пайтах гйхрёҫ шеллесе 
Хуҫин сивё виллине;
Анчах ҫӗрле пулчё те 
Сӗм хупларӗ пӳрт ӑшне 
Хӑйён вӑрӑм аллипе 
Хӑратать вӑл Нарспие.

Чӗрӗлӗхпе тӗрӗслӗх сӑпки -  Ҫӗр чӑмӑрӗ ҫинчи пӗтӗм ҫут 
ҫанталӑк -  хӑйӗн тӗп законне -  чи хаклӑ тӗрӗслӗх йӗркисене- 
пур чӗр чунпа ешӗл ӳсен-тӑрана хӳтӗлесе малалла аталантара- 
кан йёркесене пӑснӑшӑн тӑвӑнса асапланать. Ырӑ пек туйӑнать 
ҫак ӳкерчӗксенче. Чӑннипе ку -  Нарспи чунӗнче айӑп туйӑмӗ 
вӑранни, ҫылӑх туйӑмё кӑшлама тытӑнни. Ку турра ӗненекен 
вӑл таса чун-чӗреллӗ ҫын, хӑйӗн пурнӑҫне те, тӗрёслёхе те 
хӳтӗлесе питех те усал, киревсӗр ӗҫ тунипе -  Этеме вӗлернипе 
-  хӑйне нихҫан каҫарми куляннипе, чӗрипе ҫунни.

Кунта Нарспи асап тамӑкӗнче ҫуннӑн туйӑнать пире. По- 
этӑн ҫак тӗлӗнмелле вӑйлӑ сыпӑкне вуласан, эпир те чунпа 
кисренетпӗр, Нарспие хытӑ хӗрхенетпӗр...

В.И .Сергеев
К.В.Иванов хайлавӗсенчи ырӑ тага усал 

сывлӑш сӳреткисем тата вёсемие витӗнекенсен 
ячӗсем сӑнарланни

Ҫӗр ҫинче икӗ хӑватлӑ вӑй пур: ырӑ тата усал. Ырӑ тата 
усал терминсем (вырӑсла:добро и зло) этика категорийӗсем, 
вӗсем ҫыисен кӑмӑл-сипет пахаиӑхӗсене палӑртмалли социаллӑ 
пулӑмӑн хаклавӗсем шутланаҫҫӗ. Этика вӑл -  мораль ҫинчен 
вӗрентекен наука. Этика шутне виҫеллӗ (нормативлӑ) этика 
тата мораль теорийӗ кёреҫҫӗ. Виҫеллӗ этика ырӑпа усала пӗр- 
пёринчен уйӑрса тата ҫав хушӑрах пӗр тӗвӗре тытса тӗпчесе 
пӗлет.

Ырӑпа усал текен этика категорийӗ малтанах этем ӑславӗнче 
ҫынпа ҫын хутшӑнӑвӗн никӗсӗ ҫипче амаланать: хутшӑнура ҫйн 
тепӗр ҫыншӑн ырӑ е усал пулма пултарать. Кайрантарах ҫак 
ӑнлав турӑсем ҫинё куҫать. Ҫынна ырӑ тӑваканнисем -  ырӑ 
турӑсем е ырӑсем, усал е сиен кӳрекеннисем -  усал е хаяр 
сывлӑшсем. Сывлӑш (дух, лат. spiritus) -  турӑ, этемрен ҫӳлерех 
тӑракан ӑнлаври палӑрӑм, ӑна чылайӑшӗ курмаҫҫё, анчах вӑл 
пуррине ёненеҫҫӗ.

К.В.Иванов хайлавӗсенче ырӑ тата усал сывлӑш ячӗсем 
курӑмлӑ палӑрса тӑраҫҫё. Ыррисем: турӑ, ырӑ, пӳлӗхҫӗ, пирёшти;

усаллисем: усал (усал-тӗсел), шуйттан (шурӑ шуйттан), аҫтаха, 
хӑямат, йӗрӗх т. ыт. те.

Ҫавӑнпа пӗрлех аслӑ поэтӑмӑрӑн сӑвви-юррисенче тепӗр 
пӗр-пӗрне хирёҫлесе таракан 'пулӑм палӑрать: ҫӑтмах тата 
тамӑк. Ҫӑтмах -рай, савӑнӑҫлӑ (хуйхӑсӑр) пурнӑҫ (А XIII, 50). 
Ӗненекенсем каланӑ тӑрӑх, ҫылӑхлисем тамӑка (е тамӑк хуранне) 
лекеҫҫӗ, ӗмӗр хурлӑх кураҫҫӗ. (А XIII, 174), ҫьшӑхсӑррисем 
ҫӑтмахра пурӑнаҫҫӗ, ҫӑтмах (тутлӑх) -  савӑнӑҫлӑ пурнӑҫ (А 
XIII, 50). Ҫӑтмаха лекес тесен ҫылӑха кӗмелле мар, ҫылӑх 
тӑвас мар тесен е ҫылӑха кӗрсен турра кӗл тумалла. Туррисем 
вара чӑвашӑн тёрлӗреннисем пулаҫҫӗ.

Акӑ “Нарспи” поэмӑран илнӗ сыпӑксем:
1. Ҫатмах пекех туйӑнать 
Силпи чӑваш ялӗнче,
Вӑхӑт иртни сисӗнмест 
Савӑнӑҫлӑ кунсенче.
2. Туйне-пуҫне пуҫличчен 
Авал чӑваш йӑлипе 
Ваттисене асӑнса 
Тӑкар ҫӑкӑр-тӑварне:
“Ват аттесем, аннесем,
Ырӑ курӑр ҫӑтмахра.

ТУРӐ. Турӑ вӑл -  ҫӗре тата ҫӗр ҫинче мӗн пуррине 
пултарнӑ этем шухӑшлавӗнчи тата ӗненӗвӗнчи хӑватлӑ вӑй. 
Ҫын ӑс-тӑнёнче малтанласа турӑ пӗрре пулнӑ, анчах каярахпа 
чӑваш ӑнлавӗнче ҫак хӑватлӑ вӑй пайӑррӑн пулма пӑрахнӑ. 
Кӑна К.В.Иванов “Хальхи самана” хайлавёнче ҫапла палӑртать: 

Турӑсем те чӳксене 
Илми пулчёҫ кучуне.

Н.И.Ашмарин словарӗнче “Турӑ” словарь статйинче кун 
пирки ҫапла ҫырни пур: “Вӗсем тата ҫапла шухӑшланӑ: кашни 
япалана пӑхса тӑран хӑйӗн турӑсем пур тенӗ: вут-кӑвартан 
пӑхса тӑраканни, выльӑх-чӗрлӗхе пӑхса уфаканни тата урӑххисем 
те, ҫак турӑсене пӑхса тӑраканни атте турӑ тенӗ (А XIY, 156). 
Ҫавӑнтах, пёр страница маларах: ҫорт ҫоратакан торӑ, ывӑл- 
хӗр ҫоратакан торӑ, тырӑ-пол ҫоратакан торӑ, выльӑх-чӗрлӗх 
ҫоратакан торӑ, мол ҫоратакан горӑ, хорт ҫоратакан торӑ, 
хорҫ антаракан торӑ, ҫут кӳлте выртакан торӑ, торта торри, 
ҫут ҫанталӑк ҫоратакан торӑ, чун ҫуратакан торӑ и мн. др. (А 
XIY, 155-156)

Анчах ытти текстсенче ҫак ваклану палӑрмасть, атте турӑ

(пӗртен-пӗр турӑ) сӑнарӗ хуҫаланать. Ку чӗнӳллӗ предпоженисенче 
те, калуллӑ пуплевсенче те палӑрать:

1. Эй, турӑҫӑм, пиччем те
Ку асапа курминччӗ (Щуйтган чури)
2. Эй, турӑҫӑм, сывлӑх пар,
Акнӑ тыррӑма ӑнтар (Нарспн)
3. Турӑ хушсан, ҫын пулсан,
Курӑн Чёмпёр хулине (Хальхи самана)
4. Ҫук, кин, санӑн ывӑлна 
Турӑ ҫырни ҫаюталпа (Нарспи)
ЫРӐ, ЫРӐСЕМ.
Хӑвӑр пӗлетёр: юсман,
Ырӑсене асӑнса
Вёрсе-сурса пёҫерсен
Пит хӑватлӑ япала (Тимёр тьшӑ)

Ырӑсем сӑмах, Н.И.Ашмарин словарьне ӗненес пулсан, 
тӗрлё пӗлтерӗшлӗ: нӗрремёшёнчен, Ырӑ тени киремет тениех 
иккен: Аслӑ ырӑ -  Аслӑ Киремет, Кӗҫён ырӑ -  Кӗҫён киремет, 
Вӑталӑх ырӑ -  Вӑталӑх киремет (А П1, 64); иккӗмӗшӗнчен, 
ырӑ сывлӑш турӑ пекех нумай сӑн-питлӗ: ҫутӑ кӳлте выртакан 
ырӑ, ҫул ҫӳрсн ырӑ, аслӑ ырӑ, Шупашкарти ырӑ, Хусанги 
ырӑ, тӗнче тытакан ырӑ, турӑ умӗнче ҫӳрекен ырӑ, Чун 
ҫуратакан Турӑ умӗнче ҫӳрекен ырӑ; чӗлпӗр тытан ырӑ амӑшё 
(A fY,65).

Унпа пӗрлех ытги турӑсем ге ырӑ эпитетпа ҫӳреме пулгараҫҫӗ: 
ырӑ пӳлӗхҫё; Ҫырлах, ырӑ хӗвел; ҫырлах ырӑ чӳк-кӗлӗ.

ПӲЛЁХ, ПӲЛЁХҪЁ.
К.В.Иванов ку турӑ ятне икӗ вариантпа панӑ: пӳлӗх (турӑ) 

тата иӳлӗхҫӗ.
Пулӗх турӑ пурнинчен 
Нимӗнне те иртеймё.
Панӑ ӑна пӳлёхҫё 
Вёри юнпа ҫемҫе чун.
Пӳрнӗ ӑна пулӗхҫё
Кёске ӗмӗр, йьшӑр кун (Нарспи)

Н.И.Ашмарин словарёнче ку сӑмахӑн ҫак варианчёсене 
панӑ: пӳлёх, пӳлёхҫӗ, пӳлӗҫҫӗ, пулӗхӗҫ, пӳлӗхҫи. Вырӑс.ча 
ӑнлантарӑвӗ ҫапларах: Пӳлӗх -  название божества, раздающего 
по назначению кепе счастливые или несчастливые жеребья. 

Турри парать, пӳлёхҫи пӳрет (А X, 80) Пӳлӗхён те сан-

сӑпачё тӗрлӗрен: пӳлӗхҫи амӑшӗ -  хӑрпан; хӑрпан амӑшӗ -  
хӑт, хӑт амӑшӗ -юсав, юсав амӑшӗ -  ырӑ уйӑх-хӗвел, ҫӗр- 
шыв,... шыв пӳлӗхҫи (А X, 81)

ПИРӖШТИ. Ку сӑмахӑн варианчӗсем: пирӗште, пирӗшчи; - 
сӑр аффикс хушӑннипе пулнӑ дериват: пирштесӗр, пириштесӗр 
“сӑнсӑр”, вырӑсла: безобразный.

Пирӗшти -  ҫынна сыхлакан ангел. Пирӗште вӑл кашни 
ҫуртра пулать теҫҫӗ. Вӑл пирӗште кӑмака ҫинче пурӑнать теҫҫӗ 
(А IX, 225). Кунта 1I.И Ашмарин пирёштие хӗртсургаа пӑтраштарни 
сисӗнет.

К.В.Ивановӑн “Шуйттан чури” трагедийӗнче пирёшти Ҫӳлти 
турӑ сӳреткиллӗ:

Ҫӳлтен, ҫӳлтен ҫавӑнтах 
Темле сасӑ илтӗнет:

Пирӗшти 
Мёскён этем, мӗн турӑн?
Куҫна уҫса пӑх, мӗскён,
Ухмах ёҫӳ ҫшелле.

Пирӗшти Ҫӳлти турӑ сӑнарӗллӗ пулни малаллахи текстран 
курӑнать:

Анчах ҫӳлтен, эй турӑ!
Эсӗ пире сӑнанӑ.
Эй турӑ! Айӑпӑмшӑн 
Чунтан-вартан ӳкӗнсе...
Санран ҫӑлӑнӑҫ ыйтатӑп.

КИРЕМЕТ. В.А.Ендеров хӑйӗн кандидат диссертацийёнче1 

киремете тата арҫурие ырӑ турӑсен ретӗнче пӑхать. II .И.Ашмарин 
словарӗнчи материала пӑхсан, кун пек калани тӗрӗс мар 
пулнине сисетӗн:

“...анчах вӑл киремет пит хаярччё, пит усалччӗ тет, ҫав 
киремет; ҫавна ҫитес хаяр киремет ҫук (A YI, 233). Киремет 
темле чирпе те чирлеттерет. Киремет тесе ҫынна тытса хутлатакан 
турра каланӑ. Вӑл пит усал пулнӑ. Питё усал киремет тесе 
ҫаксене шутлаҫҫӗ: Хӑмӑл ятлӑ киремете, Ҫиҫтӗпе тата ял 
вӗҫӗнчи пӗр пысӑк хыра (236 с.).

К.В.Иванов хайлавӗсенче киремет ырӑ е усал енчен сӑнарланни 
палӑрмасть:

Киремире кӗлли пур,
Хӑяматра хывни пур,
Кӗл туса та килӗшмест,
Киремет те итлемест.

(Хальхи самана)
Тӗрлӗ усал-тёсел мар,
Киреметри хывни мар,
Чир-чёр ертен йӗрӗх мар,
Ҫьш тухатса хуни мар,
Ҫук, кин, санӑн ывӑлна 
Турӑ ҫырни ҫаилалла (Нарспи)
АРҪУРИ.

“Нарспи” поэмӑра К.В.Иванов пёр вырӑнта кӑна арҫурисем 
пирки ҫырать:

Ват йывӑҫсем хушшинче 
Арҫурисем выляҫҫӗ.

В.А.Ендеров тӗпчевҫӗ арҫури вӑрман хуҫи сӑнарӗллё пулнине 
ҫапла ёнентерет: “ Появление полузооморфного  и
полуантропоморфного образа духа-хозяина леса арҫури -  также 
относится к эпохе анимизма. Лес представляется как некое 
безлично-аморфное живое существо. При дальнейшем развитии 
этих представлений одухотворенный лес стал принимать зооморфный, 
а потом и антропоморфный облик” 2

Чӑнах та, К.В.Иванов поэминче вӑрман тата арҫури 
сӑнарӗсем пёр тӗвве тӗвӗленеҫҫӗ:

Армак-чармак йывӑҫсем 
Пуҫёсемпе сулаҫҫӗ,
Нарспи иртсе пыла чух 
Ҫулне пулсе тӑраҫҫё.
Ват йывӑҫсем хушшинче 
Арҫурисем выляҫҫӗ,
Нарспи иртсе пынӑ чух 
Аллисене тӑсаҫҫё.

“Нарспи” поэмӑра арҫури хӑратакан усал вӑрман турри 
евӗрлӗ сӳретленнӗ. Чӑваш халӑх сӑмахлӑхӗнче ку сӑнар тӗрлӗ 
енлӗ:

арҫури -  вӑрман хуҫи (турри);
арҫури -  хӗрарӑм сӑнарӗллӗ усал сывлӑш,
арҫури -  хаяр, усал сывлӑш;
арҫури -  упӑте, кулӑшла сӑнар.

ЙЁРЁХ. “Нарспи” поэмӑри “Юмӑҫ патӗнче” сыпӑкра ҫапла 
ҫырни пур:

Киреметри хьшни мар,
Чир-чӗр ертен йӗрӗх мар...

Чӑваш халӑх ӑсӗнче йӗрӗх -  усал сывлӑш. К.В.Иванов 
ӑна “чир-чӗр ертен йӗрӗх” тесе сӑнарлать.

АҪТАХА. варианчӗсем: аҫтак, аҫтакка, аҫтаккӑ. Аҫтакка, 
Аҫтаккӑ -  усал; вӑл ҫынна ерсен, ҫьш усала каять: ҫӳреймест, 
ӗҫсе-ҫисе тӑнӑ чухнех хӑй типсе каять.

Аҫтак -  юмахри вӗҫекен ҫӗлен.
Аҫтака -  ҫынна, выльаха ҫӑтакан пысӑк ҫёлен (А II, 128).
Аштаха, аштаха ҫёлен “дракон”. Аштаха ҫёлен ӳссе ҫитсессӗн, 

турӑ ҫӳле илет ҫӗклесе ... Кунта халӑха сиен тӑвать, сывлӑшӗпе 
туртса илсе ҫӑтать... Аштахаран пурӑнсан-пурӑнсан юхха пулать. 
Ҫавӑ ҫын сӳретне кӗрет; камӑн лайӑхрах арӑм пур-и, хӗр пур- 
и, ӑна илет. Илешет те, чирлетет те; типсе хӑрать те, вилет 
вӑл (А II, 216)

К.В.Иванов “Тимӗр тычӑ” трагедийӗнче тимӗр тыгша аҫтахапа 
танлаштарнӑ:

Таҫта-таҫта аякра 
Аҫтаха пек шӑхӑрать,
Ахӑр тылӑ кӑтӑрнӑ:
Темӗскерпе ҫапӑҫать.

ШУЙТТАН. Ку сӑнар -  шуйттан сӑнарӗ -  ҫынна усал 
тӑвакан хаяр сывлӑш К.В.Ивановӑн “Шуйттан чури” трагедийӗнче 
ҫивӗч сӑнарланнӑ, кунта вӑл хӗтёртнипе пиччӗшӗ шӑллӗне 
укҫашӑн вӗлерет.

“Тимёр тылӑ” трагедире ку усал сьголӑш шурӑ эпитет 
туяннӑ: шурӑ шуйттан-.

Тимёр тылӑ ӑшӗнче 
Шурӑ шуйттан ларать тет.
Тимӗр тьшла тьггсанах 
Шӑлӗсемпе шаккать тет...

Кантӑр шӑмми ҫуппине 
Куҫа кӳртет шур шуйттан.

Шурӑ сӑмахӑн пӗлтерӗшӗ кунта паллӑ мар; ку эпитета 
туяннӑ сӑнарсем: шурӑ ҫӗлен: Шурта шурӑ ҫӗлен шӑхӑрать, 
шур кашкӑр: Кӑнтӑрла халап ярсан шур кашкӑр ҫиет тет.

УСАЛ: усал-тӗсел. Усал-тӗсел тени пӗтӗмлетӳ пӗлтерӗшлӗ, 
кунта усал та хаяр сывлӑшсем пурте кӗме тивёҫеҫҫё. Усал, 
усал-тӗсел “чорт, нечистый дух, нечистая сила” пӗлтерӗшӗпе 
К.В.Иванов хайлавёсенче час-часах тел пулать:

1. Тёрлё усал-тёселрен,
Тёрлё усал чирсенчен
Чӳк кулленех тумалла (Хальхи самана)
2. Инҫе ҫула кайнӑ чух

Усал-тӗсел тивесрен
Юсман чиксе каяҫҫё (Тимӗр тылӑ)
3. Кӗҫӗр усал-тӗселсем 
Шыв урапи хушшине 
Ҫакланнӑ та тытӑнчӗҫ...
4. Лрманӑма усалсем 
Лӑштӑр-лаштӑр шпнӗ те
Тара панӑ таҫталла (Тимӗр тылӑ)

К.Иванов хайлавӗсенче ахаль ҫынсемпе турӑсем е усал 
(хаяр) сывлӑшсем хушшинчи сӳреткесем те пур: асамҫӑсем, 
тухатмӑшоем, юмӑҫсем. Вӗсем ҫӗр ҫинче кашни кун нушине 
тӳссе пурӑнакан халӑх ыйтнине Турӑ патне ҫитерме гӑрӑшаҫҫӗ 
е ырӑ-хаярсене чӳк туса ыр пулас йӑлана ҫирӗп тытса пыма 
хушаҫҫӗ.

К.В.Иванов хайлавӗсенче турӑсемне тата ыр-хаярсемпе халӑх 
хушшинчи элчӗсем ыррипе те, усаллипе те халӑх куҫӗ умне 
тухаҫҫӗ. Акӑ Сетнер амӑшӗ ывӑлӗн йывӑр тӑрӑмне сиссе юмӑҫ 
патне каять:

Ун ывӑлне Сетнере 
Усал-тӗсел ернё-мӗн 
Ҫавӑнпала амӑшӗ 
Юмӑҫ патне уттарчӗ.

Юмӑҫсем суйнине пурте пӗлеҫҫӗ: Вӑл суйине ӑҫтан тупса 
ҫитерет-ши? Нумайӑшне киреметсенчен ытларах юмӑҫи улталать 
курнать (A IY, 326)

“Нарспи” поэмӑри юмӑҫ кун пирки тӳрремӗнех калать: 
Халичченех ҫынсене 
Юмӑҫ пӑхса параттӑм 
Суя сӑмах суяйса 
Улгаласа яраттӑм.

Юмӑҫ, пӗр енчен, ҫёр ҫинчи хӑватлӑ вӑй, пӗлу пуррнпе 
палӑрса тӑракан ҫын, тепёр енчен, “киреметӗн шӑлнӗ” те иккен 
(A IY, 326). Ҫакӑ “Хальхи самана” поэмӑра та палӑрать: 

Тухатмӑш та тухатать,
Юмӑҫё те хӑратать,
Асамҫӑсем асаҫҫӗ,
Ача-пӑчана пӑсаҫҫӗ.

Тухатмӑш -  усал сывлӑшпа пёрлешнӗ ҫын (А XIY, 200). 
Тухатмӑшсем ырӑ та, усал та тухатма пултараҫҫӗ.3

Асамҫӑ та, тухатмӑш пекех, усал сывлӑшпа пӗрлешнӗ ҫын: 
Асамҫӑ куҫ иулса (пуса, пӑвса. -  B.C.) хӑйне кирек мӗнле

япаларан та хӑтарма пултарать, ҫынсене те сӑмах каласа 
хӑтарса хӑварма пултарать (А II, 96).

К.В.Иванов хайлавӗсене тишкерсе пыпӑ май ырӑпа усал 
тӑрӑмӗсем пирён ума ҫакӑн пек ӳкерчӗкленсе тӗрленсе тухаҫҫё:

I. ҫут ку тӗнче:
-  ыррисем, ырӑ сунакансем, ырӑ тӑвакансем

а) ҫынсем
-  усаллисем, хаяр сунаканнисем, ҫынна усал

тӑваканнисем

ӑ) асамҫӑсем -  ырӑ тӑваканнисем: чир-чёртен 
тухатмӑшсем сыватаканнисем, пӑстӑш тасатакансем 
юмӑҫсем... -  усал сунаканнисем: пӑскӑнчӑк (пӑсташ) 

тӑваканнисем
б) ырӑ сьюлӑш -  ырӑсем: пӳлёхҫё, пирӗшти, Мӑн Турӑ... 

усал сывлӑш -  усал-тӗселсем: шуйгган, аҫтаха, киремет...

II Леш тӗнче, -  ҫӑтмах: тутлӑхри ырӑ, савӑнӑҫлӑ 
юмахсенчи cap пурнӑҫ, ҫылӑхсӑррисен тӗнчи 
ҫанталӑк, сарӑ -  тамӑк: асан тӗнчи, тамӑк хуранӗнче 
кун ҫёршьшӗ ҫылӑхлисем асапланакан усал тёнче

